
PRDIRT ᐋᓐ ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ ᐋ ᐧᐃ ᒫᒧᓂᑭᓂᐧᐃᒡ ᐊᔅᒌ ᑭᔮᐦᐦ ᒫᒃ
 ᒑᐧᑳᓐ ᒑ ᒌ ᐅᐦᑎᓂᑭᓂᐧᐃᒡ ᐊᔅᒌᐦᒡ ᐋ ᐅᐦᒡ ᐱᑳᔅᒋᐦᐄᓱᒥᑭᐦᒡ

SEA ᐋ ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐲᐦᑖᑭᓂᐧᐃᒡ ᐊᔅᒌ

SMP ᑳᒡ ᒑ ᒌ ᐱᒥᐱᔨᒡ ᐊᓐ ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ

TLGIRT ᐋ ᐧᐃ ᒫᒧᓂᑭᓂᐧᐃᒡ ᐊᓐ ᐊᔅᒌ ᑭᔮᐦᐦ ᒫᒃ ᒑᐧᑳᓐ ᒑ ᒌ ᐅᐦᑎᓂᑭᓂᐧᐃᒡ
 ᐋᔅᒌᐦᒡ ᐋ ᐅᐦᒡ ᐧᐃᒋᐦᐄᓱᓈᓂᐧᐃᒡ ᒑ ᐅᒋᒫᐦᑭᑖᐦᒡ ᒑ ᒫᒧᐱᔅᑎᐦᒡ

ᒥᒋᓯᐅᐲᓯᒽ 31, 2017

ᒋᔖᐅᒋᒪᐤ ᐊᐱᒋᐦᐊᑭᓐ ᑲᕞᕆᓐ ᒥᑭᓈᐦ
ᑎᐸᔨᐦᒋᒑᓯᐤ ᐊᐱᒋᐦᐋᑭᓐ ᑳ ᐊᐱᔅᑎᐦᒃ ᐊᔅᒌ ᑭᔮᐦᐦ ᐊᔨᐦᒡ 
ᐊᑎ ᐃᑖᔨᐦᑕᑯᐦᒡ ᒋᔑᒄ, ᑳᓈᑖ

ᒋᔖᐅᒋᒫᐤ ᐊᐱᒋᐦᐊᑭᓐ ᑎᐱᑦ ᐦᐊᕐᑎᓪ
ᑎᐸᔨᐦᒋᒑᓯᐤ ᐊᐱᒋᐦᐋᑭᓐ ᑳ ᐊᐱᔅᑎᐦᒃ ᑳᒡ ᒑ ᒌ ᐱᒥᐱᔨᒡ 
ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ , ᐊᔅᒌᐦᒡ ᑭᔮᐦᐦ ᐊᓐ 
ᐋᒫᓯᐦᑕᑭᓂᐧᐃᒡ ᐊᔩᐦᒡ ᐊᑎ ᐄᑖᔨᐦᑕᑯᐦᒡ ᒋᔑᒄ, ᑯᐸᒃ

ᓂᑎᐦᑯᔨᓐ ᒫᑎᔫᐤ ᑯᓐᑲᒻ
ᒋᔖᐅᒋᒫᐦᑲᓐ
ᐃᔨᔨᐤ ᑎᐹᔨᐦᒋᒑᓯᐤ ᐅᑖᐦ ᐄᔨᔨᐅᒡ (ᐃᔨᔨᐤ ᐊᔅᒌᐦᒡ)

ᑎᐸᔨᐦᒋᒑᓯᐅᒡ ᒥᑭᓈᐦ ᑭᔮᐦᐦ ᐦᐊᕐᑎᓪ
ᒋᔖᐅᒋᒫᐦᑲᓐ ᑯᓐᑲᒻ

ᓂ ᓯᒋᔮᓯᓐ ᒑ ᒌ ᐃᑎᓯᐦᐊᒪᑎᓈ ᑎᐸᒋᒧᓯᓂᐦᐃᑭᓐ ᐋ ᐧᐃᐦᑕᑯᐦᒡ ᐊᓂᔮᔨᐤ ᒑᐧᑳᔨᐤ 
ᑳ ᐃᔑ ᐱᒥᐦᑭᐦᒡ ᐊᓂᒌ ᑳ ᐧᐄᑎᐱᐦᑎᐦᒡ ᑳ ᐧᐃᔓᑎᐦᒡ ᐊᔅᒌᔫ ᒋᒥᔅ ᐸᐃ ᐆ ᑳ 
ᐃᔅᐧᑳᐳᐦᒡ ᒥᒋᓯᐅᐲᓯᒽ 31, 2017.

ᓂᔮᐦ,

ᐹᔅᑲᓪ ᓛᐹᔩ
ᑖᐦᑎᐳᐧᐃᓐ ᐅᒋᒫᐤ

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃii



ᓈᔥᑖ ᒌ ᒥᓵᔨᐤ ᐅᑦ ᐊᐱᑎᓯᐧᐃᓂᐧᐋᐤ ᐊᓂᒌ ᑳ ᐧᐄᑎᐱᐦᑎᐦᒡ ᑳ 
ᐧᐃᔓᐦᒡ ᐊᔅᒌᔫ ᒋᒥᔅ ᐸᐃ ᐅᔮᔨᐤ ᑳᐦ ᐳᐱᓂᔨᒡ 2016-2017 ᐊᑐᑎᐦᒡ 
ᐊᓂᔮᔨᐤ ᑳ ᐃᔑ ᐆ ᐧᐋᑎᔅᑖᔨᒡ ᒑ ᐃᔑ ᑭᓂᐧᐋᐱᐦᑕᑭᓂᐧᐃᒡ᙮ ᑭᔮᐦᐦ 
ᐋᐅᒄ ᑳ ᐃᔑ ᐱᑯᓵᔨᒪᑭᓂᐧᐃᒡ ᒑ ᒌ ᓂᑑᐦᒐᒧᒡ ᐊᓂᔮᔨᐤ ᑳ ᐃᔑ 
ᒥᔭᑭᓂᐧᐃᒡ ᐊᓂᔮᔨᐤ ᐊᐱᑎᓯᐧᐃᓂᔨᐤ ᒑ ᒌ ᐊᐱᒋᐦᑖᒡ ᐊᓂᔮᔨᐤ 
ᐅᓵ ᐊᐦᑑᑕᑭᓂᐧᐃᔨᒡ ᐊᓂᔅᑐᓂᑭᓂᐧᐃᒡᒡ ᐊᔨᒧᐧᐃᓂᔨᐤ ᑎᐹᔨᒋᐦᒐᓯᓈᒡ 
ᐊᐦᑎᓈᓂᐧᐃᒡ, ᐧᐄᓲᐧᐋᐧᐃᓐ ᓂᓈᐦᑰ ᐋ ᐃᓯᓇᑯᓂᔨᒡ ᐋ ᐧᐄᔓᑕᑭᓂᐧᐃᒡ 
ᐋ ᐃᔑ ᑎᑕᑭᐦᐄᒐᐱᔨᒡ ᐋᔅᒌᐦ ᑭᔮᐦᐦ ᒫᒃ ᒋᔑᑯᐦᒡ ᐅᑖᐦ ᐊᓂᑦ 
ᒫᓯᓈᑖᒡ 22 ᑳ ᐃᑎᓯᓈᑖᒡ ᐊᓂᑦ ᒋᒥᔅ ᐸᐃ ᑭᔮᐦᐦ ᐊᑎᒫᐱᓯᒽ 
ᑯᐸᑭᐦᒡ ᓂᔅᑯᒧᐧᐃᓂᐦᒡ᙮ ᒌ ᐱᒋᔅᑎᓂᒧᒡ ᐊᓂᔮᔨᐤ ᐋ ᐃᑖᔨᐦᑎᒥᐦᐄᑯᒡ 
ᐊᓂᒌ JBACE ᒥᓯᓂᐦᐃᑭᓂᔨᐤ 102 ᑳ ᐃᑎᔅᑖᔨᒡ, ᐊᓐ ᐧᐃᔨᓲᐧᐋᐧᐃᓐ 
ᒥᓯᓂᐦᐃᑭᓐ ᐊᓐ ᐧᐃᔨᓱᐧᐋᐧᐃᓐ ᐊᔅᒌ ᐊᑭᓂᐧᐋᐱᐦᑖᑭᓂᐧᐃᒡ ᐊᑎᑎᐤ 
ᒑ ᒌ ᒥᔪᔨᐧᐋᒡ ᐊᓅᐦᒡ ᐊᓐ ᒑ ᐃᔑ ᐱᒋᔅᑐᓲᐧᐋᑕᑭᓂᐧᐃᒡ ᑭᔮᐦᐦ ᑳ 
ᐱᒋᔅᑎᓂᑭᓂᐧᐃᒡ ᐊᓂᒌ ᐅᑦ ᐊᐱᑎᓯᐧᐃᓂᐧᐋᐤ ᓈᔥᒡ ᒑᔅᒑᔨᐦᑎᐦᒡ ᐋ 
ᒫᒨᐱᒡ ᐋ ᑭᓂᐧᐋᐱᐦᑎᐦᒡ ᐊᓂᔮᔨᐤ ᒑ ᐧᐄ ᐃᓯᓈᓈᑭᒋᐦᑕᑭᓂᐧᐃᒡ ᐋ 
ᐧᐃᓲᐧᐋᑖᑭᓂᐧᐃᒡ ᐊᔅᒌᔨᐤ᙮ ᐊᔫᒄ ᑭᔮᐦᐦ ᐧᐃᔨᐧᐋᐤ ᐊᓯᓈᑯᓂᔨᒡ ᐅᑦ 
ᐊᐱᑎᓯᐧᐃᓂᐧᐋᐤ ᐊᓂᔮᔨᐤ ᑳ ᐃᔑ ᑐᑎᒥᔨᒡ ᐊᓂᔮᔨᐤ JBACE᙮

ᒋᐦᒌᐧᐋ ᐄᔮᒥᐦᐋᒋᔥ ᒌᐦᑐᑎᒧᒡ ᒑᐧᑳᔨᐤ ᐊᓂᒌ JBACE ᐊᓂᔮᔨᐤ ᑳ 
ᐊᑎ ᐄᔮᐱᓯᔅᑎᐦᒡ᙮ ᐊᓂᒌ ᒪᒃ ᐊᓂᑦ ᐊᔅᑎᐱᒡ ᒌ ᐧᐃᔅᑖᐱᔨᐅᒡ ᒫᓐ 

ᐅᐦᒡ ᐊᓂᔮᔨᐤ ᒑᐧᑳᔨᐤ ᑳ ᐃᔑ ᐃᔮᐱᓯᔅᑎᐦᒡ, ᐊᓂᑦ ᐅᐦᒡ ᐋ ᒌ ᐅᐦᒡ ᐊᔨᒥᐦᐄᑐᓇᓂᐧᐃᒡ ᑭᔮᐦᐦ ᒫᒃ ᐋᔪᐧᐃᒄ 
ᐊᓯᓇᑯᓂᔨᒡ ᐊᓂᒌ ᐅᑦ ᐊᐱᑎᓯᐧᐃᓂᐧᐋᐤ ᒑ ᒌ ᐧᐃᐦᑎᓂᐦᒡ ᒑ ᒌ ᓂᔅᑯᒧᑐᒡ ᒑ ᐋᑳ ᐃᔑᓇᑯᓂᔨᒡ ᒥᒄ ᐹᔨᒄ 
ᐋᐧᐋᓐ ᐅᑦ ᐃᑕᔨᐦᑎᒧᐧᐃᓐ ᒑ ᒌ ᐊᐱᑎᓂᔨᒡ᙮ ᒥᓐ ᒫᒃ ᐊᓂᒌ JBACE᙮ ᒥᓐ ᒋ ᑭᓂᐧᐋᐱᐦᑎᒧᒡ ᓂᓈᐦᑰ ᐊᓂᔮᔨᐤ 
ᐋ ᐃᔑ ᐱᒥᐱᐦᑖᒡ, ᐊᑎᑎᐤ ᐹᔅᒡ ᒑ ᒌ ᐱᒥᐱᐦᑕᑭᓂᐧᐃᔨᒡ ᐊᓂᔮᔨᐤ ᑳ ᐃᔑ ᐱᑯᓵᔨᐦᑕᑯᓯᒡ ᒑ ᒌ ᑐᑕᐦᒡ᙮ ᒥᓐ 
ᒫᒃ ᐊᓂᒌ ᐊᓂᑦ ᐊᔅᑎᐱᒡ, ᐃᔮᒻ ᒋ ᒋᐦᔅᑯᑎᒪᑯᐧᐃᒡ ᐊᓂᔮᔨᐤ ᑳ ᐃᔑ ᐧᐋᐱᐦᑎᒡ ᑳ ᐃᔑ ᐧᐋᐱᐦᑏᐧᐋᐧᐃᓂᔨᒡ ᐋ 
ᒋᔅᑯᑎᒫᒐᓂᐧᐃᒡ, ᐊᑎᑎᐤ ᑳ ᒥᔮᑭᓂᐧᐃᒡ ᒋᔅᒑᔨᐦᑎᒧᐧᐃᓂᔨᐤ ᐊᓂᒌ JBACE᙮

ᒫᐦᒡ ᒫᒃ, ᐊᓂᒌ JBACE ᒌ ᒋᓯᐧᐋᔨᐦᑎᒥᐦᐄᑭᐧᐃᒡ ᒑ ᒌ ᒥᔅᑰᐦᑖᒡ ᐊᓂᔮᔨᐤ ᐋ ᐃᔑ ᐧᐃᒑᐱᑎᓰᒥᑐᓈᓂᐧᐃᒡ ᐊᓂᔮᔨᐤ 
ᐋ ᑭᓂᐧᐋᐱᐦᑕᑭᓂᐧᐃᒡ 22 ᑳ ᐃᑎᓯᓈᑖᔨᒡ ᑯᑎᒃ ᑭᔮᐦᐦ ᐋ ᐧᐃᒑᐱᑎᓯᒪᑭᓂᐧᐃᔨᒡ᙮ ᐊᓂᔮᔨᐤ ᒫᒃ ᒥᒄ ᑳᓂᐧᐋᐱᐦᑎᐦᒡ 
ᐊᑎᑎᐤ ᒑ ᒌ ᐊᐄᑎᔅᑕᑭᓂᐧᐃᔨᒡ ᒑ ᒌ ᒥᔫᓂᔅᑑᐦᑕᑯᓂᔨᒡ ᐊᓂᔮᔨᐤ ᐋ ᐃᓯᓈᑯᓂᔨᒡ ᐅᑦ ᐊᐱᑎᓯᐧᐃᓂᐧᐋᐤ 
ᐊᓂᒌ JBACE ᐊᓂᔮᔨᐤ ᓂᔮᓇᑭᒋᑖᒡ ᐋ ᐆ ᐧᐋᑎᔅᑕᑭᓂᐧᐃᔨᒡ ᑭᔮᐦᐦ ᒥᓐ ᐊᑭᓂᐧᐋᐱᐦᑎᐦᒡ ᐊᓂᔮᔨᐤ ᐋ 
ᐃᔑ ᐋᔨᒫᔨᐦᑎᒥᐦᐄᐧᐋᔨᒡ ᐊᓂᔮᔨᐤ ᐧᐄᔨᔔᐧᐋᐧᐃᓐ ᑭᔮᐦᐦ ᒫᒃ ᐊᓂᔮᔨᐤ ᐧᐋ ᐃᔑ ᓂᓈᓈᑭᒋᐦᑖᑭᓂᐧᐃᔨᒡ ᑭᔮᐦᐦ 
ᒫᒃ ᐊᓂᔮᔨᐤ ᑯᑎᒋᔨᐤ ᐧᐋ ᐃᔑ ᐆ ᐧᐄᔓᐧᐋᑕᑭᓂᐧᐃᔨᒡ ᒑ ᒌ ᐊᔅᑎᓂᐦᒡ ᒋᐦᒌᐧᐋ ᐆ ᐧᐋᑖᔨᐦᑎᒥᐦᐄᐧᐋᔨᒑ ᐆ 
ᐱᑯᓵᔨᐦᑎᒧᐧᐃᓂᐧᐋᐤ᙮

ᓈᔅᑖᐦ ᓂᒋᔅᑎᒫᐧᐋᔮᔨᐦᑖᓐ, ᓃ ᐋ ᒌ ᑖᐦᑎᐱᐧᐃᓐ ᐅᒋᒫᐧᐃᔮᓐ ᐊᓐ ᑭᔮᐦᐦ ᓃ ᑳ ᐃᔑ ᐱᒋᔅᑎᓂᒫᓐ ᒫᒦᐦᒑᑐᔨᒡ ᐊᓐ 
ᑳ ᐃᔑ ᑐᑕᑭᓂᐧᐃᒡ ᐊᓅᐦᒡ ᐧᐹᐳᐦᒡ᙮ ᒥᓯᐧᐋ ᒫᒃ ᐊᓐ ᐊᓂᑦ ᑳ ᐊᔅᑎᐱᑦ ᑭᔮᐦᐦ ᒫᒃ ᐊᓐ ᐊᐱᒋᐦᐋᑭᓐ ᓈᔥᒡ ᑭᑎ 
ᒌ ᒥᒥᐦᑖᑯᓯᐤ᙮ ᐊᓂᔮᔨᐤ ᒫᒃ ᑳ ᐃᔑ ᐱᑯᐦᑖᒡ ᑳ ᐃᔑ ᒋᓯᐦᑖᒡ ᑭᔮᐦᐦ ᒫᒃ ᐊᓂᔮᔨᐤ ᑳ ᐃᔑ ᐄᔮᔨᒥᐦᐄᑯᒡ ᐊᔨᐅᒄ 
ᐊᓂᑦ ᒑ ᒌ ᐅᐦᑎᓂᐦᒡ ᐊᑎᑎᐤ ᓲᒃ ᒑ ᒌ ᐊᐱᑎᓯᔅᑖᐦᒡ ᐊᓂᒌ JBACE ᐅᑖᐦ ᐊᔅᑰ ᐃᔑ ᓂᔅᑕᒥᐦᒡ᙮

ᐸᔅᑲᓪ ᓛᐹᔨ
ᑖᐦᑎᐳᐧᐃᓐ ᐅᒋᒫᐤ
ᒥᒋᓯᐅᐲᓯᒽ 31, 2017

ᑖᐦᑎᐳᐧᐃᓐ ᐅᒋᒫᐤ ᐅᑦ ᐊᔨᒧᐧᐃᓐ

ᐊᓐ ᐊᔅᒌ ᐊᑯᓂᐦᐄᒑᐱᔨᒡ ᐊᓐ ᐋ ᐧᐃᔔᐧᐋᑕᑭᓂᐧᐃᒡ ᐊᔅᒌᐦᒡ ᑭᔮᐦᐦ ᒫᒃ 
ᐊᓐ ᐋ ᐧᐃᒥᓈᒋᐦᑖᑭᓂᐧᐃᒡ (22) ᑳ ᐃᑎᓯᓈᑖᒡ

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃiv



ᓃᔥᑎᒻ ᐃᔮᔨᐧᒫᐦᐄᐧᐋᒡ

ᒋᓵᐲᓯᒻ 2017, ᐊᓂᒌ JBACE ᑳ ᐃᔑ ᒫᒧᐧᐃᒡ ᒌ ᓯᒋᔮᓯᐧᐃᒡ ᑳ ᓂᒋᔅᑰᐧᐋᒡ ᕈᐯᕐᑦ ᑳᓈᑏᐧᐋᑦ, ᐊᓐ ᑳ 
ᒥᓯᓂᐦᐅᓱᐧᐃᑦ ᒋᒥᔅ ᐸᐃ ᓂᔅᑯᒧᐧᐃᓂᔨᐤ᙮ ᑳᓈᑏᐧᐋᑦ ᒌ ᐧᐃᐦᑎᒫᑰᒡ ᑖᓂᔮᔨᐤ ᐃᔨᔨᐤ ᑳ ᐃᔑ ᐧᐋᐱᐦᑎᐦᒃ ᑳ 
ᐃᔑ ᐊᔨᒥᔅᑎᒫᒑᑦ ᑳ ᐧᐄ ᐱᑯᐦᑕᑭᓂᐧᐃᒡ ᐊᓐ ᒋᒥᔅ ᐸᐃ ᓂᔅᑯᒧᐧᐃᓐ 1970᙮ ᒌ ᐧᐃᐦᑎᒧ ᐊᓂᔮᔨᐤ ᓈᔥᒡ ᑳ 
ᑭᓂᐧᐋᐱᐦᑎᐦᒡ ᐊᓂᒌ ᐊᔨᒥᔅᑎᒫᒐᓯᐅᒡ ᒑ ᒌ ᒥᒫᐦᒋᑯᓂᑭᓂᐧᐃᒡ ᐃᔨᔨᐤ ᐊᐦᑐᐧᐃᓂᔨᐤ ᐊᓂᔮᔨᐤ ᐊᓂᑑᐦᐅᓇᓂᐧᐃᒡ 
ᑭᔮᐦᐦ ᐊᓄᑎᒫᓴᓂᐧᐃᒡ ᑭᔮᐦᐦ ᐊᐧᐃᓂᐦᐃᒐᓂᐧᐃᒡ; ᐊᑯᑦ ᒫᓯᓈᑖᒡ 24 ᐊᓂᑦ ᒋᒥᔅ ᐹᐃ ᓂᔅᑯᒧᐧᐃᓂᐦᒡ, ᐋ ᐧᐃᐦᑕᑯᐦᒡ 
ᒑ ᐃᔑ ᒋᐦᑳᔮᐱᐦᑕᑭᓂᐧᐃᒡ ᐄᔨᔨᐅᒡ ᑭᔮᐦᐦ ᐄᔅᒋᒪᐅᒡ ᒑ ᐋᑳ ᒋᐱᐦᒋᐱᔨᒡ ᐅᑭᔅᒋᐦᐅᐧᐃᓂᐧᐋᐤ ᒑ ᒌ ᓂᑑᐦᐅᒡ᙮ 
ᔮᔨᑖᐃ ᒑ ᐋᑳ ᐧᐃᓂᐦᑖᒡ ᐊᓂᔮᔨᐤ ᐆ ᑭᔅᒋᐦᐅᐧᐃᓂᐧᐋᐤ, ᐊᓂᒌ ᐃᔨᔨᐤ ᐊᔨᒥᔅᑎᒫᒑᓯᐅᒡ ᓈᔥᒡ ᒫᒥᓂᒻ ᒌ ᐧᐃᐦᑎᒧᒡ 
ᐋ ᐃᔥᐱᔥ ᒌᔅᑎᒫᐧᐃᓂᔨᒡ ᔮᔨᑖᐃ ᒑ ᒌ ᑎᑕᑭᓂᐧᐃᒡ ᐊᓂᔮᔨᐤ ᒑ ᒌ ᒥᓈᒋᐦᑖᑭᓂᐧᐃᔨᒡ ᓂᑑᐦᐧᐃᓂᔨᐤ ᐊᓂᔮᔨᐤ 
ᓈᔥᒡ ᒑᔅᑎᒫᐧᐋᔨᐦᑎᒥᐦᐄᑯᔨᒡ ᐄᔨᔨᐤᐦ᙮

ᐊᓂᑦ ᒫᒃ ᐊᓐ ᐋ ᐃᔥᐧᑳᔮᒡ, ᐊᓂᑦ ᐊᓐ ᐋ ᒥᓯᓇᑖᒡ 22, ᐊᓐ ᒋᒥᔅ ᐸᐃ ᓂᔅᑯᒧᐧᐃᓂᐦᒡ ᒌ ᒥᓯᓂᐦᐃᑭᓂᐤ ᐊᓐ 
ᒑ ᐃᔑ ᓈᓈᑭᒋᐦᑖᑭᓂᐧᐃᒡ ᐋᔅᒌ ᑭᔮᐦᐦ ᒫᒃ ᐊᓐ ᒑ ᐧᐃ ᐃᔑ ᒥᓈᒋᐦᑕᑭᓂᐧᐃᒡ ᒑ ᐋᑳ ᓇᔥᒡ ᐄᔮᔪᐦᑖᑲᓂᐧᐃᒡ ᐊᓂᑦ 
ᒑ ᒌ ᐄᔮᔪᐦᑖᒑᐱᔨᒡ ᓂᑑᐦᐆᐧᐃᓐ ᑭᔮᐦᐦ ᒫᒃ ᐄᔨᔨᐤ ᑭᔅᒋᐦᐅᐧᐃᓐ᙮ ᐊᓐ ᒫᒃ ᑎᐹᔨᐦᒋᒐᐧᐃᓐ ᐧᐃᐦᑖᑯᓐ ᐊᓐ ᑳ ᐃᔑ 
ᒥᔅᑯᐧᐋᐦᑕᑭᓂᐧᐃᒡ ᑭᔮᐦᐦ ᒥᓐ ᒑ ᒌ ᑭᓂᐧᐋᐱᐦᑕᑭᓂᐧᐃᒡ ᐊᓐ ᒑ ᐊᑎᐦᓂᑭᓅᑯᐱᓈ ᔮᔨᑖᐃ ᒑ ᒌ ᐊᔅᑎᓂᑭᓂᐧᐃᒡ 
ᐊᓂᔮᔨᐤ ᐄᔨᔨᐅᒡ ᐆ ᑭᔅᒋᐦᐅᐧᐃᓂᐧᐋᐤ ᑭᔮᐦᐦ ᒫᒃ ᐊᓂᔮᔨᐤ ᐧᐃᔨᐧᐋᐤ ᐋ ᐃᔑ ᐱᒫᑎᓯᔨᒡ ᑭᓂᐧᐋᐱᐦᑕᑭᓂᐧᐃᒑ 
ᐊᓂᔮᔨᐤ ᒑ ᐃᔑ ᑖᑭᐦᐄᒑᐱᔨᒡ ᐋ ᐅᓯᐦᑕᑭᓂᐧᐃᒡ ᑭᔮᐦᐦ ᒫᒃ ᐋ ᐃᔑ ᐱᒥᐱᐦᑕᑭᓂᐧᐃᔨᒡ ᒑᐧᑳᔨᐤ ᐊᓂᑦ ᐅᑦ 
ᐊᔅᒌᐧᐋᐦᒡ᙮ ᒥᓐ ᒫᒃ ᒋᐦᑎᑕᑭᓂᐤ ᒑ ᒌ ᑭᓂᐧᐋᐱᐦᑕᑭᓂᐧᐃᒡ ᐊᓂᐦᐄ ᐧᐃᔨᔓᐧᐋᐧᐃᓐ ᑭᔮᐦᐦ ᒫᒃ ᐊᓂᐦᐄ ᒑ ᐃᔑ 
ᑭᓂᐧᐋᐱᐦᑕᑭᓂᐧᐃᒡ ᔮᔨᑖᐃ ᒑ ᐋᑳ ᐅᔅᑖᐱᐦᐄᐋᔩᒡ ᐊᓂᔮᔨᐤ ᑭᔮᐦ ᑎᐹᔨᐦᒋᒐᓯᐤ ᐊᑖᐃᑎᒥᐦᐃᑯᑦ, ᒑ ᐋᑳ 
ᒫᓯᐦᐃᑐᐱᔨᒡ ᐊᓂᑦ ᒋᒥᔅ ᐸᐃ ᓂᔅᑯᒧᐧᐃᓂᐦᒡ᙮ 

ᐊᓂᒌ ᒫᒃ JBACE ᓇᔥᒡ ᐃᑖᔨᑎᒥᐦᐄᑯᐧᐃᒡ ᔮᔨᑖᐃ ᒑ ᒌ ᑐᑕᑭᓂᐧᐃᒡ ᐊᓂᔮᔨᐤ ᐋ ᓂᔓᔨᑭᓂᔨᒡ᙮ ᐹᔨᒄ ᒫᓐ 
ᐊᓂᔮᔨᐤ ᐊᓂᒌ ᒦᔮᒧᐧᐃᔅᑎᐦᒡ ᐄᔮᐱᑎᓯᔅᑎᐦᒡ ᐧᐃᔨᐧᐋᐤ ᒑ ᓈᓈᑭᒋᐦᑖᒡ ᐊᓂᔮᔨᐤ ᑳ ᐃᔑ ᓂᑐᒋᔅᒑᔨᐦᑕᑭᓂᐧᐃᒡ 
ᒋᓯᑯᐦᒡ, ᐊᔅᒌᐦᒡ ᑭᔮᐦᐦ ᐋ ᑭᓂᐧᐋᐱᐦᑎᒡ ᐊᓂᔮᔨᐤ ᒑ ᐊᑏᐦᑎᓈᓂᐧᐃᔨᒡ ᑭᔮᐦᐦ ᒑ ᐧᐃᐦᑎᐦᒡ ᐊᓂᑦ ᒑ ᒌ ᐅᐦᒡ 
ᒥᔪᐱᔨᒡ ᐋ ᐃᑖᔨᐦᑎᐦᒡ᙮ ᑭᔮᐦᐦ ᒫᒃ ᒑ ᒌ ᐱᒋᔅᑎᓂᐦᒡ ᐅᑦ ᐃᑖᔨᐦᑎᒧᐧᐃᓂᐧᐋᐤᐦ ᐊᓂᔮᔨᐤ ᐋ ᐃᔑ ᑯᐧᑳᑎᐧᐋᓂᐧᐃᒡ 
ᐧᐃᔓᐧᐋᐧᐃᓐᐦ, ᒑ ᐃᔑ ᑭᓂᐧᐋᐱᐦᑕᑭᓂᐧᐃᒡ ᑭᔮᐦᐦ ᒫᒃ ᐊᓂᔮᔨᐤ ᐋ ᐃᔑ ᑯᐧᑳᑎᐧᐋᓂᐧᐃᒡ ᐊᔨᐦᒡ ᒑ ᒌ ᐃᔑ 
ᑯᒋᐦᑕᑭᓂᐧᐃᒡ ᑭᔮᐦᐦ ᒫᒃ ᒑ ᐋᑳ ᒋᐱᔅᑳᒑᐱᔨᒡ ᐊᓂᑦ 22 ᑳ ᐄᑎᓯᓈᑖᔨᒡ ᑎᐹᔨᐦᒌᒐᐧᐃᓂᐦᒡ᙮ 

ᑳ ᐱᐳᐦᒡ 2016-2017, ᐊᓂᒌ JBACE ᐃᔮᐱᒡ ᒌᐦᑐᑎᒧᒡ ᐊᔅᑯ ᐊᓂᔮᔨᐤ ᐋ ᐃᔑ ᑰᐧᑳᑎᐧᐋᒡ ᐊᑎᑎᐤ ᒑ ᒌ 
ᒦᔫᐱᐦᑖᒡ ᐊᓂᔮᔨᐤ ᐋ ᐃᔑ ᑕᑭᐦᐃᒑᐱᔨᒡ ᒥᓐ ᐋ ᑭᓂᐧᐋᐱᐦᑖᑭᓂᐧᐃᒡ ᐊᓂᔮᔨᐤ ᐋᓯᓇᑯᓂᔨᒡ ᐊᐱᑎᓯᐧᐃᓂᔨᐤ; 
ᐹᔨᑯᓐ ᒫᒃ ᐊᓐ ᒨᔥ ᐋᐦᑐᑕᑭᓂᐧᐃᒡ ᔮᔨᑖᐃ ᒑ ᒌ ᐧᐃᒋᐦᐄᐧᐋᒡ ᐋᐧᐋᓂᒌ ᐊᓐ ᐋ ᐧᐄ ᐃᔑ ᑐᑕᑭᓂᐧᐃᒡ ᒑᐧᑳᓐ᙮ 
ᐊᓂᒌ ᒫᒃ ᑎᐹᔨᒋᐦᒐᓯᐤ ᐋᐱᒋᐦᐋᑭᓂᒡ ᑳ ᒫᒧᐧᐃᔅᑎᐦᒡ ᒌ ᐅᑎᓂᒧᐧᐋᒡ ᒫᒃ ᐊᓂᔮᔨᐤ ᑳ ᐃᔑ ᐱᒋᔅᑎᓂᒥᒡ 
ᐊᓂᔮᔨᐤ JBACE ᐊᓅᐦᒡ ᐧᐹᐳᓂᔨᒡ᙮ ᐊᓂᒌ ᒪᒃ ᑳ ᒫᒧᐧᐃᔅᑎᐦᒡ ᒌ ᐱᒋᔅᑎᓂᒧᒡ ᐅ ᒥᓯᓂᐦᐃᑭᓂᐧᐋᐤ ᐋ 
ᒫᒥᓄᓯᓂᐦᐃᑭᓂᐧᐃᒡ ᐊᓂᔮᔨᐤ ᐊᔅᒌ ᒑ ᐃᔑ ᑭᓂᐧᐋᔨᐦᑖᑭᓂᐧᐃᒡ ᐧᐃᔨᓲᐧᐋᐧᐃᓐ ᐊᑎᑎᐤ ᒑ ᒌ ᐊᔨᑎᔅᑖᑭᓂᐧᐃᒡ ᐊᓐ 
ᑳ ᐃᔑ ᐧᐄᓲᐧᐋᑖᑭᓂᐧᐃᒡ ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ ᐊᓐ ᑳᓈᑖ ᐋᔅᒌ ᒑ ᐃᔑ ᑭᓂᐧᐋᔨᐦᑖᑭᓂᐧᐃᒡ ᐋ ᐃᔑ ᐆ 
ᐧᐋᑎᔅᑖᑭᓂᐧᐃᒡ ᐧᐃᔨᔓᐧᐋᐧᐃᓐ᙮

ᐋᔑᑯᒻ ᐱᐳᓐᐦ ᑎᐹᒋᒨᓯᓂᐦᐄᑭᓐ 2016 - 2017 1



1. ᑳ ᐃᔑ ᐱᒋᔅᑎᓂᑭᓂᐧᐃᒡ ᐃᑖᔨᐦᑎᒧᐧᐃᓐ ᒫᐧᑳᒡ ᑳ 
ᒫᒥᓄᓯᓂᐦᐄᑭᓂᐧᐃᒡ ᐊᔅᒌ ᒑ ᐃᔑ ᑭᓂᐧᐋᔨᐦᑖᑭᓂᐧᐃᒡ 
ᐧᐃᔨᓲᐧᐋᐧᐃᓐ ᒑ ᒌ ᐊᐦᑎᓯᓂᐦᐄᑭᓂᐧᐃᒡ ᒑ ᒌ ᒦᔫᔨᐧᐋᒡ 
ᐊᓐ ᒑ ᒌ ᐃᔑ ᐧᐃᓲᐧᐋᑖᑭᓂᐧᐃᒡ

ᐊᓐ ᑯᐸᒃ ᑎᐸᔨᐦᒋᒐᓯᐤ ᒌ ᐱᒋᔅᑎᓂᒧᒡ ᒥᓯᓂᐦᐃᑭᓂᔨᐤ 102 ᒎᓐ ᐱᓯᒽ 2016᙮ ᐆ ᒥᓯᓂᐦᐃᑭᓐ 
ᒌ ᒥᓯᓈᑖᐤ ᐋ ᐅᔥᑳᒡ ᐋ ᐃᑖᔨᐦᑎᒥᐦᐃᐧᐋᒡ ᒑ ᒋ ᐊᔅᑎᓂᑭᓂᐧᐃᒡ ᐊᓂᑦ ᐧᐃᔨᓱᐧᐋᐧᐃᓐ ᐊᔅᒌ 
ᐊᑭᓂᐧᐋᐱᐦᑖᑭᓂᐧᐃᒡ ᐊᓐ ᐋ ᑭᓂᐧᐋᐱᐦᑕᑭᓂᐧᐃᒡ ᐋ ᐧᐋᐱᐦᑖᑭᓂᐧᐃᒡ ᐧᑳᐧᓵᓐ ᒑ ᐅᐦᒡ ᐧᐃᔅᑕᐱᔨᒡ ᑭᔮᐦᐦ 
ᒫᒃ ᐊᓐ ᐋ ᐃᔑ ᐆ ᐧᐋᑎᔅᑕᑭᓂᐧᐃᒡ ᒑ ᐧᐃ ᐃᔑ ᓈᓈᑭᒋᐦᑕᑭᓂᐧᐃᒡ ᐊᓐ ᑳ ᐃᔑ ᐄᔭᔅᑯᔅᑕᑭᓂᐧᐃᒡ, 
ᒑᐧᑳᓐ ᑲ ᐃᔑ ᐱᒥᐲᐦᑕᑭᓂᐧᐃᒡ᙮ ᐋ ᑐᑕᑭᓂᐧᐃᒡ ᒫᒃ ᐊᓐ ᑳ ᐧᐃ ᐃᔑ ᐧᐃᔮᔨᐦᑎᒥᐦᐄᐧᐋᒡ ᑳ ᑐᑕᑭᓂᐧᐃᒡ 
ᐅᐦᒡ ᐊᓐ ᐧᐃᔨᔓᐧᐋᐧᐃᓐ ᑭᔮᐦᐦ ᒫᒃ ᒑ ᐃᔑ ᑭᓂᐧᐋᐱᐦᑕᑭᓂᐧᐃᒡ ᐊᓐ ᒑ ᒌ ᑖᑭᐦᐄᒐᐱᔨᒡ ᐊᔅᒌᐦᒡ, ᒋᔑᑯᐦᒡ 
ᑭᔮᐦᐦ ᒫᒃ ᐊᓐ ᐊᓂᑦ ᐋ ᒌ ᑎᐸᓂᔅᑕᑭᓂᐧᐃᒡ ᐋ ᐧᐃ ᒥᓈᒋᐦᑕᑭᓂᐧᐃᒡ, ᐊᓂᒌ ᑳ ᒫᒧᐧᐃᔅᑎᐦᒡ JBACE ᒌ 
ᐱᒋᔅᑎᓂᒧᒡ ᐱᑯᓵᔨᐦᑎᒧᐧᐃᓐ ᐊᓂᑦ ᐅᑎᔅᑰᐤ ᑎᐹᔨᐦᒋᒐᓯᐅᑭᒥᑯᐦᒡ ᑳ ᒫᒧᐧᐃᔨᒡ ᐊᓂᔮᔨᐤ ᒥᓯᓂᐦᐃᑭᓂᔨᐤ 
102᙮

a. ᐋ ᐃᔑ ᑎᑕᑭᐦᐄᒐᐱᔨᒡ ᒋᒥᔅ ᐸᐃ ᐃᔨᔨᐤ ᐊᔅᒌᐦᒡ

ᐊᓂᒌ ᒫᒃ JBACE ᐊᔫᒄ ᐊᔨᐦᑭᒻ ᑳ ᐧᐃᐦᑎᐦᒡ ᐊᓐ ᐊᓂᑦ ᐧᐋ ᐧᐄᓲᐧᐋᑕᑭᓂᐧᐃᒡ ᐊᓐ ᐊᓂᑦ ᒫᓯᓈᑖᒡ 1 ᐊᓂᑦ ᐊᓐ 
ᐧᐃᔨᓱᐧᐋᐧᐃᓐ ᐊᔅᒌ ᐊᑭᓂᐧᐋᐱᐦᑖᑭᓂᐧᐃᒡ ᒥᓯᐧᐋ ᐅᑦ ᐋ ᐊᑯᓂᐦᐄᒑᐱᔨᒡ ᑯᐸᑭᐦᒡ, ᐊᔅᒡ ᐊᓂᑦ ᐄᔮᔨᒧᑖᒡ ᒋᒥᔅ 
ᐹᐃ ᓂᔅᑯᒧᐧᐃᓂᐦᒡ᙮ ᓈᔥᑖᐧᐹᐦ ᒋᔅᑎᒫᐧᐃᓐ ᔮᔨᑖᐃ ᒑ ᒌ ᑭᓂᐧᐋᐱᐦᑖᑭᓂᐧᐃᒡ ᐊᓐ ᒑ ᐃᔑ ᑯᔅᐱᓈᒋᐦᐄᐧᐋᒡ ᐊᓐ ᐋ 
ᐃᔑ ᐄᔮᐱᑎᓯᔅᑕᑭᓂᐧᐃᒡ ᐅᑖ ᐊᑎᒫᐱᓯᒽ ᔖᔥ ᐋ ᓵᐧᐋᔨᐦᑕᑯᐦᒡ ᑭᔮᐦᐦ ᒫᒃ ᐊᓂᔮᔨᐤ ᐋ ᐃᔑ ᐊᐱᒋᐦᑖᒡ ᐃᔨᔨᐤ 
ᑭᔅᒋᐦᐅᐧᐃᓐ ᐊᓂᑑᐦᐆᓇᓂᐅᒡ ᐊᓂᑦ ᐋ ᐃᔑ ᒥᓯᓈᑖᒡ ᒋᒥᔅ ᐹᐃ ᓂᔅᑯᒧᐧᐃᓂᐦᒡ᙮ ᐊᓂᒌ ᒫᒃ ᑳ ᒫᒧᐧᐃᔅᑎᐦᒡ ᐊᔫᒄ 
ᒦᓐ ᑳ ᐃᔑ ᐱᑯᓵᔨᐦᑎᐦᒡ ᐊᓂᑦ 22 ᑳ ᐃᔑ ᒥᓯᓈᑖᔨᒡ ᒑ ᒌ ᐊᔅᑎᓂᑭᓂᐧᐃᒡ ᐊᓂᔮᔨᐤ ᑭᔮᐦᐦ ᐃᔑ ᑯᔅᐱᓈᔨᐦᑖᑯᒡ 
ᒑ ᒌ ᐊᔅᑎᓂᑭᓂᐧᐃᒡ ᑭᔮᐦ ᐊᓂᑦ ᐧᐋ ᓂᑐᒋᔅᒑᔨᐦᑕᑭᓂᐧᐃᒡ᙮

b. ᒑ ᐃᔑ ᐊᐱᒋᐦᑕᑭᓂᐧᐃᒡ ᐊᓐ ᐋ ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐲᐦᑖᑭᓂᐧᐃᒡ ᐊᔅᒌ ᑭᔮᐦᐦ ᐋ 
ᐊᔨᒥᐦᐃᑐᓇᓂᐧᐃᒡ

ᐊᓂᒌ ᒫᒃ JBACE ᐊᓂᔮᔨᐤ ᑳ ᐊᐱᑎᓰᔅᑎᒥᔨᒡ ᐊᓂᔮᔨᐤ ᑳ ᐃᔑ ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ 
ᑭᓂᐧᐋᐲᐦᑖᑭᓂᐧᐃᒡ ᐊᔅᒌ ᐅᑦ ᑯᐸᑭᐦᒡ, ᒥᒄ ᒫᒃ ᒌ ᒥᑯᔅᑖᐃᐦᑎᒥᐦᑯᒡ ᐊᓂᔮᔨᐤ ᒥᓯᓂᐦᐃᑭᓂᔨᐤ ᐋᐦᐋᑳ 
ᒦᔫᓂᔅᑐᐦᑕᑯᓂᔨᒡ ᐊᓂᔮᔨᐤ ᐧᐋ ᐃᔑ ᐆ ᐧᐋᑎᔅᑖᑭᓂᐧᐃᔨᒡ ᑭᔮᐦᐦ ᐊᓂᔮᔨᐤ ᒑᐧᑳᔨᐤ ᐧᐋ ᐃᔑ ᐱᒥᐲᐦᑕᑭᓂᐧᐃᒡ 
ᐋ ᐋᑳ ᐊᔅᑎᓂᑭᓂᐧᐃᒡ ᐧᐄ ᐊᓐ ᐋ ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐲᐦᑖᑭᓂᐧᐃᒡ ᐊᔅᒌ᙮ ᐋᐅᒄ 
ᐊ ᐃᔑ ᐧᐃᔅᑖᒡ ᐊᑎᑎᐤ ᒑ ᒌ ᐆ ᐧᐋᑎᓯᓂᐦᐃᑭᓂᐧᐃᒡ ᐋ ᐊᔅᑎᓂᑭᓂᐧᐃᒡ ᐊᓐ ᐋ ᐆ ᐧᐋᑎᔅᑕᑭᓂᐧᐃᒡ 
ᐊᓐ ᐧᐋ ᐃᔑ ᑭᓂᐧᐋᐲᐦᑖᑭᓂᐧᐃᒡ ᐊᔅᒌ, ᑭᔮᐦ ᒫᒃ ᔮᔨᑖᐃ ᒑ ᐊᔅᑎᓂᑭᓂᐧᐃᒡ ᐊᓐ ᑳ ᐃᔑ ᐧᐃᔮᔅᑑᑖᒑᐱᔨᒡ᙮ 
ᐋᐅᒄ ᐋᑕᔨᐦᑎᒡ ᐊᓂᒌ ᑳ ᐧᐄᑎᐱᐦᑎᐦᒡ ᑳ ᐧᐃᔓᐦᒡ ᐊᔅᒌᔫ ᒋᒥᔅ ᐸᐃ , ᐊᓂᔮᔨᐤ ᑳ ᐅᔥᑳᔨᒡ ᐃᔨᓱᐧᐋᐧᐃᓐ 
ᐊᔅᒌ ᐊᑭᓂᐧᐋᐱᐦᑖᑭᓂᐧᐃᒡ ᔮᔨᑖᐃ ᒑ ᒌ ᐊᔅᑎᓂᑭᓂᐧᐃᔨᒡ ᐊᓂᔮᔨᐤ ᐋ ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ 
ᑭᓂᐧᐋᐲᐦᑖᑭᓂᐧᐃᒡ ᐊᔅᒌ ᑎᐹᔨᐦᒋᒐᓯᐤ ᐧᐃᔨᔓᐧᐋᐧᐃᓐ᙮

ᐊᓐ ᒥᓯᓂᐦᐃᑭᓐ ᑳ ᐱᒋᔅᑎᓂᑭᓂᐧᐃᒡ, ᒌ ᐧᐃᐦᑎᒧᐧᐃᒡ ᐊᓂᒌ JBACE ᑖᓂᑖᐦ ᐊᐦᑕᑭᓂᐧᐃᒡ ᐊᓂᔮᔨᐤ ᐋ 
ᐊᔨᒥᐦᐃᑐᓇᓂᐧᐃᔨᒡ, ᑭᔮᐦᐦ ᔮᔨᑖᐃ ᔮᐧᑳᐦ ᒑ ᒌ ᑐᑕᑭᓂᐧᐃᒡ ᐊᓐ ᒫᐧᑳᒡ ᐊᓂᑐᐦᑕᑐᓇᓂᐧᐃᒡ ᐊᓂᒌ ᒋᒥᔅ ᐹᐃ 
ᓂᔅᑯᒧᐧᐃᓂᐦᒡ ᒑ ᐃᔑ ᐆ ᐧᐃᒋᐦᐄᐧᐋᒡ ᐊᒫᒨᐧᐃᓈᓂᐧᐃᒡ, ᒑ ᒌ ᐊᔅᑎᓇᑭᓂᐧᐃᒡ ᐧᐋᑎᐦᒋᐱᔨᒡ ᐋ ᐧᐃ ᐆ 
ᐧᐋᑎᔅᑕᑭᓂᐧᐃᒡ ᐊᓂᑖ ᐄᔨᔨᐤ ᐊᔅᒋᐦᒡ᙮ 

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ2



c. ᑳ ᐱᒋᔅᑎᓂᑭᓂᐧᐃᒡ ᒫᐧᑳᒡ ᑳᓂᑑᐦᑕᑐᓇᓂᐧᐃᒡ

ᑭᔅᑭᑎᓐ ᐱᓯᒽ 2016, ᐊᓂᒌ ᑳ ᐃᑎᓲᐦᐅᑯᒡ ᑳ ᒫᒧᐧᐃᔅᑎᒥᔨᒡ ᒋᐱᒋᔅᑎᓂᒧᒡ ᐊᓂᔮᔨᐤ ᑳ ᐃᔑ ᐱᑯᓵᔨᐦᑎᒥᔨᒡ 
ᐊᓂᑦ ᐋ ᒋᓵᒫᒧᐧᐃᓇᓂᐧᐃᔨᒡ ᐅᑦ ᑳᓈᑖ ᐋ ᒫᒧᐱᓇᓂᐧᐃᒡ ᐊᓂᔮᔨᐤ ᐋ ᐱᐸᒧᔩᐧᐋᔨᒡ ᑭᔮᐦᐦ ᒫᒃ ᐊᓂᔮᔨᐤ 
ᐊᔅᒌᐦᒡ ᐋ ᐃᔑ ᑕᑭᐦᐄᒐᐱᔨᒡ᙮ ᒥᓐ ᒫᒃ ᑳ ᐊᔅᑎᓂᑭᓂᐧᐃᒡ ᐊᓐ ᐋ ᒋᔅᑎᒫᐅᐦᒡ ᐋᐦ ᐊᔨᒥᐦᐊᑭᓂᐧᐃᒡ ᐊᓂᒌ ᐋ 
ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐲᐦᑖᑭᓂᐧᐃᒡ ᐊᔅᒌ ᐊᓂᔮᔨᐤ ᐋ ᒌ ᐊᔅᑎᓂᐦᒡ ᐊᓂᔮᔨᐤ ᐧᑳᐧᓵᓐ ᒑ ᒌ 
ᐅᔅᑖᐱᔨᒡ ᐊᓂᔮᔨᐤ ᐅᐦᒡ SEA ᐅᑖᐦ ᐊᔅᒌᐦᒡ, ᐊᓂᒌ ᒫᒃ ᑳ ᐃᑎᓯᐧᐋᑭᓂᐧᐃᒡ ᐊᓂᑦ ᐊᓂᔮᔨᐤ ᐋ ᒫᒧᐧᐃᓇᓂᐧᐃᔨᒡ 
ᒌ ᐧᐃᐦᑎᒧᒡ ᐊᓂᔮᔨᐤ ᐋ ᐃᔑ ᐱᑯᓵᔨᐦᑎᒥᔨᒡ ᐊᓂᔮᔨᐤ ᐋ ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐲᐦᑖᑭᓂᐧᐃᒡ 
ᐊᔅᒌ ᑳ ᐊᔅᑎᐱᒡ ᐊᓂᑎᐧᐋᔨᐦᒥᒡ ᒑ ᒌ ᐊᔨᒥᐦᐄᒪᑭᓂᐧᐃᔨᒡ ᒫᐧᑳᒡ ᐊᓂᔮᔨᐤ ᐋ ᐊᔨᒥᔅᑕᑭᓂᐧᐃᔨᒡ ᑭᔮᐦᐦ ᒑ ᒌ 
ᐧᐃᒋᐦᐄᐧᐋᔨᒡ ᐊᓂᑦ ᐊᓂᔮᔨᐤ ᐧᐋ ᐃᔑ ᐧᐃᔓᐧᐋᑕᑭᓂᐧᐃᔨᒡ ᑳ ᐅᔥᑳᔨᒡ ᐧᐃᔨᓱᐧᐋᐧᐃᓐ ᐊᔅᒌ ᐊᑭᓂᐧᐋᐱᐦᑖᑭᓂᐧᐃᒡ᙮ 

2. ᐋ ᑭᓂᐧᐋᐱᐦᑕᑭᓂᐧᐃᒡ ᐊᓐ ᐋ ᐃᔑ ᒫᒧᐱᔨᒡ 
ᐋ ᑎᑕᑭᐦᐃᒑᐱᔨᒡ ᒫᐧᑳᒡ ᑳ ᐱᒥᐱᔨᒡ ᐊᓐ ᒑᐧᑳᓐ 
ᐊᓂᑐᒋᔅᒑᔨᐦᑖᑭᓂᐧᐃᒡ ᐊᔅᒌ ᑭᔮᐦᐦ ᒫᒃ ᒋᓯᑯ

ᐋ ᐧᐃ ᑕᐱᑐᑕᑭᓂᐧᐃᒡ ᐊᓐ ᐊᑭᓂᐧᐋᐱᐦᑕᑭᓂᐧᐃᒡ ᑖᓐ ᐊᓐ ᐋ ᐃᔑ ᑕᑭᐦᐄᒐᐱᔨᒡ ᑭᔮᐦᐦ ᒥᓐ ᐊᑭᓂᐧᐋᐱᐦᑕᑭᓂᐧᐃᒡ 
ᐊᓐ ᑳ ᐃᔑ ᐆ ᐧᐋᑎᔅᑕᑭᓂᐧᐃᒡ, ᐊᓂᒌ ᐋ ᐆ ᐧᐋᑎᔅᑕᑭᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐲᐦᑖᑭᓂᐧᐃᒡ ᐊᔅᒌ ᐧᐃ 
ᑭᓂᐧᐋᐱᐦᑎᒧᒡ ᐊᓂᔮᔨᐤ ᐋᔭᔅᒃ ᐋ ᐊᑎ ᒥᓵᒡ ᐋᑕᑭᐦᐄᒑᐱᒡ ᐊᓐ ᐋ ᐃᔑ ᐄᔭᐱᑎᓯᓈᓂᐧᐃᒡ ᐊᓂᑖ ᐊᔅᒌᐦᒡ᙮ 
ᐹᔨᒄ ᒫᒃ ᒑᐧᑳᓐ ᒌᐦᑳᓇᑯᓐ: ᐊᓐ ᐊᔅᒌ ᑭᔮᐦᐦ ᒫᒃ ᐊᓐ ᐋ ᐃᔑ ᑕᑭᐦᐄᒐᐱᔨᒡ ᐅᐦᒡ ᐊᓐ ᐋ ᐃᔑ ᐱᒥᐱᐦᑖᑭᓂᐧᐃᒡ 
ᐧᑳᐧᓵᓐ ᑭᔨᐧᐹ ᓂᒥ ᐧᐃᔮᔥ ᑭᑎ ᐃᓯᓈᑯᓐ ᐊᓂᑖᐦ ᐧᐃ ᐋ ᐋᑳ ᑎᑯᐦᒡ ᒑᐧᑳᓐ, ᒥᒄ ᒫᒃ ᐋᐅᒄ ᐧᐃᔮᔥ ᒋᐱ ᐃᓯᓇᑯᓐ 
ᐊᓂᑦ ᑎᑯᐦᒡ ᒥᓐ ᑯᑎᒡ ᒑᐧᑳᓐ ᐹᓲᒡ ᐋ ᐊᐱᑎᓯᔅᑕᑭᓂᐧᐃᒡ ᒫᐧᑳᒡ ᑭᔮᐦᐦ ᒫᒃ ᐧᐃᔮᔥ ᒑ ᒌ ᐃᔅᐱᔨᒡ ᐊᓂᑦ ᐊᔅᒌᐦᒡ 
ᒑ ᒌ ᐅᐦᒋᐱᔨᒡ ᐅᐦᒡ ᑭᔮᐦᐦ ᒫᒃ ᐋᔮᔅᒃ ᒑ ᒌ ᐊᑎ ᒥᓵᒡ ᐊᓐ ᐧᐃᔮᔥ ᐋ ᐃᔅᐱᔨᒡ᙮ 

a. ᑳ ᐃᔑ ᒥᔅᑰᐧᐋᑖᑭᓂᐧᐃᒡ ᐊᓂᑦ ᑎᐹᒋᒧᒥᓯᓂᐦᐃᑭᓂᐦᒡ ᐋᓯᐧᒫᒄ ᐲᓯᒽ 2016

ᐊᓂᒌ ᒫᒃ ᒌ ᐃᑖᐧᐃᒡ ᒑ ᒌ ᑐᑎᒥᔨᒡ ᒑ ᒌ ᓇᓂᑐᒋᔅᒑᔨᐦᑎᒥᔨᒡ ᑖᓐ ᐋ ᐃᔑ ᑕᑭᐦᐄᒐᐱᔨᒡ ᑭᔮᐦᐦ ᒫᒃ ᒑ 
ᐧᐋᐱᐦᑎᒥᔨᒡ ᐊᓂᔮᔨᐤ ᐋ ᐃᔑ ᑎᑯᓂᔨᒡ ᐊᓂᑦ ᐊᓂᔮᔨᐤ ᓂᐧᓵᓯᒡ ᑳᐦᑎᓂᔨᒡ ᑳ ᐅᓯᐦᑕᑭᓂᐧᐃᔨᒡ ᐊᓂᑦ ᐄᔨᔨᐤ 
ᐊᔅᒌᐦᒡ ᒋᒥᔅ ᐸᐃ᙮ ᐊᓐ ᒫᒃ ᑎᐹᒋᒧᒥᓯᓂᐦᐃᑭᓐ ᑳ ᐅᓯᐦᑖᑭᓂᐧᐃᒡ ᐋᐅᒄ ᑳ ᐃᔑ ᐧᐃᐦᑕᑯᐦᒡ ᐊᓂᑦ ᐊᐦᑎᑯᒡ ᐋ 
ᐋᑳ ᒦᔪᐱᔨᒡ ᐊᔅᑯ ᒫᓐ ᐅᐦᒡ ᐊᓐ ᑳ ᐃᔑ ᐱᒥᐱᐦᑕᑭᓂᐧᐃᒡ ᐅᐦᒡ᙮ ᓂᔥᑎᒻ ᒫᒃ, ᐊᓂᐦᐄ ᑳ ᒥᔨᐧᐋᓂᐧᐃᒡ ᐊᓐ 
ᑳ ᐃᔑ ᐱᑯᓵᔨᐦᑕᑭᓂᐧᐃᒡ ᒑ ᒌ ᐧᐃᐦᑕᑭᓂᐧᐃᒡ ᐅᐦᒡ ᐊᓐ ᒑᐧᑳᓐ ᑳ ᐃᔑ ᐱᒥᐲᐦᑕᑭᓂᐧᐃᒡ ᐊᓂᑦ ᐊᓐ ᒑ ᐃᔑ 
ᑕᑭᐦᐄᒑᐱᐄᐧᑳᐤ, ᓂᒧᐃ ᓇᔥᒡ ᒦᔪᓂᔅᑐᐦᐊᑯᓐ ᑖᓐ ᐊᓐ ᓂᐦᐋᐤ ᐊᔅᒌᐧᓵᒥᑭᐦᒡ ᐊᓐ ᐋᔮᔅᒃ ᐋ ᐊᑎ ᒥᓵᒡ ᐊᓐ ᐋ 
ᐋᑳ ᒦᔪᐱᔨᒡ᙮

ᐊᓂᒌ ᒫᒃ ᑳ ᒥᓯᓂᐦᐃᒡ ᐊᓂᔮᔨᐤ ᑎᐸᒋᒧᒥᓯᓂᐦᐃᑭᓂᔨᐤ ᐊᓂᑦ ᒫᒃ 22 ᑳ ᐃᑎᓯᓈᑖᒡ, ᑎᑯᓂᔨᐤ ᐋ 
ᐊᔨᒫᔨᐦᑎᒥᐦᐄᑯᒡ ᐊᓂᔮᔨᐤ ᐊ ᐃᔑ ᑖᑭᐦᐄᒐᐱᔨᒡ ᓰᑑ ᒑ ᐊᑎ ᒥᓵᔨᒡ, ᒥᒄ ᒫᒃ ᓂᒧᐃ ᐅᑎᓂᑭᓄᔨᐤ ᐊᓂᔮᔨᐤ 
ᐅᑦ ᐊᔨᒧᐧᐃᓂᐧᐋᐤ᙮ ᐱᔅᒡ ᐊᓂᐦᐄ ᐧᐄᐦᑕᑯᓐ ᑖᓐ ᐊᓐ ᓂᐦᐋᐤ ᒐ ᐃᓯᓇᑯᐦᒡ ᐊᓐ ᐋ ᐃᔑ ᐧᐋᐱᐦᑕᑭᓂᐧᐃᒡ ᐅᐦᒡ 
ᐋ ᐃᔑ ᐆ ᔮᔨᐦᑎᒥᐦᐄᐧᐋᒡ ᐊᓂᑦ ᐋ ᐅᐦᒡ ᐱᒥᐲᐦᑕᑭᓂᐧᐃᒡ᙮ ᐋ ᐋᑳ ᒥᓯᐧᐋ ᐃᔑ ᑎᑯᐦᒡ ᐊᓐ ᒑ ᒌ ᐃᔑ 
ᓂᑐᒋᔅᒑᔨᐦᑕᑭᓂᐧᐃᒡ ᐋᐅᒄ ᐊᓐ ᐧᐋᐦᒡ ᐋᐄᒦᐧᐋᒡ ᒑ ᒌ ᑎᑕᑭᓂᐧᐃᒡ ᓂᑳᓐ ᒑ ᒌ ᓂᑐᒋᔅᒑᔨᐦᑕᑭᓂᐧᐃᒡ ᐊᓐ ᒑ 
ᐃᑖᔨᐦᑕᑯᓂᐧᑳᐤ ᐊᔅᒌᐦᒡ᙮

ᒥᓐ ᒥᔅᑑ ᐊᐦᑎᑯᐦᒡ ᐋ ᑎᐸᑐᑕᑭᓂᐧᐃᒡ ᐊᔨᐦᒡ ᐋ 
ᐊᑏᑖᔨᐦᑕᑯᐦᒡ ᒋᔑᒄ
ᐊᓂᒌ JBACE ᓂᑎᐧᐋᔨᐦᑎᒧᒡ ᒑ ᒌ ᒥᓄᓯᓂᐦᐃᑭᓂᐧᐃᔨᒡ ᐊᓂᔮᔨᐤ 2007 ᒥᓯᓂᐦᐃᑭᓂᔨᐤ ᐋ 
ᒥᓯᓈᑖᔨᒡ ᐊᔨᐦᒡ ᐋ ᐃᑖᔨᐦᑕᑯᒡ ᒋᔑᒄ ᒑ ᒌ ᐊᔅᑎᓂᑭᓂᐧᐃᒡ ᐊᓐ ᐊᓅᐦᒌᐦᒑ ᐊᑎᑎᑯᒡ ᒑᐧᑳᓐ 
ᐊᓐ ᐋ ᐃᓯᔮᐱᑎᐦᒡ᙮ ᐊᓂᒌ ᒫᒃ ᐅᔮᔨᐤ ᑳ ᐃᔑ ᒫᒧᐧᐃᔅᑎᐦᒡ ᓂᑎᐧᐋᔨᐦᑎᒧᒡ ᑭᔮᐦᐦ ᑖᓂᔮᔨᐤ 
ᐋ ᐃᔑ ᐄᔮᔅᑯᔅᑖᔨᒡ ᒑ ᑭᓂᐧᐋᐱᐦᑕᑭᓂᐧᐃᒡ ᐅᑖᐦ ᐄᑖᐦᒑ ᐄᔨᔨᐤ ᐊᔅᒌᐦᒡ ᐄᐦᑖᐧᐃᓐᐦ᙮ ᑖᐧᐃᒡ 
ᒫᒃ ᐊᓂᒌ ᑳ ᐃᑖᑭᓂᐧᐃᒡ ᒑ ᒥᓄᓯᓂᐦᐊᒡ ᐊᓂᔮᔨᐤ ᒥᓯᓂᐦᐃᑭᓂᔨᐤ ᑭᔮᐦ ᐹᐧᓵᔨᐦᑖᑯᓂᔨᐤ ᒑ ᒌ 
ᒥᓯᓈᑖᐲᐦᑖᒡ ᑎᐧᑳᒋᓂᔨᒑ 2017᙮

ᐊᓂᒌ ᑳ ᐧᐄᑎᐱᐦᑎᐦᒡ ᑳ ᐧᐃᔓᑎᐦᒡ ᐊᔅᒌᔫ ᒋᒥᔅ ᐸᐃ ᑳ 
ᓂᒋᔅᑯᐧᐋᒡ ᕈᐱᕐᑦ ᑳᓈᐆᑏᐧᐋᑦ, ᑳ ᒥᓯᓂᐦᐅᓱᐧᐃᑦ ᒋᒥᔅ ᐸᐃ 
ᓂᔅᑯᒥᐧᐃᓂᔨᐤ ᐊᑎᒫᐱᓯᒽ ᑯᐸᑭᐦᒡ ᐊᓂᑦ ᒋᓵᓰᐲ, ᐊᓂᑕᐦ 
ᓂᒥᐦᑎᓂᐦᒡ ᐃᔑ ᐊᓂᑖᐦ ᒦᔪᐧᐃᓂᒡ: ᑯᕋᐁᒥᓐ ᒧᕆᓐ, 
ᒪᓅ ᓯᕐ, ᒫᕐᒃ ᒋᑎᓐ, ᐹᔅᑲᓪ ᓛᐹᔩ, ᒌᓐ ᐱᑳᕐᑦ, 
ᐋᓃ ᑎᓯᓪ, ᒋᓂᑦ ᓛᔖᐤ, ᒥᓕᓃ ᕓᐃᓕᔨᐤ-
ᓄᓚᓐ, ᕈᐱᕐᑦ ᑳᓈᐆᑏᐧᐋᑦ, ᐧᓵᓐ-ᐃᕓᔅ 
ᓵᕙᕆᐊ, ᒥᓕᓵᐦ ᓵᑭᓈᔥ ᑭᔮᐦ 
ᓴᓐᑕᔨᓪ ᐋᑎᕐ ᑌᑦᕃᐊᐅᓪᑦ

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ4



b. ᐋ ᐄᔮᔩᐧᒫᐦᐄᐧᐋᒡ ᐊᓐ ᒑ ᒌ ᒋᔅᑯᑎᒫᒐᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐱᐦᑕᑭᓂᐧᐃᒡ ᒥᓯᐧᐋ ᐊᓂᒌ 
ᐃᔮᐱᑎᓯᔅᑎᐦᒡ ᑭᔮᐦᐦ ᒫᒃ ᒦᔮᒧᐧᐃᔅᑎᐦᒡ

ᐋ ᒌ ᐧᐃᒋᐦᐄᑯᒡ ᒫᒃ ᑯᑎᒃ ᐊᓂᔮᔨᐤ ᐋ ᐃᔑ ᒋᔅᒑᔨᐦᑎᒥᔨᒡ ᐊᓂᔮᐦ ᐸᕋᒻ ᓅᐱᓪ ᑭᔮᐦᐦ ᒑᑮ ᒪᕐᑎᓐ, ᑭᔮᐦᐦ ᒫᒃ 
ᐊᓂᔮᔨᐤ ᐊᓂᑦ ᐋᑎ ᐃᔅᑎᐱᔨᒡ ᐅᑖᐦ ᒫᓯᓈᓱᔨᒡ ᐊᔅᒡ ᑭᔮᐦᐦ ᐊᓂᒌ ᑳ ᐧᐄᑎᐱᐦᑎᐦᒡ ᑳ ᐧᐃᔓᐦᒡ ᐊᔅᒌᔫ ᒋᒥᔅ 
ᐸᐃ ᒑ ᒌ ᐊᔨᐧᒫᐦᐄᑯᒡ ᐊᓂᔮᔨᐤ ᐃᔮᐱᒡ ᐊᓂᑦ ᐧᐋᒋ ᑕᑭᐦᐄᒐᐱᔨᒡ ᐊᓂᔮᔨᐤ ᑳ ᐃᔑ ᓂᑐᒋᔅᒑᔨᐦᑕᑭᓂᐧᐃᒡ᙮ 
ᐊᓂᒌ ᒫᒃ ᐅᔮᔨᐤ ᐋ ᐃᔑ ᑭᔅᒋᐧᐃᒡ ᑳᓈᑖᐦ ᑎᐹᔨᐦᒋᒐᓯᐤ ᐊᐱᒋᐦᐋᑭᓂᒡ, ᑯᐸᑭᐦᒡ ᑭᔮᐦᐦ ᐃᔨᔨᐤ ᑎᐸᔨᐦᒋᒐᓯᐤ 
ᐊᐱᒋᐦᐋᑭᓂᒡ ᒌ ᐧᐃᒋᐦᐄᐧᐋᐧᐃᒡ ᐋ ᒋᔅᑯᑎᒪᒐᓂᐧᐃᒡ, ᐋᐅᒄ ᐧᐋᐦᒋ ᒋᑐᑕᑭᓂᐧᐃᒡ ᐅᑦ ᐆ ᒑ ᒌ ᐅᑎᓂᑭᓂᐧᐃᒡ ᒥᓯᐧᐋ 
ᐊᓂᐦᐄ ᐹᑯᓵᔨᐦᑕᑭᓂᐧᐃᒡ ᒑ ᒌ ᐧᐃᒋᐦᐄᐧᐋᐱᔨᒡ ᑭᔮᐦᐦ ᒫᒃ ᐧᐃᔨᐧᐋᐤ ᐊᓂᒌ ᑳ ᐧᐃᒌᐦᐄᐧᐋᒡ ᑖᓐ ᐊᔨᑕᔨᑎᒥᐦᐄᑯᒡ 
ᐊᓂᔮᔨᐤ ᑳ ᐃᔑ ᒥᔅᑰᐧᐋᐦᑖᔨᒡ ᐊᓂᔮᔨᐤ ᑳ ᐧᐄᑎᐱᐦᑎᐦᒡ ᑳ ᐧᐃᔓᐦᒡ ᐊᔅᒌᔫ ᒋᒥᔅ ᐸᐃ ᐅᑎᐸᒋᒧᒥᓯᓂᐦᐃᑭᓂᔨᐤ 
ᑭᔮᐦ ᒫᒃ ᐊᓂᔮᔨᐤ ᑖᓐ ᐋ ᐃᔑ ᐋᔅᑰᔅᑖᔨᒡ ᐅᑖᐦ ᐃᔑ ᓂᔅᑕᒥᐦᒡ ᐊᓂᒌ ᒑᐧᑳᔨᐤ ᒑ ᐱᒥᐦᑭᐦᒡ ᐊᓂᒌ ᐋᐦᑎᒥᐦᒑᐦᒡ 
ᐊᓐ ᐋ ᐃᔑ ᑎᑕᑭᐦᐄᒐᐱᔨᒡ ᑳ ᐃᔑ ᐧᐋᐱᐦᑕᑭᓂᐧᐃᒡ᙮
 
ᒫᐧᑳᒡ ᒫᓐ ᐊᓐ ᐋ ᐊᔨᒥᐦᐄᑎᓈᓂᐧᐃᒡ, ᐊᓂᒌ ᑳ ᐧᐃᒋᐦᐄᐧᐋᒡ ᒌ ᒥᔅᑯᐧᐋᐦᑕᐧᐃᒡ ᐊᓂᔮᔨᐤᐦ ᑳ ᐅᓯᐦᑖᑭᓂᐧᐃᒡ 
ᐸᒥᐱᔨᒡ ᒫᐧᑳᒡ ᑭᔮᐦᐦ ᒑ ᒌ ᐊᔅᑎᓂᑭᓂᐧᐃᒡ ᑭᔮᐦᐦ ᐊᓂᑦ ᐊᓐ ᑳ ᐃᔑ ᑭᓂᐧᐋᐱᐦᑕᑭᓂᐧᐃᒡ ᒑ ᐧᐃᔓᐧᐋᑕᑭᓂᐧᐃᒡ᙮ 
ᐋ ᐊᔨᒥᐦᐃᑐᓇᓂᐧᐃᒡ ᓂᑎᐧᐋᔨᐦᑕᑯᓐ ᔮᔨᑖᐃ ᒑ ᒌ ᐊᔥᑎᓂᑭᓂᐧᐃᒡ ᐊᓂᐦᐄ ᓂᓇᐦᑰ ᐊᑏᔨᑖᔨᐦᑕᑯᐦᒡ ᒌᔑᒄ ᒑ 
ᒥᓯᓂᐦᐃᑭᓂᐧᐃᒡ ᐊᓂᑦ ᐊᓐ ᐋ ᐧᐄᐦᑕᑯᐦᒡ ᑖᓐ ᐊᓐ ᐊ ᐃᔑ ᐊᑯᐦᑖᒑᐱᔨᒡ ᐧᐋ ᐃᔑ ᐧᐃᔓᐧᐋᑕᑭᓂᐧᐃᒡ᙮ ᐊᓐ ᒫᒃ ᑳ 
ᐊᔨᒥᐦᐄᑐᓈᓂᐧᐃᒡ ᐋᐅᒄ ᐊᔫᐤᐦ ᑳ ᐋᔨᐧᒫᐦᐄᐧᐋᑯᐱᓈ ᑖᓐ ᐊᓐ ᐊᓯᓇᑯᓂᔨᒡ ᐅᑦ ᐊᐱᑎᓯᐧᐃᓂᐧᐋᐤ ᐊᓂᒌ ᑭᔮᐦᐦ 
ᒫᒃ ᒑ ᒌ ᐱᒋᔅᑎᓂᐦᒡ ᒑᐧᑳᔨᐤ ᐊᓂᔭᔨᐤ ᒑ ᐃᔑ ᐹᐧᓵᔨᐦᑎᒡ ᐊᓐ ᑳ ᐸᒡ ᐃᔅᐱᔨᒡ ᐅᑖᐦᒡ ᐊᓅᐦᒡ ᑭᔮᐦᐦ ᒫᒃ ᐊᓐ 
ᐋ ᐃᔑ ᐹᐧᓵᔨᐦᑕᑭᓂᐧᐃᒡ ᒑ ᐃᑖᔨᐦᑕᑯᐦᒡ ᐊᔅᒌᐦᒡ/ᒌᓯᒄ᙮ ᒥᓐ ᒫᒃ ᐊᓂᒌ ᐊᓂᑦ ᑳ ᐧᐃᒋᐦᐄᐧᐋᒡ ᐋ ᐊᔨᐧᒫᐦᐃᑯᒡ ᑖᓐ 
ᐊᔥᐱᔥ ᒋᔥᑎᒫᐧᐃᓂᔨᒡ ᔮᔨᑖᐃ ᒑ ᒌ ᐊᔅᑎᓂᑭᓂᐧᐃᔨᒡ ᐊᓂᔮᔨᐤ ᐋ ᐃᔑ ᐱᑯᓵᔨᐦᑕᑯᐦᒡ ᒑ ᒌ ᑎᑯᐦᒡ ᐊᓐ ᐋ 
ᑭᓂᐧᐋᐱᐦᑕᑭᓂᐧᐃᒡ ᐊᓂᐦᐄ ᒑᐧᑳᓐ ᐋ ᐃᔑ ᐱᒥᐲᐦᑖᑭᓂᐧᐃᒡ᙮ 

ᐊᓂᔮᔨᐤ ᒫᒃ ᒑ ᑭᓂᐧᐋᐱᐦᑎᒨᐧᐊᑯᐱᓈ ᐊᓂᒌ ᐋᐦᑎᒥᐦᒑᐦᒡ ᐊᓐ ᐋ ᐃᔑ ᑎᑕᑭᐦᐄᒐᐱᔨᒡ ᑳ ᐃᔑ ᐧᐋᐱᐦᑕᑭᓂᐧᐃᒡ 
ᓈᔥᑖᐦ ᒋᔅᑎᒪᐧᐃᓂᔨᐤ᙮ ᒋᐦᑖᐧᐃᒡ ᐱᔅᒡ ᐊᓂᔮᔨᐤ ᐋ ᒌ ᐃᑖᔨᐦᑎᒡ ᒑ ᐋᑳ ᒌ ᐅᑎᓂᑭᓂᐧᐃᒡ ᐊᓂᔮᔨᐤ ᐋ ᐃᔑ 
ᑕᑭᐦᐄᒐᐱᔨᒡ ᐊᓂᑦ ᐅᐦᒡ ᐊᓐ ᐋ ᐃᔑ ᐱᒥᐲᐦᑕᑭᓂᐧᐃᒡ ᐋ ᐋᑳ ᓇᔥᒡ ᑎᑯᓂᔨᒡ ᐊᓂᔮᔨᐤ ᐋ ᒌ ᐊᔅᑎᓂᑭᓂᐧᐃᔨᒡ 
ᐅᐦᒡ ᐊᓂᑦ ᒋᒥᔅ ᐸᐃ ᐄᔨᔨᐤ ᐊᔅᒌᐦᒡ᙮ ᑯᑎᑭᒡ ᐧᑳᑕᔨᐦᑎᒡ ᐊᓐ ᐊᐧᐋᓐ ᐃᔮᐱᑎᓯᔅᑎᒡ ᐧᐃᔨᐧᐋᐤ ᒑ ᒌ 
ᐊᔨᒥᔅᑎᐦᒡ ᑭᔮᐦᐦ ᒫᒃ ᒑ ᒌ ᑭᓂᐧᐋᐱᐦᑎᐦᒡ ᒑ ᐋᑳ ᐊᑎᒥᓵᔨᒡ ᐊᓐ ᐋ ᐋᑳ ᒦᔪᐱᔨᒡ᙮ ᒋᓂᔅᑯᒥᑐᓈᓂᐤ ᐹᔨᐧᑳᐤ 
ᐊᓂᒌ ᐧᐋᒋᒥᐦᑭᐦᑎᒡ ᒑ ᒌ ᐃᔑ ᐧᐃᔮᔨᐦᑎᒡ ᒑ ᒌ ᐃᓯᓈᑰᐦᑕᑭᓂᐧᐃᔨᒡ ᒑ ᒌ ᒦᔫᔨᐧᐋᔨᒡ ᐊᑭᓂᐧᐋᐱᐦᑕᑭᓂᐧᐃᒡ 
ᐊᐱᒥᐱᐦᑕᑭᓂᐧᐃᔨᒡ ᐊᓂᔮᔨᐤ ᐋ ᐃᔑ ᐱᒥᐱᐦᑕᑭᓂᐧᐃᔨᒡ᙮ ᒥᒄ ᒫᒃ ᐊᓐ ᐊᔅᒌ ᐊᓐ ᑳ ᑭᓂᐧᐋᐱᐦᑕᑭᓂᐧᐃᒡ ᒑ 
ᐊᐧᐃᐦᒡ ᐊᓐ ᒑ ᐊᐱᒋᐦᑕᑭᓂᐧᐃᒡ ᒋᐦᒋᓂᐧᐋᐱᐦᒋᑭᓐ ᒑ ᐃᔑ ᑭᓂᐧᐋᐱᐦᑖᑭᓂᐧᐃᒡ (ᐧᐋᐱᐦᑦ 6 ᑳ ᐃᑎᓯᓈᑖᒡ ᐆ 
ᑎᐹᒋᒧ ᒥᓯᓂᐦᐃᑭᓐ)᙮ 

c. ᐊᓐ ᑳ ᒥᔅᑰᐧᐋᐦᑖᑭᓂᐧᐃᒡ ᑳ ᓂᑐᒋᔅᒑᔨᐦᑕᑭᓂᐧᐃᒡ ᐋ ᐅᒋᒫᐧᐃᓈᓂᐧᐃᒡ

ᒫᐧᑳᒡ ᒫᒃ ᐊᓐ ᐋ ᐄᔮᔨᐧᒫᐦᐄᐧᐋᒡ ᐊᓐ ᑳ ᒋᔅᑯᑎᒫᒐᓂᐧᐃᒡ ᐋᐅᒄ ᐊᓐ ᒑ ᒌ ᐧᐃᒐᐱᑎᓯᒥᑐᓈᓂᐧᐃᒡ ᐊᓐ ᐅᐦᒡ 
ᐋ ᐊᔨᐧᒫᐦᐄᐧᐋᒡ 22 ᑲ ᐃᑎᓯᓈᑖᒡ ᑯᔨᔅᒄ ᒑ ᒌ ᐃᑎᓯᓂᐦᐃᑭᓂᐧᐃᒡ ᐊᓐ ᒑᐧᑳᓐ ᑳ ᒧᔅᒋᐱᔨᒡ ᒫᐧᑳᒡ ᐊᓐ ᒥᓐ 
ᑳ ᒫᒧᐧᐃᔅᑕᑭᓂᐧᐃᒡ᙮ ᐊᓂᒌ ᒫᒃ JBACE ᑳ ᒫᒧᐧᐃᔅᑎᐦᒡ ᐊᔪᐧᐃᒄ ᐧᐋ ᐃᔑ ᑐᑎᐦᒡ ᑳᒡ ᒑ ᒌ ᐧᐃᒐᐱᑎᓯᒫᒡ ᑯᑎᒃ 
ᐊᓂᔮᔨᐤ ᐄᔭᐱᑎᓯᔅᑎᒥᔨᒡ᙮ ᐊᓐ ᒫᒃ ᒥᓐ ᒑ ᒌ ᑐᑕᑭᓂᐧᐃᔨᒡ ᒑ ᒌ ᑯᒋᐦᑕᑭᓂᐧᐃᒡ ᐊᓐ ᑳ ᐃᔑ ᐆ ᐧᐋᑎᔅᑕᑭᓂᐧᐃᒡ 
ᐊᓂᑦ ᐊᓐ ᐧᐋᒋᐦᒡ ᐊᐱᒥᐱᔨᒡ ᑭᔮᐦ ᒫᒃ ᐊᓂᑦ ᐧᐋᒋᐦᒡ ᐋ ᐅᐦᒡ ᐅᒋᒫᐧᐃᓈᓂᐧᐃᒡ᙮

ᑳ ᐃᔑ 
ᐊᔨᒥᐦᐄᑐᓇᓂᐧᐃᒡ 
ᑖᓐ ᐊᓐ ᒑ ᐃᔑ 
ᑭᓂᐧᐋᐱᐦᑕᑭᓂᐧᐃᒡ ᓂᐲ 
ᐅᑦ ᑯᐸᑭᐦᒡ

ᐋᓯᐧᒫᒄ ᐱᓯᒽ, ᐊᓂᒌ MDDELCC ᒌ ᓂᑐᒫᐧᐃᒡ 
ᐊᓂᔮᔨᐤ JBACE ᒑ ᒌ ᐱᒋᔅᑎᓂᒥᔨᒡ ᐅᑦ ᐊᔨᒧᐧᐃᓂᔨᐤ ᐅᐦᒡ 
ᐊᓂᔮᔨᐤ ᒑ ᐃᔑ ᑭᓂᐧᐋᐱᐦᑕᑭᓅᑰᐱᓈ ᓂᐱ ᐅᑦ ᑯᐸᑭᐦᒡ ᑖᓂᑖ 
ᒑ ᐃᑐᐦᑕᑭᓂᐧᐃᒡ ᐆ ᐋ ᑭᓂᐧᐋᐱᐦᑕᑭᓂᐧᐃᒡ 2016-2030᙮ ᐊᔪᒄ ᑳ 
ᐃᔑ ᐧᐃᐦᑎᐦᒡ ᐊᓂᒌ JBACE ᒫᒥᓐ ᒋᐦᔪᐧᐃᒡ ᐊᓂᑎᐧᐋᔨᐦᑕᑯᐦᒡ ᒑ ᒌ 
ᐅᐦᑎᓂᑭᓂᐧᐃᒡ ᒑ ᒌ ᒋᔅᑯᑎᒫᒐᓂᐧᐃᒡ ᐊᓐ ᐊ ᐃᔑ ᑎᑯᐦᒡ ᐧᐃᔅᒡ ᐊᔅᒌᐦᒡ 
ᑭᔮᐦᐦ ᒫᒃ ᓂᐱᐦᒡ ᐅᑖᐦ ᐧᐃ ᐄᑖᐦᒑ ᐄᔨᔨᐤ ᐊᔅᒌᐦᒡ ᒋᒥᔅ ᐸᐃ, ᐆ ᒑ ᒌ 
ᑭᓂᐧᐋᔨᐦᑕᑭᓂᐧᐃᔨᒡ ᐊᓂᑖ ᐄᔨᔨᐤ ᐊᔨᐦᑐᐧᐃᓐ ᐋ ᐅᐦᒡ ᐊᐱᑎᓯᔅᑕᑭᓂᐧᐃᒡ᙮ 

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ6

3. ᐋ ᐅᓯᐦᑖᑭᓂᐧᐃᒡ ᐊᓂᒌ ᐧᐋᒋᐦᑖᒡ ᐅᔮᔨᐤ ᒋᒋᓂᐧᐋᒡ 
ᒥᓯᓂᐦᐃᑭᓂᔨᐤ ᐅᐦᒡ ᐊᓐ 22 ᒑ ᐊᑎ ᐄᐦᑎᓇᓂᐧᐃᒡ 
ᑭᔮᐦᐦ ᒥᓯᐧᐋ ᐋᐧᐋᓐ ᒑ ᐧᐃᒋᐦᐄᐧᐋᑦ

2015 ᑳ ᐃᑎᔅᑖᒡ ᐊᔅᒌᐤ ᐊᒋᐦᑖᓱᐧᐃᓐ ᐊᓂᒌ ᐋᐦᑎᒥᐦᒑᐦᒡ ᐊᓐ ᐋ ᐃᔑ ᑎᑕᑭᐦᐄᒐᐱᔨᒡ ᑳ ᐃᔑ ᐧᐋᐱᐦᑕᑭᓂᐧᐃᒡ 
ᑳ ᒫᒧᐧᐃᔅᑎᐦᒡ ᒌ ᐅᓯᐦᑖᐧᐃᒡ ᑎᐸᒋᒧᒥᓯᓂᐦᐃᑭᓂᔨᐤ ᐊᓂᔮᔨᐤ ᐋ ᐃᔑ ᐱᑯᓵᔨᐦᑕᐦᒡ ᐊᑎᑎᐤ ᒑ ᒌ ᒥᔪᐱᔨᒡ 
ᒥᓯᐧᐋ ᐋᐧᐋᓐ ᒑ ᒌ ᐧᐃᒋᐦᐄᐧᐋᑦ ᐊᓂᔮᔨᐤ ᒥᓐ ᐋ ᑭᓂᐧᐋᐱᐦᑕᑭᓂᐧᐃᔨᒡ 22 ᑳ ᐃᑎᓯᓈᑖᔨᒡ᙮ ᐹᔨᒄ ᐊᓐ ᒑᐧᑳᓐ 
ᑳ ᐊᔨᐧᒫᐦᐄᐧᐋᒡ ᒑ ᒌ ᐅᓯᐦᑕᑭᓂᐧᐃᒡ ᒥᓯᓂᐦᐄᑭᓐ ᐊᑎᑎᐤ ᒥᒋᓐ ᐋ ᐧᐃᐦᑖᑰᐦᒡ ᐊᓐ ᒑ ᐃᔑ ᑭᓂᐧᐋᐱᐦᑕᑭᓂᐧᐃᒡ 
ᐊᓂᐦᐄ ᑳ ᑭᒋᐦᒋᐲᐦᑖᑭᓂᐧᐃᒡ/ᑳ ᐅᓰᐦᐋᑭᓂᐧᐃᒡ᙮ ᒍᓐ ᐱᓯᒽ 2016 ᐊᑰᑦ ᑳ ᒋᐦᒋᐱᐦᑖᒡ ᐅᔮᔨᐤ ᒑ ᒌ ᐃᔑ 
ᓂᑑᒋᔅᒑᔨᐦᑕᑭᓂᐧᐃᔨᒡ ᐊᓂᒌ ᐅᔮᔨᐤ ᐋ ᐃᔑ ᐄᔮᐱᑎᔅᐃᔅᑎᐦᒡ ᑭᔮᐦ ᐊᓂᒌ ᐄᔨᔨᐤ ᑎᐹᔨᐦᒋᒐᓯᐤ᙮

ᐊᓐ ᒫᒃ ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐃᑭᓐ ᐋᐅᒄ ᒑ ᒥᓯᓈᑖᐱᐦᑕᑭᓂᐧᐃᒡ ᑎᐧᑳᒌᐦᒑ 2017, ᒋ ᑭ ᐧᐄᐦᑖᑯᓐ ᒥᒋᓐ 
ᒑᐧᑳᓐ ᐊᓂᑦ ᐋᑏ ᐃᐦᑎᑯᐦᒡ ᒋᒥᔅ ᐸᐃ ᐄᔨᔨᐤ ᐊᔅᒌᐦᒡ ᐊᓐ ᐋ ᐋᔨᐧᒫᐦᐄᐧᐋᒡ ᒋᒥᔅ ᐸᐃ ᓂᔅᑯᒧᐧᐃᓂᐦᒡ, ᐊᓐ ᑳ 
ᐃᔑ ᑎᑖᐦᑭᐦᐄᒑᐱᔨᒡ ᐊᓐ ᑳ ᐃᔑ ᒥᔅᑰᐧᐋᐦᑕᑭᓂᐧᐃᒡ ᑭᔮᐦᐦ ᒥᓯᐧᐋ ᐋᐧᐋᓐ ᒑ ᒌ ᐧᐃᒋᐦᐄᐧᐋᑦ ᐊᓐ ᒑ ᒌ ᐃᔑ 
ᑰᐧᑳᒋᓈᓂᐧᐃᒡ᙮ ᓈᔅᑖᐦ ᒋ ᑭ ᒦᔪᓂᔅᑐᐦᑎᒥᐅᒡ ᒥᓯᐧᐋ ᐋᐧᐋᓂᒌ ᑖᓐ ᓂᐦᐋᐤ ᑳ ᐃᔑ ᐆ ᐧᐋᑎᔅᑕᑭᓂᐧᐃᒡ ᐊᓐ 22 ᑳ 
ᐃᑎᓯᓈᑖᒡ ᐊᓂᑦ ᒋᒥᔅ ᐹᐃ ᓂᔅᑯᒧᐧᐃᓂᐦᒡ᙮

4. ᑳ ᐃᔑ ᐱᒋᔅᑎᓂᐦᒡ ᐅᑦ ᐃᑖᔨᐦᑎᒧᐧᐃᓂᐧᐋᐤ 
ᐊᐧᐋᓂᒌ ᐅᐦᒡ ᐊᓂᑦ ᑳ ᐃᔑ ᒥᓐ ᑭᓂᐧᐋᐱᐦᑖᑭᓂᐧᐃᒡ 
ᑎᐹᔨᐦᒋᒑᓯᓈᐦᒡ ᐊᔅᒌ ᐋ ᐃᔑ ᒫᒨᐧᐃᓈᓂᐧᐃᒡ

ᑳ ᓃᐱᐦᒡ 2016, ᐊᓂᒌ ᑳᓈᑖᐦ ᑎᐸᔨᐦᒋᒐᓯᐤ, ᒥᓐ ᒋᑐᑎᒧᐧᐃᒡ ᒑ ᒌ ᑭᓂᐧᐋᐱᐦᑕᑭᓂᐧᐃᒡ ᒑ ᒋ ᑕᔨᒡ ᐊᓂᔮᔨᐤ ᒑ 
ᒌ ᐊᐱᔅᑎᒥᔨᒡ ᐊᓂᐦᐄ ᓂᓇᐦᑰ ᐧᐃᔨᓲᐧᐋᐧᐃᓐ ᐊᔫᐧᐃᑯᓐ ᐊᓂᔮᔨᐤ ᐊᔅᒌ ᒑ ᐃᔑ ᑭᓂᐧᐋᔨᐦᑕᑭᓂᐧᐃᒡ ᐧᐃᔨᓲᐧᐋᐧᐃᓐ 
ᐅᑦ ᑳᓈᑖᐦᒡ, ᑭᔮᐦᐦ ᐊᓂᔮᔨᐤ ᐋ ᓅᑎᒫᓴᓂᐧᐃᒡ ᐋ ᐧᐄᔓᐧᐋᓂᐧᐃᒡ ᑭᔮᐦᐦ ᐊᓂᔮᔨᐤ ᓂᐱᐦᒡ ᐋ ᓈᑭᑎᐧᐋᔨᐦᑖᑭᓂᐧᐃᒡ 
ᐋ ᐃᔑ ᐧᐃᔓᐧᐋᓂᐧᐃᒡ, ᐊᓐ ᐋ ᐃᔑ ᐱᑯᓵᔨᐦᑕᑭᓂᐧᐃᒡ ᐊᑎᑎᐤ ᒑ ᒌ ᐊᔨᑎᔅᑖᑮᐧᐃᒡ ᑳᐦ ᒥᓂᑭᓂᐧᐃᒡ 2012 ᑳ 
ᐃᑎᔅᑖᒡ ᐊᔅᒌᐤ ᐊᒋᐦᑖᓱᐧᐃᓐ᙮

a. ᐊᔅᒌ ᒑ ᐃᔑ ᑭᓂᐧᐋᔨᐦᑖᑭᓂᐧᐃᒡ ᐧᐃᔨᓲᐧᐋᐧᐃᓐ ᐅᑦ ᑳᓈᑖᐦᒡ

ᐊᔅᒌ ᑭᔭᐦ ᐊᓐ ᒌᔑᒄ ᐊᔨᐦᒡ ᐋ ᐃᑖᔨᐦᑕᑯᐦᒡ ᐋ ᐃᔑ ᒪᒨᔅᑕᑮᓂᐧᐃᒡ ᐊᓐ ᑎᐹᔨᐦᒋᒐᓯᐤ ᐊᐱᒋᐦᐋᑭᓐ ᑲᐦᕆᓐ 
ᒥᑭᓈᐦ ᒌ ᐅᓯᐦᐃᑖᐤ ᒌᐦᒌᐧᐋ ᐃᑖᐱᑎᓰᓯᐤ ᒑ ᒌ ᐊᐱᔅᑎᒥᔨᒡ ᒑ ᒌ ᑐᑎᒥᔨᒡ ᒥᓐ ᐊᓂᑑᐦᑖᑐᓇᓂᐧᐃᔨᒡ ᑭᔮᐦᐦ 
ᒑ ᒌ ᐱᒋᔅᑎᓂᒥᔨᒡ ᐊᓂᔮᔨᐤ ᐋ ᐃᔑ ᐱᑯᓵᔨᐦᑕᑯᓂᔨᒡ ᐊᑎᑎᐤ ᒑ ᐧᐃᒥᔫᐱᐦᑖᑭᓂᐧᐃᔨᒡ ᐊᓂᔮᔨᐤ ᐧᐋ ᐃᔑ 
ᓂᑑᒋᔅᒑᔨᐦᑕᑭᓂᐧᐃᔨᒡ᙮

ᐊᓂᒌ ᒫᒃ ᐊᓂᑦ JBACE ᑳ ᐱᒋᔅᑎᓇᑭᓂᐧᐃᒡ ᐊᓂᔮᔨᐤ 22 ᑳ ᐃᑎᔅᑖᔨᒡ ᑳ ᐊᐱᑎᓯᔅᑎᐦᒡ ᒫᐧᑳᒡ ᐊᓂᔮᔨᐤ ᑳ 
ᐊᔨᒥᐦᐄᑐᓈᓂᐧᐃᔨᒡ ᑳ ᐆ ᐧᐋᔨᐲᐦᑖᒡ ᐊᓂᒌ ᓈᔥᒡ ᒑᔅᒑᔨᐦᑎᐦᒡ ᐅᔮᔨᐤ ᑭᔅᑭᑎᓐ ᐱᓯᒽ 2016᙮ ᑭᔮᐦᐦ ᒫᒃ ᑯᑎᒋᔨᐤ 
ᒑᐧᑳᔨᐤ ᐊᔅᒡ ᐋᒋᑐᑎᐦᒡ ᐊᓂᒌ ᑳ ᐃᑕᑭᓂᐧᐃᒡ ᒑ ᐊᐱᑎᓯᔅᑎᐦᒡ, ᐊᓂᒌ ᐊᓂᑦ ᑳ ᐧᐃᔮᔨᒫᑭᓂᐧᐃᒡ ᑕᑭᔅ ᒌᐧᐃᐦᑎᒧᒡ 
ᑖᓂᔮᔨᐤ ᑲ ᐃᔑ ᓂᒋᔅᑭᐦᒡ ᐋ ᐋᑳ ᒌ ᐧᐃᒥᒥᔪᐱᔨᒡ ᑭᔮᐦᐦ ᒫᒃ ᐊᓂᑦ ᑳ ᐧᐄ ᐧᐋ ᐧᐃᔅᑎᐧᐃᔨᑯᒡ ᐊᓐ ᐋ ᐃᔑ 
ᑭᒋᐦᒋᐱᐦᑕᑭᓂᐧᐃᒡ ᒑᐧᑳᓐ ᐧᐋᑎᐦᒋᐱᔨᒡ ᒑ ᓂᑐᒋᔅᒑᔨᐦᑕᑭᓂᐧᐃᒡ ᐊᓂᑦ ᐋ ᐃᔑ ᒥᓯᓈᑖᒡ 22 ᑳ ᐃᑎᓯᓈᑖᒡ ᐊᓐ 
ᓈᑎᐧᐋᔨᐦᑕᑯᐦᒡ ᔮᔨᑖᐃ ᒑ ᐊᑎ ᐃᐦᑎᓈᓂᐧᐃᒡ᙮

ᐊᓂᒌ JBACE ᑳᒡ ᒌ ᓂᑐᒋᔅᒑᔨᐦᑎᒧᒡ ᒫᓐ ᐊᓂᔮᔨᐤ ᐧᐃᔩᐧᐋᐤ ᑳ ᐃᔑ ᐧᐃᒋᐦᐄᐧᐋᒡ ᑳ ᐱᒋᔅᑎᓂᐦᒡ ᐊᓂᔮᔨᐤ 
ᒥᓯᓂᐦᐄᑭᓂᔨᐤ ᒋᓵᐲᓯᒽ 2017᙮ ᐋᐦᐋᑳ ᒫᒃ ᒥᒄ ᐊᓂᔮᔨᐤ ᐅᐦᒡ ᐱᒥᐦᑭᐦᒡ, ᐊᓐ ᒥᓯᓂᐦᐄᑭᓐ ᐊᑰᑦ ᐧᐋᐦᑎᑯᐦᒡ 
ᑭᔮᐦᐦ ᐊᓂᔮᔨᐤ ᐄᔨᔨᐅᒡ ᑳ ᐃᔑ ᐧᐃᒋᐦᐄᐧᐋᒡ ᐊᓂᔮᔨᐤ 22 ᑳ ᐃᑎᓯᓈᑖᔨᒡ ᒦᓐ ᑳ ᑭᓂᐧᐋᐱᐦᑖᑭᓂᐧᐃᔨᒡ ᔮᔨᑖᐃ 
ᒑ ᒌ ᑎᑕᑭᓂᐧᐃᔨᒡ ᐄᔨᔨᐤ ᐆ ᑭᔅᒋᐦᐅᐧᐃᓂᔨᐤ᙮ ᐋᐅᒄ ᑳ ᐃᓇᓂᐧᐃᒡ ᐊᓂᑦ ᒫᐦᒡ ᐊᓂᒌ JBACE ᐊᔨᐦᑭᒻ ᑳ 
ᐧᐃᐦᑎᒡ ᐊᓂᔮᔨᐤ 22 ᑳ ᐃᑎᓯᓈᑖᔨᒡ ᒑ ᓂᔅᑕᒥᔅᑖᔨᒡ ᐅᔮᔨᐤ ᒑ ᒌ ᐃᔑ ᑐᑕᑭᓂᐧᐃᔨᒡ ᑭᔮᐦᐦ ᐊᓂᔮᔨᐤ ᐧᐋ 
ᒋᐦᒋᐲᐦᑕᑭᓂᐧᐃᒡ ᐊᓂᑦ᙮ ᐊᓂᐦᐄ ᒫᒃ ᐧᐋᓂᑐᒋᔅᒑᔨᐦᑕᑭᓂᐧᐃᒡ, ᐊᓐ ᒥᓰᐧᐋ ᐊᐧᐋᓐ ᒑ ᒌ ᐧᐃᒌᐦᐃᐧᐋᑦ ᔮᔨᑖᐃ ᒑ 
ᑐᑕᑭᓂᐧᐃᒡ ᒑ ᐋᑳ ᒫᒃ ᒑᐧᑳᓐ ᐅᓂᒧᐄᐧᐋᒡ ᑭᔮᐦᐦ ᒫᒃ ᑯᔨᔅᑯ ᔮᔨᑖᐃ ᒑ ᒌ ᐃᔑ ᓂᔅᑑᐦᑕᑭᓂᐧᐃᒡ᙮

ᐊᓂᒌ ᒫᒃ JBACE ᔮᔨᑖᐃ ᓂᑑᐧᐋᔨᐦᑎᒧᒡ ᒑ ᒌ ᐊᔨᒥᐦᐊᑭᓂᐧᐃᒡ ᒫᐧᑳᒡ ᐊᐱᒥᐱᔨᒡ ᐊᓂᑐᒋᔅᒑᔨᐦᑕᑭᓂᐧᐃᒡ ᑭᔮᐦᐦ 
ᒫᒃ ᒥᓯᓂᐦᐄᑭᓂᔨᐤ ᒑ ᐱᒋᔅᑎᓂᑭᓂᐧᐃᔨᒡ ᐋ ᓂᑐᐧᐋᔨᐦᑕᑯᓂᔨᒡ ᒑ ᒌ ᐧᐋᐱᐦᑕᑭᓂᐧᐃᔨᒡ᙮

b. ᐋ ᓄᑎᒫᓱᓂᐧᐃᒡ ᐧᐃᔓᐧᐋᐧᐃᓐ

ᒫᐧᑳᒡ ᐊᓐ ᑳ ᑭᓂᐧᐋᐱᐦᑕᑭᓂᐧᐃᒡ ᐋ ᓄᑎᒫᓴᓂᐧᐃᒡ ᐧᐃᔓᐧᐋᐧᐃᓐ, JBACE ᒋᐱᒋᔅᑎᓂᒧᒡ ᑭᔮᐦᐦ ᐧᐃᔨᐧᐋᐤ ᐅᑦ 
ᐊᔨᒧᐧᐃᓂᐧᐋᐤ ᐊᓂᑦ ᒫᐧᑳᒡ ᑳ ᒫᒨᐧᐃᓈᓂᐧᐃᒡ ᑎᐹᔨᐦᒋᒐᓯᐅᑭᒥᑯᐦᒡ ᐊᓐ ᑳ ᐱᒋᔅᑎᓂᑭᓂᐧᐃᒡ ᐋ ᓄᑎᒫᓴᓂᐧᐃᒡ 
ᑭᔮᐦᐦ ᒋᓵᐧᐃᓂᐸᑯᐦᒡ ᐧᐃᔓᐧᐋᐧᐃᓐ᙮ ᐊᓂᒌ ᒫᒃ ᑎᐸᔨᐦᒋᒐᓯᐅᑭᒥᑯᐦᒡ ᑳ ᒫᒧᐧᐃᒡ ᐅᑦ ᐃᑖᔨᐦᑎᒧᐧᐃᓂᐧᐋᐤ, 
ᔮᔨᑖᐃ ᑯᐃᔅᒄ ᒑ ᑭᓂᐧᐋᐱᐦᑖᑭᓂᐧᐃᒡ ᐊᓐ ᐧᐃᔓᐧᐋᐧᐃᓐ ᐋ ᓄᑎᒫᓴᓂᐧᐃᒡ, ᐊᓐ ᐧᐃᔓᐧᐋᐧᐃᓐ ᐊᐧᐃᔅᑖᐦ ᒋᑉ 
ᐃᔑ ᑭᓂᐧᐋᐱᐦᑕᑭᓂᐤ ᒑ ᒌ ᒥᓈᒋᐦᐃᒡ ᐊᓂᒌ ᓂᒫᓯᒡ ᑭᔮᐦᐦ ᒫᒃ ᐊᓂᑦ ᓂᒫᓯᒡ ᐋᐦᑖᒡ, ᐃᔥᐱᔥ ᐧᐄ ᐊᓐ 

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ8



ᐋᓄᑎᒫᓴᓂᐧᐃᒡ᙮ ᐆ ᐅᑦ ᑐᑕᑭᓂᐧᐃᒑ ᒋᑉ ᐧᐃᒋᐦᐃᑯᒡ ᐊᓂᒌ ᐄᔨᔨᐅᒡ/ᐄᔅᒋᒪᐅᒡ ᐊᓄᑎᒫᓴᒡ, ᑭᔮᐦᐦ ᒥᓯᐧᐋ 
ᐊᑯᓂᐦᐃᒑᐱᔨᐤ ᐊᓂᑖ ᐊᔅᒌᐦᒡ᙮ ᐊᔫᒄ ᑳ ᐃᑖᔨᐦᑎᒡ ᐊᓂᒌ JBACE ᒑ ᒌ ᓄᑯᓂᔨᒡ ᐊᓂᔮᔨᐤ ᑳ ᐃᔑ ᐧᐃᔮᔨᐦᑎᐦᒡ 
ᒥᓯᐧᐋ ᐋᐧᐋᔨᐤ ᒑ ᒌ ᐧᐋᐱᐦᑎᒥᔨᒡ ᑭᔮᐦᐦ ᒑᐧᑳᔨᐤ ᐊᓂᔮᔨᐤ ᐧᐋᐦᒡ ᒌ ᐃᔑ ᐧᐃᔮᔨᐦᑎᐦᒡ᙮

JBACE ᐧᐃᐦᑎᒧᒡ ᐊᓂᔮᔨᐤ ᑳ ᐃᔑ ᐧᐃᒑᐱᑎᓰᒫᒡ ᐊᓂᔮᔨᐤ ᑳ ᐊᐱᑎᓯᔅᑎᒥᔨᒡ ᐋ ᓄᑎᒫᓴᓂᐧᐃᔨᒡ ᑭᔮᐦᐦ 
ᒋᓵᐦᒋᐦᒋᑭᒦ ᐅᒥᓯᓂᐦᐄᒐᐅᑭᒥᑰᔨᐦᒡ ᐊᓂᑦ ᒑ ᒌ ᐅᐦᑎᓂᑭᓂᐧᐃᔨᒡ ᐊᑎᑎᐤ ᐧᐃᓂᑐᒋᔅᒐᔨᐦᑎᐦᒑ ᐋᐧᐋᓐ ᒑᐧᑳᔨᐤ, 
ᐊᓂᒌ ᐧᐋᒋᐦᑖᒡ ᐅᔮᔨᐤ ᑭᔮᐦᐦ ᒫᒃ ᐄᔨᔨᐅᒡ᙮ ᑭᔮᐦᐦ ᒫᒃ ᒌ ᐱᒋᔅᑎᓂᒧᒡ JBACE ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐃᑭᓂᔨᐤ 
ᑰᓵᐱᐦᒋᑭᓂᐦᒡ Guide1 ᒑ ᒌ ᐧᐃᒋᐦᐃᑯᔨᒡ ᐧᐃᓂᑐᒋᔅᒑᐃᐦᑎᑳ ᐊᓂᔮᔨᐤ ᐋ ᐃᔑ ᑕᑭᐦᐃᒑᐱᔨᒡ ᐊᔅᒌᐦᒡ ᑭᔮᐦᐦ ᒫᒃ 
ᐊᓂᑦ ᐊᓂᔮᔨᐤ ᐋ ᐃᔑ ᒥᓵᓈᑖᔨᒡ ᓂᒪᓯᒡ ᐧᐃᔨᔓᐧᐋᐧᐃᓂᐦᒡ᙮ ᐊᓐ ᑳ ᐃᔑ ᐱᒋᔅᑎᓂᑭᓂᐧᐃᒡ ᑳ ᑰᐧᑳᑎᐧᐋᓂᐧᐃᒡ 
ᒑ ᒌ ᒥᔅᑯᑎᓂᒪᑐᓈᓂᐧᐃᒡ ᐊᔨᒧᐧᐃᓐ, ᓃᔓᔨᒡ ᒑ ᒌ ᐃᔑ ᐧᐃᒋᐦᐄᐧᐋᒡ: ᐋ ᐧᐃᐦᑎᒧᐧᐋᑭᓂᐧᐃᒡ ᐊᓂᒌ ᐧᐋ ᐧᐃᒋᐦᑖᒡ 
ᐊᓂᔮᔨᐤ ᐄᔨᔨᐤ ᐊᓄᑎᒫᓵᔨᒡ ᒑ ᒌ ᐧᐃᐦᑎᒧᐧᐋᒡ ᐄᔨᔨᐤᐦ ᐊᓂᔮᔨᐤ ᐋᑦ ᐃᓯᓇᑯᓂᔨᒡ ᐊᓂᔮᔨᐤ ᐋ ᐃᔑ 
ᐊᐱᑎᓯᓈᓂᐧᐃᔨᒡ ᐋ ᐃᔑ ᐱᒥᐲᐦᑕᑭᓂᐧᐃᒡ ᐊᓂᑦ᙮ ᐊᔪᐧᐃᒃ ᑳ ᐃᔑ ᐱᒋᔅᑎᓂᐦᒡ ᐊᓂᒌ JBACE ᐊᓐ ᑳ ᐃᔑ 
ᒥᔅᑯᑎᓂᒪᑐᓈᓂᐧᐃᒡ ᔮᔨᑖᐃ ᒑ ᒌ ᐃᔑ ᒥᓯᓈᑖᒡ ᐊᓂᑦ ᑳ ᐅᔥᑳᒡ ᐊᓅᑎᒫᓱᓄᐧᐃᒡ ᐧᐃᔓᐧᐋᐧᐃᓂᐦᒡ᙮

c. ᓂᐱᐦᒡ ᐋ ᓈᑭᑎᐧᐋᔨᐦᑖᑭᓂᐧᐃᒡ ᐋ ᐃᔑ ᐧᐄᔓᐧᐋᓂᐧᐃᒡ

ᐊᓂᒌ JBACE ᒋ ᒥᓯᓂᐦᐃᒧᐧᐋᐧᐃᒡ ᐊᓂᔮᔨᐤ ᒋᓵᑎᐸᔨᒋᐦᒑᓯᐅᑭᒥᑯᐦᒡ ᑳ ᓂᔅᑎᐧᐃᐱᔨᒡ ᐊᓂᔮᔨᐤ ᑳ ᐊᐱᓯᔅᑎᒥᒡ 
ᐋ ᐱᐸᒥᔨᓲᐧᐋᒐᓂᐧᐃᔨᒡ, ᐋ ᐃᔑ ᒫᓂᒐᓂᐧᐃᔨᒡ ᑭᔮᐦᐦ ᐄᐦᑖᐧᐃᓐ ᐋ ᒌ ᐧᐃᐦᑎᒧᐧᐋᒡ ᐊᓂᔮᔨᐤ ᐧᐃᔭᐱᐦᑎᒡ ᒑ 
ᐅᔅᑖᐱᐦᐄᐧᐋᔨᒡ ᐊᓂᔮᔨᐤ ᐅᐦᒡ ᓂᐱᐦᒡ ᐋ ᓈᑭᑎᐧᐋᔨᐦᑖᑭᓂᐧᐃᒡ ᐋ ᐃᔑ ᐧᐄᔓᐧᐃᓂᔨᐤ, ᐊᓐ ᔕᔥ ᐋᓯᓇᑯᐦᒡ ᑳ 
ᐃᔥᐱᔥ ᐊᐦᑎᓯᓂᐦᐃᑭᓂᐧᐃᒡ 2012, ᐊᓐ ᓂᐱᐦᒡ ᐋᐦᐋᒃ ᑎᑯᐦᒡ ᑭᔅᒋᐦᐅᐧᐃᓐ ᐅᑖᐦ ᐧᐄ ᐃᑖᐦᒑ ᐄᔨᔨᐤ ᐊᔅᒌᐦᒡ ᒋᒥᔅ 
ᐸᐃ᙮ ᐊᓐ ᒪᒃ ᐋ ᐃᔥᐱᔥ ᐧᐋᔪᑎᐦᒡ ᐄᔨᔨᐅᒡ ᑭᔮᐦᐦ ᒫᒃ ᐄᔅᒋᒪᐅᒡ ᐊᓂᑑᐦᐆᒡ ᓂᐱᐦᒡ, ᐊᔫᒄ ᐊᑖᔨᐦᑎᒡ ᐊᓂᒌ 
JBACE ᒑ ᒌ ᐊᔅᑎᓂᑭᓂᐧᐃᒡ ᐊᓂᑦ ᓂᐱᐦᒡ ᐋ ᓈᑭᑎᐧᐋᔨᐦᑖᑭᓂᐧᐃᒡ ᐋ ᐃᔑ ᐧᐄᔓᐧᐋᓂᐧᐃᒡ ᐅᑖᐦ ᐊᑎᒪᐲᓯᒽ 
ᐊᔅᒌᐦᒡ ᒑ ᒌᐦᑳᓈᑯᐦᑖᑭᓂᐧᐃᒡ ᑭᔮᐦᐦ ᐄᔨᔨᐅᒡ ᑭᔮᐦᐦ ᐄᔅᒋᒪᐅᒡ ᐆ ᑭᔅᒋᐦᐅᐧᐃᓂᐧᐋᐤ ᐊᓂᑦ ᐧᐄᔓᐧᐋᐧᐃᓂᐦᒡ᙮

 

1 ᐅ ᐅᑦ ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐄᑭᓐ ᒋᑭᒋᐅᑎᐦᐋᓐ ᑯᓵᐱᐦᒋᑭᓈᔮᐱᐦᒡ Fisheries and Oceans Canada᙮

ᒑ ᐃᔑ ᓈᑭᑎᐧᐋᔨᐦᑕᑭᓂᐧᐃᒡ 
ᐊᑎᒫᐱᓯᒽ ᐋ ᓂᐱᐅᔅᑭᒥᑳᒡ

ᐧᐄᔖᑯᐲᓯᒽ, ᐊᓂᒌ JBACE ᒌ ᐧᐃᒋᐦᐄᐧᐋᐧᐃᒡ ᐋ ᐊᔨᒥᐦᐄᑐᓈᓂᐧᐃᒡ ᐋ ᐋᔨᐧᒫᐦᐄᐧᐋᔨᒡ ᐧᐃᔓᐧᐋᐧᐃᓐ ᑖᓐ 
ᒑ ᐃᑎᔅᑖᔨᒡ ᐅᐦᒡ ᐊᓐ ᐋ ᑭᓂᐧᐋᐱᐦᑕᑭᓂᐧᐃᒡ ᒑᐧᑳᓐ ᐊᓐ ᐊᑎ ᐄᔭᐱᑎᓯᔅᑕᑭᓂᐧᐃᒡ ᐊᓂᑦ ᐊᓐ ᓂᐲ 
ᑭᔮᐦᐦ ᒫᒃ ᐊᓂᐱᐅᔅᑭᒥᑳᒡ ᐋᑏᐦᐃᑎᑯᐦᒡ᙮ ᐊᓂᒌ ᒫᒃ JBACE ᒌ ᐱᒋᔅᑎᓂᒧᒡ ᐋ ᐧᐃᒋᐦᑖᒡ ᐊᓂᔮᔨᐤ ᐧᐋ 
ᐃᔑ ᑭᓂᐧᐋᐱᐦᑕᑭᐧᐃᓂᔨᒡ, ᐧᐋ ᐃᔑ ᒥᓈᒋᐦᑕᑭᓂᐧᐃᔨᒡ, ᑭᔮᐦᐦ ᔮᔨᑖᐃ ᑳᒡ ᒑ ᒌ ᑐᑕᑭᓂᐧᐃᔨᒡ ᐊᓂᔮᔨᐤ ᐋ 
ᐃᔑ ᐊᐱᒋᐦᑕᑭᓂᐧᐃᔨᒡ ᐊᓂᔮᔨᐤ ᐊᓂᐱᐅᔅᑭᒥᑲᔨᒡ᙮ ᐊᓂᒌ ᒫᒃ ᑳ ᒫᒧᐧᐃᔅᑎᐦᒡ ᐋ ᐃᐦᑭᒻ ᑖᓐ ᐋ ᐃᔥᐱᔥ 
ᒌᔅᑎᒫᐧᐃᓂᔨᒡ ᐊᓂᔮᔨᐤ ᐋᓂᐱᐅᔅᑭᒥᑳᔨᒡ ᒑ ᒌ ᒥᔪᑭᓂᐧᐋᔨᐦᑕᑭᓂᐧᐃᒡ ᐅᑖᐦ ᐊᑎᒫᐲᓯᒽ ᐃᑖᐦᒑ ᒑ ᐋᑳ ᓈᔥᒡ 
ᐅᓈᒋᐦᐄᐧᐋᐱᔨᒡ ᐊᓂᑦ ᐧᐄ ᐄᔨᔨᐅᒡ ᐊᓂᑑᐦᐆᐧᐃᒡ, ᐋ ᓄᑎᒫᓵᒡ ᑭᔮᐦᐦ ᐋ ᐧᐃᓂᐦᐄᒑᒡ, ᒫᓲᐦᐋᐧᐋᒃ ᐊᓂᔮᔨᐤ 
ᐹᒥᐦᔮᔩᐧᑖᐤ ᐱᔮᓲᐤᐦ ᐊ ᐃᔑ ᓂᑑᐦᐅᐧᑖᐤᐦ᙮

5. ᑳ ᐃᔑ ᓂᔅᐧᑳᓯᐦᐋᑭᓂᐧᐃᒡ ᑎᐸᔨᐦᒋᒑᓯᐤ ᐊᐱᒋᐦᐋᑭᓐ 
ᑳ ᐊᐱᔅᑎᐦᒃ ᐊᔅᒌᐦᒡ ᐋ ᐅᐦᑎᓂᑭᓂᐧᐃᒡ ᒑᐧᑳᓐ

 
ᐋᓯᐧᒫᒄ ᐱᓯᒽ 2016, ᐊᓂᒌ JBACE ᒌ ᐃᔮᐧᐃᒡ ᒑ ᒌ ᐱᒋᔅᑎᓂᐦᒡ ᐅᑦ ᐊᔨᒧᐧᐃᓂᐧᐋᐤ ᐊᓂᔮᔨᐤ ᒫᐧᑳᒡ ᑳ 
ᐅᓯᐦᑕᔨᒡ ᐆ ᐧᐃᔓᐧᐋᒥᓯᓂᐦᐃᑭᓂᔨᐤ ᐅᐦᒡ ᐊᓂᔮᔨᐤ ᐋᓄᑎᓯᓈᓂᐧᐃᔨᒡ ᐊᓂᔮᔨᐤ ᑎᐸᔨᐦᒋᒑᓯᐤ ᐊᐱᒋᐦᐋᑭᓐ ᑳ 
ᐊᐱᔅᑎᐦᒃ ᐊᔅᒌᐦᒡ ᐋ ᐅᐦᑎᓂᑭᓂᐧᐃᒡ ᒑᐧᑳᓐ᙮ ᐧᐃᐱᒡ ᒫᒃ ᐹᑎᒫᔒᔥ ᐊᓐ ᑎᐹᔨᒋᐦᒐᓯᐤ ᐊᐱᒋᐦᐋᑭᓐ ᑳ ᐱᒋᔅᑎᓂᐦᒃ 
ᐊᓂᔮᔨᐤ ᒥᓯᓂᐦᐃᑭᓂᔨᐤ ᐊᓂᔮᔨᐤ ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐃᑭᓂᔨᐤ ᑯᑎᒃ ᑭᔮᐦᐦ ᐋ ᒌ ᐧᐃᒋᐦᐄᐧᐋᔨᒡ ᑳ 
ᐅᓯᐦᑕᑭᓂᐧᐃᔨᒡ᙮ ᐊᔪᒄ ᑭᔮᐦᐦ ᐊᓂᔮᔨᐤ ᐃᔮᐱᒡ ᐧᐹᐳᓂᔨᒡ ᑳ ᐱᒋᔅᑎᓂᐦᒃ ᒥᓯᓂᐦᐄᑭᓂᔨᐤ ᑖᓐ ᐋ ᐃᔑ ᐧᐋᐱᐦᑎᒃ 
ᐧᐄ ᐊᓅᑎᓯᓈᓂᐧᐃᔨᒡ ᐅᑦ ᑯᐸᑭᐦᒡ᙮ ᐊᓂᒌ ᒫᒃ JBACE ᒋᐧᐃᐦᑎᒧᒡ ᐅᔮᔨᐤ ᑳ ᐃᔑ ᐸᐧᓵᔨᐦᑕᑭᓂᐧᐃᒡ ᔮᔨᑖᐃ ᒑ ᒋ 
ᑭᓂᐧᐋᐱᐦᑕᑭᓂᐧᐃᒡ ᐊᓂᑦ ᑎᐸᔨᐦᒋᒐᓯᓈᐦᒡ ᐋ ᐹᐧᓵᔨᐦᑕᑭᓂᐧᐃᒡ ᒑ ᒌ ᑕᑭᐦᐄᒐᐱᔨᒡ ᐊᔅᒌᐦᒡ ᑭᔮᐦᐦ ᒫᒃ ᐊᓂᑦ ᐊᓐ 
ᐋ ᐧᐃ ᒥᓈᒋᐦᑖᑭᓂᐧᐃᔨᒡ᙮

a. ᓄᒻ ᐋ ᐃᓯᓇᑯᐦᒡ ᐧᐄᔓᐧᐋᐧᐃᓐ ᐄᔨᔨᐅᒡ ᑭᔮᐦᐦ ᐄᔅᒋᒫᐤ ᐃᐦᑖᐧᐃᓐ ᐅᐦᒡ ᐋ ᓄᑎᓯᓈᓂᐧᐃᒡ

ᐊᓐ ᐋ ᐃᔑ ᓂᑎᐧᐋᔨᐦᑕᑯᐦᒡ ᐊᓅᑎᓯᓈᓂᐧᐃᒡ ᐧᐃᔨᔓᐧᐋᐧᐃᓐ, ᐅᔥᑭᒡ ᑳ ᓄᑯᐦᑕᑭᓂᐧᐃᒡ ᐊᓐ ᐧᐃᔨᔓᐧᐋᐧᐃᓐ 
ᐅᐦᒡ ᐊᓐ ᐊᓅᑎᓯᓇᓂᐧᐃᒡ ᑳ ᑎᐧᑳᒋᐦᒡ 2015 ᒑ ᒌ ᒥᔪᓂᔅᑐᐦᑕᑯᐦᑕᑭᓂᐧᐃᒡ ᒑ ᒌ ᒥᔮᑭᓂᐧᐃᒡ ᑎᐹᔨᐦᒋᒐᓯᐧᐃᒡ 
ᐊᓂᔮᔨᐤ ᐋ ᐃᔑ ᐱᑯᓵᔨᐦᑕᑯᐦᒡ ᒑ ᒌ ᐃᔑ ᓂᑐᐦᑎᐧᐋᑭᓂᐧᐃᒡ ᐄᔨᔨᐤ ᑭᔮᐦᐦ ᐄᔅᒋᒫᐤ ᐃᐦᑖᐧᐃᓐᐦ᙮

ᐊᓂᔮᔨᐤ ᑳ ᐃᔑ ᐱᒋᔅᑎᓂᐦᒡ ᐅᑦ ᐊᔨᒧᐧᐃᓂᐧᐋᐤ ᐋᓯᐧᒫᒄ ᐱᓯᒽ 2016, ᐊᓂᒌ JBACE ᔮᔨᐦᑭᒻ ᒌ ᐧᐃᐦᑎᒧᒡ 
ᓈᔥᒡ ᐊᒋᔅᑎᒫᐧᐃᓂᔨᒡ ᒑ ᒌ ᐧᐃᐦᑕᒫᒥᐦᒡ ᐊᓂᔮᔨᐤ ᐧᐋ ᐧᐃᒋᐦᑕᔨᒡ ᑯᔨᔅᒄ ᐊᓂᔮᔨᐤ ᐅᐦᒡ ᐊᓄᑎᓯᓈᓂᐧᐃᒡ/
ᐊᒧᓂᐦᐄᒐᓂᐧᐃᒡ ᐋ ᐃᔑ ᒥᓯᓈᑖᔨᒡ ᐊᓂᑦ ᒋᒥᔅ ᐸᐃ ᓂᔅᑯᒧᐧᐃᓂᐦᒡ ᐋ ᐃᔑ ᐊᑯᓂᐦᐄᒑᐱᔨᒡ ᐊᑎᒫᐱᓯᒽ ᐊᔅᒌᐦᒡ, 
ᐅᓵ ᐊᓂᔮᔨᐤ ᑳ ᐃᔑ ᒥᓐ ᐧᐋᐱᐦᑕᑭᓂᐧᐃᔨᒡ ᑭᔮᐦᐦ ᐊᓂᔮᔨᐤ ᑳ ᐃᔑ ᒋᐦᑳᔭᐱᐦᑖᑭᓂᐧᐃᒡ ᐄᔨᔨᐅᒡ ᑭᔮᐦᐦ ᐄᔅᒋᒫᐤᒡ 
ᐆ ᑭᔅᒋᐦᐅᐧᐃᓂᐧᐋᐤ᙮ ᒥᓐ ᒫᒃ ᐊᑎᑎᐤ, ᑕᑭᔥ ᓂᑎᐧᐋᔨᐦᑖᑯᓯᐤ ᒑ ᒌ ᐧᐃᐦᑎᒡ ᑖᓂᔮᔨᐤ ᐋ ᐃᔑ ᐱᑯᓵᔨᐦᑎᒥᔨᒡ 
ᐊᓂᔮᔨᐤ ᐧᐋᒋᐦᑖᔨᒡ ᐅᔮᔨᐤ ᐊᓂᑦ ᐅᐦᒡ ᒥᓯᐧᐋ ᐋᐧᐋᓐ ᒑ ᒌ ᐧᐃᒌᐦᐄᐧᐋᑦ ᐊᓂᑦ ᐄᔨᔨᐅᒡ ᑭᔮᐦᐦ ᐄᔅᒋᒫᐤ 
ᐃᐦᑕᐧᐃᓂᐦᒡ ᐋ ᐃᐦᑐᑕᑭᓂᐧᐃᔨᒡ᙮ ᑭᔮᐦᐦ ᐊᔪᐧᐃᒄ ᐋ ᐃᔑ ᓂᑎᐧᐋᔨᐦᑕᑯᓯᑦ ᔮᔨᑖᐃ ᐋ ᒋᐦᑳᓈᑯᓯᑦ ᐋ ᐧᐋᐧᐃᒋᐦᐄᐧᐋᒡ 
ᐅᑭᔅᒋᐦᐅᐧᐃᓂᐧᐋᐦᒡ, ᒫᓲᐦᐋᑳ ᐊᓂᔮᔨᐤ ᐅᐦᒡ ᐊᓐ ᑳ ᐃᔑ ᑭᒋᐦᒋᐱᐦᑕᑭᓂᐧᐃᒡ ᐋ ᐃᔑ ᐃᔮᐱᑎᓯᔅᑕᑭᓂᐧᐃᔨᒡ ᐋ 
ᐃᔑ ᑎᑖᐦᑭᐦᐄᒑᐱᔨᒡ ᐊᔅᒌᐦᒡ ᑭᔮᐦᐦ ᒫᒃ ᐋ ᐧᐃᓂᑐᒋᔅᒑᔨᐦᑕᑭᓂᐧᐃᒡ᙮ ᒫᐆᒡ ᐊᓐ ᒫᐧᔮᒡ ᒑ ᒌ ᐃᔑ ᑯᐧᑳᒋᓈᓂᐧᐃᒡ 
ᒑ ᒌ ᐧᐋᐱᐦᑕᑭᓂᐧᐃᒡ ᐊᓐ ᒑ ᐃᔥᐱᔥ ᐱᒫᑎᐦᒡ ᐊᓐ ᐸᒥᐱᐦᑕᑭᓂᐧᐃᒡ ᒫᐧᑳᒡ, ᐋ ᐊᔅᑎᓂᑭᓂᐧᐃᒡ ᐊᓂᐦᐄ 
ᐧᐋᓈᒋᐦᑖᒥᑭᐦᒡ ᐊᔅᒌᐦᒡ᙮

b. ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐄᑭᓐ ᑳ ᐅᓯᐦᑕᑭᓂᐧᐃᒡ ᐋ ᐊᔨᒥᐦᐃᑐᓈᓂᐧᐃᒡ ᑭᔮᐦᐦ ᐊᓂᒌ ᑳ ᓈᓈᑭᒋᐦᑖᒡ 
ᐋᒫᒧᐧᐃᒡ

ᐅᔅᑰᐦᐅᐱᓯᒽ 2016, ᒋᐱᒋᔅᑎᓂᒧᒡ ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐄᑭᓐ ᐋ ᒋᒥᔮᑦ ᐊᓂᔮᔨᐤ ᐧᐋ ᐧᐃᒋᐦᑖᔨᒡ 
ᐊᓄᑎᓯᓈᓂᐧᐧᐃᒡ ᑭᔮᐦ ᒫᒃ ᔮᔨᑖᐃ ᒑ ᒌ ᑐᑎᒥᔨᒡ ᐊᓂᔮᔨᐤ ᒫᐧᔮᔨᒡ ᑭᔮᐦᐦ ᒑ ᒌ ᐆ ᐧᐋᑎᐦᐋᒡ ᐊᓂᔮᔨᐤ ᒑ ᒌ 
ᒫᒧᐧᐃᔅᑎᒥᔨᒡ᙮ ᓈᔅᑖᐦ ᐱᑯᓵᔨᐦᑎᒧᒡ ᑭᔮᐦᐦ ᐧᐃᒋᐦᑖᐧᐃᒡ ᐊᓂᒌ JBACE ᑭᔮᐦᐦ ᓰᐦᒋᒧᐧᐋᐧᐃᒡ ᒑ ᒌ ᐧᐃᒋᐦᐄᐧᐋᔨᒡ 
ᒥᓯᐧᐋ ᐋᐧᐋᔨᐤ᙮ ᒥᒄ ᒫᒃ ᐊᔫᒄ ᑳ ᐃᑖᔨᐦᑎᐦᒡ ᐋ ᐋᑳ ᐅᐦᒡ ᒦᔫᓂᔅᑑᐦᑕᑭᑯᓂᔨᒡ ᐅᐦᒡ ᐊᓂᔮᔨᐤ ᐊᓐ ᐋ ᐃᔑ 
ᐱᒥᐲᐦᑕᑭᓂᐧᐃᒡ ᐊᓂᑦ ᒋᒥᔅ ᐸᐃ ᐊᔅᒌᐦᒡ ᑭᔮᐦᐦ ᐋ ᐃᔑ ᒥᓯᓈᑖᒡ ᐊᓂᑦ ᒋᒥᔅ ᐸᐃ ᓂᔅᑯᒥᐧᐃᓂᐦᒡ: ᐊᓐ 
ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐃᑭᓐ ᒥᒄ ᐃᑎᓯᓈᑕᐤ ᒥᒄ ᐱᔅᒡ ᒑ ᐊᑏᐦᑎᓇᓂᐧᐃᑯᐱᓈ ᒑ ᑭᓂᐧᐋᐱᐦᑕᑭᓂᐧᐃᒡ ᒑ ᒌ 
ᐃᑖᔨᐦᑕᑭᓂᐧᐃᒡ ᒑ ᐃᔑ ᓂᔅᑐᐦᑖᑭᓂᐧᐃᒡ ᐋ ᐋᑳ ᓂᑎᐧᐋᔨᐦᑕᑯᐦᒡ ᒑᐧᑳᓐ ᒑ ᒌ ᑐᑕᑎᐦᒡ ᐊᓂᒌ ᐧᐋ ᐧᐃᒋᐦᑖᒡ᙮ 

ᐊᓂᒌ JBACE ᑖᐧᐹᐦᑎᒧᒡ ᓈᔥᒡ ᐋ ᒋᔅᑎᒫᐧᐃᓂᔨᒡ ᒐ ᒌ ᐧᐃᐦᑎᒪᒥᐦᒡ ᐊᓂᔮᔨᐤ ᐧᐋ ᐧᐃᒋᐦᑖᔨᒡ ᐋ 
ᓂᑎᐧᐋᔨᐦᑕᑭᓂᐧᐃᒡ ᒥᓰᐧᐋ ᐋᐧᐋᓐ ᒑ ᒌ ᐧᐃᒋᐦᐄᐧᐋᑦ ᐊᓂᔮᔨᐤ ᐋ ᐃᔑ ᑐᑕᑭᓂᐧᐃᒡ ᑭᔮᐦᐦ ᐊᓂᑦ ᐃᔮᐱᒡ 
ᐊᑎᒫᐱᓯᒽ ᐄᐦᑖᐧᐃᓐ᙮ ᒥᓐ ᒫᒃ ᐊᑎᑎᐤ, ᐊᓂᒌ ᑳ ᒪᒧᐧᐃᔅᑎᐦᒡ ᐃᑖᔨᐦᑎᒧᒡ ᐊᓂᔮᔨᐤ ᒋᐦᒋᓂᐧᐋᐱᐦᒋᑭᓐ 
ᒥᓯᓂᐦᐃᑭᓂᔨᐤ ᒑ ᒌ ᐧᐃᐦᑎᒧᐧᐋᔨᒡ ᐊᓂᔮᔨᐤ ᐧᐋ ᐧᐃᒋᐦᑖᔨᒡ ᐊᐦᑎᑯᓂᔨᒡ ᐊᓂᔮᔨᐤ ᒑᐧᑳᔨᐤ ᒑ ᒌ ᐊᐱᒋᐦᑖᔨᒡ ᒑ 
ᒌ ᑐᑎᒥᔨᒡ ᒑᐧᑳᔨᐤ ᐊᓂᑦ ᐄᔨᔨᐤ ᐊᔅᒋᐦᒡ ᐅᑦ ᒋᒥᔅ ᐸᐃ, ᐱᑯᓂᒑ ᒥᓯᓂᐦᐃᑭᓐ ᑎᑯᓐ ᐋ ᐃᓯᓂᐦᑳᑖᒡ, “ᑳ ᐃᔑ 
ᐊᔨᒥᐦᐄᑐᓈᓂᐧᐃᒡ ᐊᓂᒌ ᐧᐋᐧᐃᒋᐦᑖᒡ; ᐋ ᐃᔑ ᐱᑯᓵᔨᐦᑎᒡ ᐊᓂᒌ ᑳᓂᐧᐋᐱᐦᑎᒡ ᒦᔮᒧᐧᐃᔅᑎᐦᒡ”, ᑳ ᐅᓯᐦᑖᒡ ᐅᔮᔨᐤ 
ᒥᓯᓂᐦᐃᑭᓂᔨᐤ, ᐊᐅᑯᓂᒡ ᐊᓂᒌ ᐊᔅᒌ ᑭᔮᐦᐦ ᐊᓐ ᐋ ᐃᔑ ᑎᑕᑭᐦᐄᒑᐱᔨᒡ ᑳ ᑭᓂᐧᐋᐱᐦᑎᐦᒡ ᑳ ᒫᒨᐧᐃᔅᑎᐦᒡ 
(COMEX)᙮ 

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ10



ᒫᐦᒡ ᒫᒃ ᐊᓂᒌ JBACE ᑖᑭᔅ ᐧᐃᐦᑎᒧᒡ ᐊᓂᔭᔨᐤ ᑲ ᑭᓂᐧᐋᐱᐦᑎᒥᔨᒡ ᑳ ᒫᒧᐧᐃᔨᒡ ᐋ ᒌ ᐅᓯᐦᑖᔨᒡ 
ᐊᓅᑎᓯᓈᓂᐧᐃᔨᒡ ᐧᐃᔓᐧᐋᐧᐃᓐ ᓂᒧᐃ ᒥᔅᑯᒋᐱᔨᐤ ᐊᓂᑦ ᐊᓂᒌ ᑳ ᑭᓂᐧᐋᐱᐦᑎᐦᒡ ᐋ ᐃᔑ ᒪᒨᐧᐃᔅᑎᐦᒡ ᐊᓂᔮᔨᐤ 
ᑳ ᐃᔑ ᐧᐃᔅᑖᔨᒡ ᐊᓂᔮᔨᐤ ᐧᐋ ᐧᐃᒋᐦᑖᔨᒡ ᒑ ᒌ ᑐᑎᐦᒡ ᐊᓂᔮᔨᐤ ᐋ ᐃᔑ ᐧᐄᔅᑕᔨᒡ ᐊᓂᑦ ᐋ ᐊᑦ ᐄᔅᐧᑳᔮᒡ 22 
ᐊᓂᑦ ᒫᓯᓈᑖᒡ ᒑ ᐃᔑ ᑭᓂᐧᐋᐱᐦᑖᑭᓂᐧᐃᒡ ᒑ ᑎᓈᓂᐧᐃᒡ᙮

c. ᑳ ᐃᔑ ᐆ ᐧᐋᑎᔅᑖᑭᓂᐧᐃᒡ ᐋ ᐃᔑ ᐧᐋᐱᐦᑕᑭᓂᐧᐃᒡ ᐋ ᓄᑎᓯᓈᓂᐧᐃᒡ ᐅᑦ ᑯᐸᑭᐦᒡ

ᐊᓂᒌ JBACE ᒌ ᐧᐃᐦᑎᒧᒡ ᐋ ᒥᑯᔅᑳᑖᔨᐦᑎᒥᐦᐄᑯᒡ ᐊᓂᔮᔨᐤ ᐱᔅᒡ ᒋᐦᒋᓂᐧᐋᐱᐦᒋᑭᓐ ᐧᐃᔨᓲᐧᐋᐧᐃᓂᔅ ᐋ 
ᐃᔅᒋᐧᓵᒥᑭᓂᔨᒡ ᐊᓂᑦ ᐊᓐ ᑳ ᐃᔑ ᐆ ᐧᐋᑎᔅᑖᑭᓂᐧᐃᒡ ᐋ ᐃᔑ ᐧᐋᐱᐦᑕᑭᓂᐧᐃᒡ ᐋ ᓄᑎᓯᓈᓂᐧᐃᒡ ᐅᑦ ᑯᐸᑭᐦᒡ 
ᑳ ᐃᔑ ᐧᐃᐦᑕᑭᓂᐧᐃᒡ ᒥᒋᓯᐤ ᐱᓯᒽ 2016᙮ ᐹᔨᒄ ᒫᒃ ᐊᓐ ᒑᐧᑳᓐ ᑳ ᐃᔑ ᐱᑯᓵᔨᐦᑖᑭᓂᐧᐃᒡ ᒑ ᑎᑯᐦᒡ ᐋ ᒦᔫᔨᐧᐋᒡ 
ᒑ ᒌ ᐃᑖᐆᑖᓱᓈᓂᐧᐃᒡ ᐊᑎᒪᐲᓯᒽ ᒑ ᒌ ᒦᔪᔨᑯᒡ ᐊᓂᒌ ᑳ ᓄᑎᓯᓈᒡ ᐋ ᐄᑐᐦᑕᒡ ᐊᓂᑦ᙮ ᒎᓐ 2016, ᐊᓂᒌ 
JBACE ᒌ ᐧᐃᐦᑎᒧᒡ ᒫᔅᑭᓈᐦᒑᓂᐧᐃᒑ “ᒑ ᐊᐱᐦᐃᐱᔨᒡ ᐊᓂᑦ ᐊᓂᔮᔨᐤ ᐊᔅᒌᔨᐤ” ᐧᑳᐧᓵᓐ ᒑ ᒌ ᑕᑭᐦᐄᒑᐱᔨᒡ 
ᐊᓂᔭᔨᐤ ᐊᓂᑑᐦᐆᒡ ᐄᔨᔨᐅᒡ, ᐊᓄᑎᒫᓴᒡ ᑭᔮᐦᐦ ᐊᐧᐃᓂᐦᐄᒑᒡ᙮ ᐊᓂᒌ ᒫᒃ JBACE ᒋᓂᑎᐧᐋᔨᐦᑎᒧᒡ ᒑ ᒌ 
ᓂᑐᒋᔅᒑᔨᐦᑕᑭᓂᐧᐃᒡ ᒑ ᒌ ᒥᔅᑳᑭᓂᐧᐃᔨᒡ ᒑᐧᑳᔨᐤ ᐊᓂᔮᔨᐤ ᒫᐧᐃᒡ ᐄᔭᒻ ᑎᔮᑭᐦᐄᒑᐱᔨᒡ ᐊᔅᒌᐦᒡ ᐋ ᐋᐱᓯᔅᑕᑭᓂᐧᐃᒡ 
ᒑ ᒌ ᑭᓂᐧᐋᐱᐦᑕᑭᓂᐧᐃᔨᒡ᙮

6. ᐋ ᐃᔮᔅᑯᔅᑕᑭᓂᐧᐃᒡ ᒑ ᐄᑖᐱᒋᐦᑕᑭᓂᐧᐃᒡ ᐊᔅᒌ

ᐄᔨᔨᐤ ᐊᔅᒌ ᐅᑖᐦ ᒋᒥᔅ ᐹᐃ ᐋᐅᒄ ᐹᔨᒄ ᐊᓐ ᓂᒧᐃ ᐊᔅᑎᒋᐦᑖᑯᓐ ᐅᑦ ᑯᐸᑭᐦᒡ ᐊᓂᑦ ᐋᐅᐦᒡ ᑭᓂᐧᐋᐱᐦᑕᑭᓂᐧᐃᒡ 
ᐊᔅᒌ ᑕᓐ ᐊᓐ ᒑ ᐊᑏ ᐊᐱᒋᐦᑕᑭᓂᐧᐃᒡ ᒥᓯᐧᐋ ᐋᐧᐋᓐ ᒑ ᒌ ᐊᐱᒋᐦᑖᑦ, ᐊᓂᑦ ᐊᓐ ᐋ ᐃᔑ ᒥᓯᓈᑖᒡ ᐊᔅᒌ 
ᒑ ᐊᑏ ᐃᑕᐱᑎᐦᒡ ᐊᓂᑖ ᐊᒥᓯᓈᑖᒡ ᑎᐹᔨᐦᒌᒑᓯᓈᐦᒡ ᐊᓐ ᒑ ᐃᔑ ᐄᔮᐱᑎᓯᓇᓄᑯᐱᓈ ᑭᔮᐦᐦ ᒫᒃ ᒑᐧᑳᓐ ᒑ ᒌ 
ᐅᐦᑎᓂᑭᓂᐧᐃᒡ ᐊᔅᒌᐦᒡ᙮ ᐃᔮᔨᒥᐧᐋᒡ ᒥᔅᑰᒡ ᒑ ᒌ ᒋᔅᒑᔨᐦᑕᑯᐦᒡ ᑖᓂᑖᐦ ᑮᔮᐦ ᒫᒃ ᒑᐧᑳᓐ ᐊᓐ ᒑ ᓂᔅᑖᒥᔅᑕᑭᓄᐧᐃᒡ ᐊᓂᑦ 
ᒑ ᐅᐦᒋ ᐅᓰᐦᑖᑭᓂᐧᐃᒡ ᒑ ᒌ ᐅᐦᒋ ᐱᑳᔅᒋᐦᐅᒡ ᑭᔮᐦᐦ ᒫᒃ ᑖᓐ ᐊᓂᑦ ᒑ ᑎᐹᓂᔅᑖᑭᓂᐧᐃᒡ ᐋ ᐧᐃ ᒥᓈᒋᐦᑕᑭᓂᐧᐃᒡ᙮

a. ᑎᐹᔨᐦᒋᒑᐤ ᓂᔅᑯᒧᐧᐃᓐ

ᐊᓐ ᓂᔅᑯᒧᐧᐃᓐ ᐋ ᑎᐹᔨᐦᒋᒐᓂᐧᐃᒡ ᐅᑖᐦ ᐄᔨᔨᐤ ᐊᔅᒋᐦᒡ ᒋᒥᔅ ᐹᐃ ᐃᑖᐦᒑ (2013) ᐧᐃᐦᑖᑯᓐ ᒑ ᒌ ᐧᐃᒋᐦᐄᐧᐋᒡ 
ᑭᔮᐦᐦ ᐊᓂᒌ ᐄᔨᔨᐤ ᐊᔅᒌᐦᒡ ᒋᒥᔅ ᐸᐃ ᒋᓵᑎᐸᔨᐦᒋᒐᓯᐤ (EIJBRG) ᒑ ᒌ ᒋᐦᒋᑕᑭᓂᐧᐃᒡ ᒑᐧᑳᓐ ᐊᓂᑦ III ᑳ 
ᐃᑎᓯᓈᑖᒡ ᐊᔅᒌ᙮ ᒥᒄ ᒫᒃ ᐊᓂᒌ ᐧᐋᔥ (EIJBRG) ᐧᐃᔨᐧᐋ ᑭᓂᐧᐋᐱᐦᑎᒧᒡ ᐊᓂᔭᔨᐤ ᒑ ᒌ ᐆ ᐧᐋᑎᔅᑖᒡ ᒫᐧᐃᒡ 
ᓂᔅᑎᒻ ᐋᓐ ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ ᐋ ᐧᐃ ᒫᒧᓂᑭᓂᐧᐃᒡ ᐊᔅᒌ ᑭᔮᐦᐦ ᒫᒃ ᒑᐧᑳᓐ ᒑ ᒌ ᐅᐦᑎᓂᑭᓂᐧᐃᒡ 
ᐊᔅᒌᐦᒡ ᐋ ᐅᐦᒡ ᐧᐃᒋᐦᐄᓱᓈᓂᐧᐃᒡ, ᐅᑦ ᐅᔮᔨᐤ III ᑳ ᐃᑎᓯᓈᑖᔨᒡ ᐊᔅᒌᔨᐤ᙮2 ᐊᓂᒌ ᒫᒃ (EIJBRG) ᒌ ᑰᐧᑳᒋᒫᐧᐃᒡ 
ᐊᓂᔮᔨᐤ JBACE ᒑ ᒌ ᐧᐃᑎᒫᑯᒡ ᑕᓂᑦ ᓈᑎᐧᐋᔨᐦᑕᑯᓂᔨᒡ ᐊᔨᐦᒡ ᒑ ᒋ ᐃᑎᓯᓂᐦᐃᑭᓂᐧᐃᒡ ᐊᔅᒌ ᐊᓂᔮᔨᐤ ᒑ 
ᐃᑖᐱᑎᓂᔨᑯᐱᓈ ᐊᑭᓂᐧᐋᐱᐦᑎᐦᒡ ᐋ ᐊᐱᒋᐦᑖᒡ ᐊᓂᔮᔨᐤ ᐋ ᐃᔑ ᒥᓯᓈᑖᔨᒡ ᐊᓂᑦ 22 ᑳ ᐃᑎᓯᓈᑖᔨᒡ ᐊᓐ 
ᐊᑭᓂᐧᐋᐱᐦᑕᑭᓂᐧᐃᒡ ᒑ ᐃᔑ ᑭᓂᐧᐋᔨᐦᑕᑭᓂᐧᐃᒡ ᑭᔮᐦᐦ ᒫᒃ ᐊᓂᑦ ᐋ ᐧᐃᒥᓈᒋᐦᑕᑭᓂᐧᐃᒡ ᐊᔅᒌ᙮
 
b. ᐋ ᐃᔑ ᐱᑯᓵᔨᐦᑎᒡ JBACE

ᐊᓂᒌ JBACE ᐊᓂᔮᔨᐤ ᒥᒄ ᒋ ᑭᓂᐧᐋᐱᐦᑎᒧᒡ ᑖᓐ ᐋ ᐃᔑ ᐧᐃᒋᐦᐄᐧᐋᔨᒡ EIJBRG ᐊᓂᔮᔨᐤ ᐋ ᐅᓯᐦᑕᑭᓂᐧᐃᔨᒡ 
ᒥᓯᐧᐋ ᐋᐧᐋᓐ ᒑ ᐃᔑ ᐊᐱᒋᐦᑖᑦ ᐊᔅᒋᔨᐤ ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ᙮ ᐊᓂᒌ ᒫᒃ JBACE ᒌ ᒥᓯᓂᐦᐊᒧᒡ ᐊᓂᔮᔨᐤ 
ᒥᓯᐧᐋ ᐊᐧᐋᓐ ᒑ ᒌ ᐊᐱᒋᐦᑖᑦ ᐊᓂᔮᔨᐤ ᐊᔅᒋᔨᐤ ᓂᒧᐃ ᒥᔅᑯᒋᔅᑳᒑᒥᑭᓐ ᐊᓐ ᒋᒥᔅ ᐸᐃ ᓂᔅᑯᒧᐧᐃᓐ᙮ ᐱᑯᓂᒑ, 
ᐊᓐ ᒑᐧᑳᓐ ᐊᐦᑐᑖᑭᓂᐧᐃᒡ ᑭᔮᐦᐦ ᒫᒃ ᓂᐦᐋᐤ ᐋᐦᑐᑕᑭᓂᐧᐃᒡ ᐊᓐ ᐋ ᐃᔑ ᒥᓯᓈᑖᒡ ᐊᓂᑦ ᐊᓐ ᒑ ᐃᓯᓈᑯᓂᑯᐱᓈ 
ᐊᓂᑦ ᐋ ᐃᔑ ᒥᓯᓈᑖᒡ 22᙮ ᐊᒄ ᒫᒃ, ᐊᓂᒌ JBACE ᒌ ᓂᑐᐦᒐᒧᐧᐃᒡ ᒑ ᒌ ᑐᑎᒥᔨᒡ ᐊᓂᔮᔨᐤᐦ EIJBRG ᔮᔨᑖᐃ 
ᒑ ᑭᓂᐧᐋᐱᐦᑎᒥᔨᒡ ᐊᓂᔮᔨᐤ ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐃᑭᓂᔨᐤ ᐊᓐᑦ ᐋ ᐃᑎᔅᑖᔨᒡ 22 ᒫᐧᑳᒡ ᐊᓂᔮᔨᐤ ᐋ 
ᐃᔮᔅᑯᐧᐃᐦᑳᑭᓂᐧᐃᔨᒡ ᐊᓂᔮᔨᐤ ᒥᓯᐧᐋ ᐋᐧᐋᓐ ᒑ ᐃᔑ ᐊᐱᒋᐦᑖᑦ ᐊᔅᒋᔨᐤ ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ᙮ ᐊᑎᑎᐤ ᒫᒃ, 
ᐊᓂᒌ ᐅᔮᔨᐤ ᑲ ᐃᔑ ᒫᒧᐧᐃᔅᑎᐦᒡ ᐋᔪᐧᐃᒄ ᐋ ᐃᔑ ᑖᐧᐹᐦᑎᐦᒡ ᐊᓂᐋᔨᐤ ᒥᓯᐧᐋ ᐋᐧᐋᓐ ᒑ ᒌ ᐊᐱᒋᐦᑖᑦ ᐅᔮᔨᐤ 

2 ᐊᓂᑦ ᒫᒃ ᒋᒥᔅ ᐸᐃ ᓂᔅᑯᒧᐧᐃᓂᐦᒡ ᒥᓯᓈᑖᐤ ᓂᔅᑐᔨᒡ ᐊᔅᒌ᙮ I ᑳ ᐃᑎᓯᓈᑖᒡ ᐋᐅᒄ ᐊᑎᓯᓂᐦᐃᑭᓂᐧᐃᒡ 
ᒥᒄ ᐄᔨᔨᐅᒡ ᒑ ᐊᐱᒋᐦᑖᒡ᙮ II ᑳ ᐃᑎᓯᓈᑖᒡ ᐋᐅᒄ ᐋᑎᓰᓈᑖᒡ ᒥᓰᐧᐋ ᐋᐧᐋᓐ ᒑ ᒌ ᐊᐱᒋᐦᑖᒡ ᑭᔮᐦᐦ ᒫᒃ 
ᐄᔨᔨᐅᒡ ᒐ ᒌ ᓂᑑᐦᐆᐧᐃᒡ, ᒑ ᒌ ᓄᑎᒫᓵᒡ ᑭᔮᐦᐦ ᒑ ᒌ ᐧᐃᓂᐦᐄᒑᒡ᙮ III ᑳ ᐃᑎᓯᓈᑖᒡ ᐃᔮᐱᒡ ᐧᑳᑎᓯᓈᑕᒡ 
ᒥᓰᐧᐋ ᐋᐧᐋᓐ ᒑ ᒌ ᐊᐱᒋᐦᑖᑦ, ᒥᒄ ᒫᒃ ᐄᔨᔨᐅᒡ ᐧᐄᔩᐧᐋ ᐃᔮᐧᐃᒡ ᑭᔅᒋᐦᐅᐧᐃᓂᔨᐤ ᒐ ᒌ ᓂᑐᔪᐧᐃᓈᒡ ᑭᔮᐦᐦ 
ᒑ ᒌ ᓄᑎᒫᓵᒡ ᒥᒄ ᐱᔅᒡ ᐋ ᐃᓯᓈᑯᓯᔨᒡ ᓂᒫᔅ᙮ III ᑳ ᐃᑎᓯᓈᑖᒡ ᒑᑳᑦ ᒥᓰᐧᐋ ᐊᓐ ᐊᔅᒌ, ᐧᐋᐧᐃᔮᔅ 90 
ᐋᐄᓈᓂᐧᐃᒡ ᐹᔩᐧᑳᐤ ᒥᑖᐦᑐᒥᑎᓂᐤ ᐊᓂᑦ ᐊᓐ ᐋ ᐊᔅᑎᓯᓈᑖᒡ ᒋᒥᔅ ᐸᐃ ᓂᔅᑯᒧᐧᐃᓂᐦᒡ᙮ 

ᐊᔅᒋᔨᐤ ᐊᓐ ᐋ ᐃᔑ ᐆ ᐧᐋᑐᐧᐋᓂᐧᐃᒡ ᒥᓯᓂᐦᐄᑭᓐ ᑭᔮᐦᐦ ᒫᒃ ᐊᓂᐦᐄ ᑯᑎᒃ ᒥᓯᓂᐦᐄᑭᓐ ᔮᔨᑖᐃ ᑭᑎ ᐋᔨᒨᑖᐤ 
ᐊᓂᐦᐄ ᐊᔅᒌ ᑳ ᑎᐸᓂᔅᑖᑭᓂᐧᐃᒡ (ᐊᐱᐸᔅᑎᓯᓈᑖᒡ ᐊᔅᒌ) ᐅᑦ ᐄᔨᔨᐤ ᐊᔅᒌᐦᒡ ᒋᒥᔅ ᐸᐃ ᑭᔮᐦ ᒫᒃ ᐊᓐ ᐋ ᐃᔑ 
ᐊᑦ ᒥᒥᓯᓈᑖᒡ ᐊᒥᔅᑯᔅᒌᐦ᙮ 

ᐊᓂᒌ JBACE ᒫᐧᑳᒡ ᐱᒥᐦᑭᒥᒡ ᐋ ᒥᓯᓂᐦᐊᒡ ᓄᒻ ᐱᑯᓵᔨᐦᑎᒧᐧᐃᓐ ᒑ ᒦᔮᒡ ᐊᓂᔮᔨᐤ ᒋᒥᔅ ᐹᐃ ᐄᔨᔨᐤ ᐊᔅᒌᐦᒡ 
ᒋᓵᑎᐹᔨᐦᒋᒐᓯᓇᐦᒡ, ᐅᓵᐦ ᒫᒃ ᐊᓂᔮᔨᐤ ᐋᓐ ᐧᐋ ᐃᔑ ᐆ ᐧᐋᑎᔅᑕᑭᓂᐧᐃᒡ ᐋ ᐧᐃ ᒫᒧᓂᑭᓂᐧᐃᒡ ᐊᔅᒌ ᑭᔮᐦᐦ ᒫᒃ 
ᒑᐧᑳᓐ ᒑ ᒌ ᐅᐦᑎᓂᑭᓂᐧᐃᒡ ᐊᔅᒌᐦᒡ ᐋ ᐅᐦᒡ ᐱᑳᔅᒋᐦᐄᓱᒥᑭᐦᒡ᙮ 

7. ᒑ ᐃᔑ ᐃᔮᔅᑯᐧᐃᔅᑕᑭᓂᐧᐃᒡ ᒥᓐ ᐋ 
ᐧᐃᑭᓂᐧᐋᐱᐦᑕᑭᓂᐧᐃᒡ ᒥᔅᑎᑯᒡ ᒑ ᐃᔑ 
ᐧᐃᔓᐧᐋᑕᑭᓄᐧᐋᑯᐱᓈ ᐊᓐ ᐧᐋ ᐃᔑ ᐄᔮᔅᑯᑕᑭᓂᐧᐃᒡ

ᐊᓂᔮᔨᐤ ᑳ ᐃᔑ ᐱᒋᔅᑐᓯᐧᐋᑕᑭᓂᐧᐃᒡ ᒑ ᐃᔑ ᑭᓂᐧᐋᐱᐦᑎᒡ ᐅᑦ ᐊᐱᑎᓯᐧᐃᓂᐧᐋᐤ ᒥᔅᑎᑯᒡ ᒑ ᐃᔑ 
ᐧᐃᔓᐧᐋᑕᑭᓄᐧᐋᑯᐱᓈ ᐊᓐ ᐧᐋ ᐃᔑ ᐄᔮᔅᑯᑕᑭᓂᐧᐃᒡ ᐋᐧᒫᔮᐦ ᒌ ᓂᔅᑰᐧᐋᔮᔨᐦᑕᑭᓂᐧᐃᒡ ᑎᐹᔨᐦᒋᒑᓯᓈᐦᒡ ᐊᓂᒌ 
JBACE ᒌ ᐅᓯᐦᑖᐧᐃᒡ ᑖᓇᑖ ᒑ ᐃᔑ ᐄᔮᔅᑯᔅᑖᑭᓂᐧᐃᔨᒡ ᒦᓐ ᒑ ᒌ ᑭᓂᐧᐋᐱᐦᑕᑭᓂᐧᐃᔨᒡ ᐊᓂᔮᔨᐤ ᐧᐋ ᐃᔑ 
ᐄᔮᔅᑯᐧᐃᔅᑖᑭᓂᐧᐃᔨᒡ ᒑ ᒌ ᒫᒧᓂᑭᓂᐧᐃᒡ ᐊᓂᐦᐄ ᒑ ᐃᔑ ᑭᓂᐧᐋᐱᐦᑖᑭᓂᐧᐃᒡ ᐊᓐ ᒥᔅᑎᑯᒡ ᐋ ᓂᐦᑖᐧᐃᒋᒡ ᐅᑦ 
ᐆ ᐋ ᑭᓂᐧᐋᐱᐦᑖᑭᓂᐧᐃᒡ 2018-2023᙮ ᐊᓂᑦ ᐅᐦᒡ ᐊᓐ ᑳ ᐃᔑ ᒫᒧᐧᐃᓈᓂᐧᐃᒡ ᒋᓵᐱᓯᒽ 2016 ᐊᑎᑎᐤ 
ᐋ ᒌ ᐧᐃᓂᑐᒋᔅᒑᔨᐦᑕᑭᓂᐧᐃᒡ ᐋᐅᒄ ᐊᓐ ᒥᔅᑎᑯᒡ ᒑ ᒋ ᐃᔑ ᑭᓂᐧᐋᔨᐦᑕᑭᓂᐧᐃᒡ ᐋᐅᒄ ᐆ ᐧᐋᔨᐱᐦᑕᑭᓂᐧᐃᒡ 
ᐅᔮᔨᐤ ᐋ ᐃᑖᐱᑎᓯᒡ, ᐊᓂᒌ ᒌ ᐅᑎᓂᒧᒡ 2 ᒑ ᒌ ᐃᔑ ᑭᓂᐧᐋᐱᐦᑕᑭᓂᐧᐃᒡ ᒋᐦᒋᓂᐧᐋᐱᐦᒋᑭᓐ ᐊᓂᒌ ᒑ ᐧᐃ 
ᐃᔑ ᐆ ᐧᐋᑎᔅᑕᑭᓂᐧᐃᒡ ᐊᓐ ᒑ ᑭᓂᐧᐋᐱᐦᑕᑭᓂᐧᐃᒡ ᐋ ᐅᒋᒫᐦᑭᑖᑭᓂᐧᐃᒡ ᒥᔅᑎᑯᒡ (ᐋᒥᔅᑎᑯᔅᑳᒡ) ᐋ ᐅᐦᒡ ᐆ 
ᐧᐋᔨᐱᐦᑕᑭᓂᐧᐃᒡ᙮

•  ᒑ ᒌᔅᑎᒫᐧᐋᔮᔨᐦᑖᑭᓂᐧᐃᒡ ᐄᔨᔨᐅᒡ ᐋ ᓂᑑᐦᐆᐧᐃᒡ, ᐋ ᓄᑎᒫᓵᒡ ᑭᔮᐦ ᐋᐧᐃᓂᐦᐃᒑᒡ ᐅᑭᔅᒋᐦᐅᐧᐃᓂᐧᐋᐤ ᑭᔮᐦᐦ 
ᐋ ᐧᐄᓈᑭᑎᐧᐋᔨᐦᑕᑭᓂᐧᐃᒡ ᓂᑑᐦᐆᐧᐃᓐ ᐊᓂᑦ ᐧᐋᐦᑖᒋᐦᐅᒥᑭᐦᒡ;

•  ᑳᒡ ᐄᔮᐱᒡ ᒑ ᒌ ᓂᑑᐦᐆᐧᐃᒡ ᐄᔨᔨᐅᒡ, ᒑ ᒌ ᓅᑎᒫᓵᒡ ᑭᔮᐦᐦ ᒑ ᒌ ᐧᐃᓂᐦᐄᒑᒡ ᐊᓂᑦ ᓂᑑᐦᐅᐊᔅᒌᐦᒡ᙮

ᐊᓂᒌ ᒫᒃ JBACE ᐧᐄᐧᐋᐱᐦᑎᒧᒡ ᐊᓂᔮᔨᐤ ᑳ ᐃᔑ ᑎᐹᓂᔅᑖᑭᓂᐧᐃᔨᒡ ᒑ ᒌ ᑐᑕᑭᓂᐧᐃᒡ ᒫᐧᑳᒡ ᐊᓂᔮᔨᐤ 
ᐋ ᐄᔮᔅᑯᐧᐃᐦᑳᑭᒥᔨᒡ ᐊᓂᔮᔨᐤ ᐋ ᐅᒋᒫᐦᑭᑖᑭᓂᐧᐃᒡ ᒥᔅᑎᑯᒡ (ᐋᒥᔅᑎᑯᔅᑳᒡ) ᐋ ᐅᐦᒡ ᐆ ᐧᐋᔨᐱᐦᑕᑭᓂᐧᐃᒡ, 
ᐱᔮᐧᓵᔨᐦᑕᑭᓂᐧᐃᒡ ᒑ ᒌ ᐱᒋᔅᑎᓂᑭᓂᐧᐃᒡ 2018 ᐃᑎᔅᑖᒑ ᐊᔅᒋᐤ ᐊᒋᐦᑖᓱᐧᐃᓐ᙮ ᐊᓂᒌ ᒫᒃ JBACE ᐊᓂᔮᔨᐤ ᑳ 
ᐃᔑ ᐧᐋᐱᐦᑎᐦᒡ ᑳ ᐃᔑ ᓂᑐᒋᔅᒑᔨᐦᑎᐦᒡ ᐊᔫᒄ ᑭᔮᐦᐦ ᒑ ᐊᐱᒋᐦᑖᒡ ᐊᓂᔮᔨᐤ ᔕᔥ ᑳ ᐃᔑ ᐄᔮᐱᑎᓯᔅᑎᐦᒃ ᑭᔮᐦᐦ 
ᑯᑎᑭᒡ, ᐱᑯᓂᒑ ᐊᓂᒌ ᐄᔨᔨᐤ-ᑯᐸᒃ ᒥᔅᑎᑯᐦ (ᐊᒥᔅᑎᑯᔅᑳᒡ) ᑳ ᐊᐱᔅᑎᐦᒡ, ᐋ ᐧᐃᒑᐱᑎᓯᒥᑐᓈᓂᐧᐃᒡ ᐊᓂᑦ ᐋᓐ 
ᐋ ᐋᑦ ᐹᔨᒄ ᐄᐦᑖᐧᐃᓐ ᑭᔮᐦ ᐊᓂᒌ ᐋᒫᒧᓂᑭᓂᐧᐃᒡ ᐊᔅᒌ ᑭᔮᐦ ᐊᐆᐦᑎᓂᑭᓂᐧᐃᒡ ᒑᐧᑳᓐ ᐊᓂᑦ ᐊᔅᒌᐦᒡ ᒑ ᒌ ᐅᐦᒡ 
ᐱᑳᔅᒋᐦᐅᓈᓂᐧᐃᒡ ᐋ ᐅᐦᒡ ᐧᐄᔓᐧᐋᑕᑭᓂᐧᐃᒡ᙮

8. ᒑ ᐃᔑ ᒥᓈᒋᐦᐄᒡ ᒥᓈᔅᐧᑳᐤ ᐊᑎᐦᑯᒡ ᐊᓂᑦ ᑭᔮᐦᐦ 
ᐊᑏ ᐃᐦᑖᒡ

ᐊᓂᒌ ᒫᒃ JBACE ᒌ ᒥᓯᓂᐦᐊᒧᐧᐋᐧᐃᒡ ᐊᓂᔮᔨᐤ ᑳ ᐅᔅᒋᓯᔨᒡ ᑎᐹᔨᐦᒋᒐᓯᐤ ᐊᐱᒋᐦᐊᑭᓐ ᑳᓂᐧᐋᐱᐦᑎᒥᔨᒡ 
ᒥᔅᑎᒄ (ᐋᒥᓈᔅᑳᔨᒡ), ᓂᑑᐦᐆᐧᐃᓂᔨᐤ ᑭᔮᐦᐦ ᐊᔅᒌ ᐋ ᑎᐸᓂᔅᑕᑭᓂᐧᐃᒡ ᐋ ᐧᐃᒥᓈᒋᐦᑕᑭᓂᐧᐃᒡ, ᐊᓂᔮᔨᐤ ᓗᒃ 
ᐱᓛᓐᒋᑦ, ᐅᔅᑯᐦᐅᐱᓯᒽ 2016 ᐋ ᐧᐃᐦᑎᒧᐧᐋᒡ ᑖᓐ ᐋ ᐃᔑ ᐄᔮᔨᒫᔨᐦᑎᒥᐦᐃᑯᒡ ᐊᓂᔮᔨᐤ ᐋ ᐃᔑ ᑖᑭᐦᐄᒐᐱᔨᒡ 
ᒥᔅᑎᒄ (ᐊᒥᓈᔅᐧᑳᔨᒡ) ᐋ ᐃᔑ ᐄᔭᐱᑎᓯᔅᑖᑭᓂᐧᐃᒡ ᐊᓂᑖ ᒥᓈᔅᐧᑳᐤ ᐊᑎᐦᒄ ᐋᐦᑖᔨᒡ᙮ ᐆᓵᐦ ᒫᒃ ᐊᓂᔮᔨᐤ ᐊᓂᒌ 
JBACE ᐧᐃ ᓂᑐ ᓂᔅᑐᐦᑎᒧᒡ ᑖᓐ ᐋ ᐃᔑ ᐃᔮᔅᑯᔅᑖᑭᓂᐧᐃᔨᒡ ᒑ ᐧᐃ ᐃᔑ ᓈᓈᑭᒋᐦᑕᑭᓂᐧᐃᔨᒡ ᐊᓂᑦ ᐋᐦᑖᔨᒡ 
ᒫᓐ ᐊᓂᔮᔨᐤ ᒥᓈᔅᐧᑳᐤ ᐊᑎᐦᒄ ᐊᓂᔮᔨᐤ ᔕᔥ ᑳ ᐱᒋᔅᑎᓂᑭᓂᐧᐃᔨᒡ ᓂᔅᒋ ᐱᓯᒽ 2016 ᑭᔮᐦᐦ ᔮᔨᑖᐃ ᒑ ᐋᑳ 
ᐅᓈᒋᐦᐃᒪᑭᓂᐧᐃᔨᒡ᙮ 

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ12



ᐅᑖᐦᐅᓇᓂᔅ ᐄᔅᑯᑖᐧᐋᔮᐱᐅᑭᒥᒄ ᐧᐋᔅᑲᐦᐃᑭᓐ ᑳ ᒥᐅᑎᓯᐧᐋᓂᐧᐃᒡ ᐋ 
ᐧᐄᒑᐧᐋᑭᓂᐧᐃᑦ ᑭᓪᐱᕐᑦ ᓘᑎᑦ ᑭᔮᐦ ᐃᕐᒃ ᐦᐊᒥᓪ (ᑳ ᒥᓯᓇᐱᔅᑭᐦᐄᒐᑦ)

ᐋᒫᒧᐧᐃᒡ ᐊᓂᒌ JBACE ᒥᑯᓵᒋᓯᑭᓐ ᐱᓯᒽ 2016, ᕕᕋᓐᓯᔅ ᕕᐅᓯᔨᕐ ᐊᓂᑦ ᐧᐋᐦᒋᑦ MFFP ᒌ ᐧᐃᐦᑎᒽ ᑖᓂᔮᔨᐤ 
ᒑ ᐊᑏ ᐃᐦᑎᓈᓂᐧᐃᔨᒡ ᒑᐧᑳᔨᐤ ᐊᓂᔮᔨᐤ ᒑ ᐊᑎ ᑭᓂᐧᐋᐱᐦᑕᑭᓂᐧᐃᔨᒡ᙮ ᐊᓐ ᒑ ᓂᔅᑖᒥᔅᑖᑭᓂᐧᐃᒡ ᓈᔥᒡ ᒑ 
ᐧᐄ ᑭᓂᐧᐋᔨᐦᑖᑭᓂᐧᐃᔨᒡ ᐊᓂᑦ ᒨᔥ ᐋᐦᑖᑦ ᐊᓐ ᒥᓇᔅᐧᑳᐤ ᐊᑎᐦᒄ, ᐱᑯᓂᒑ ᐊᓂᔮᔨᐤ ᐊ ᐃᔑ ᐄᔮᔨᒥᓯᓈᓂᐧᐃᒡ 
ᐊᓂᑦ ᐊᓅᐦᑖᐦᑎᐧᑲᓂᐧᐃᔨᒡ᙮ ᒥᓐ ᒫᒃ ᐊᓂᒌ ᓂᑑᐦᐆᒋᐳᐦᐧᐋᓯᐧᐃᒡ ᐊᑎᑎᐤ ᒑ ᐧᐃᒥᔅᑯᐦᑖᑭᓂᐧᐃᔨᒡ ᐊᓂᔮᔨᐤ ᒑ ᐋᑳ 
ᓈᔥᒡ ᐄᔫᒫᒑ ᓂᑑᐦᐆᓈᓂᐧᐃᔨᒡ᙮ ᒫᐧᑳᒡ ᒫᓐ ᐊᓐ ᔕᔥ ᐊᓂᑦ ᓂᔓ ᐋᐦᑖᓂᐧᐃᒡ ᐊᓐ ᐧᐋ ᐃᔑ ᑭᓂᐧᐋᐱᐦᑕᑭᓂᐧᐃᒡ, 
ᒋᑭ ᑭᓂᐧᐋᐱᐦᑎᒧᒡ ᐊᓂᒌ MFFP ᑖᓐ ᐋ ᐃᔑ ᐧᐃᓈᒋᐦᑖᑭᓂᐧᐃᔨᒡ ᐊᓂᑦ ᐋ ᒥᓈᔅᐧᑳᔨᒡ ᑭᔮᐦᐦ ᒫᒃ ᐃᐦᑖᐧᐃᓂᐦᒡ 
ᐧᐃᔨᐧᐋᐤ ᑭᔮᐦᐦ ᑖᓐ ᐋ ᐃᔑ ᐧᐋᐱᐦᑎᐦᒡ᙮ ᑭᔮᐦᐦ ᒫᒃ ᐊᔅᑯ ᐧᐋᔅ ᑭᓂᐧᐋᐱᐦᑕᑭᓂᐤ ᐊᓐ ᑕᓂᑖᐦ ᒑ ᐃᔑ 
ᐊᐱᑎᓯᔅᑖᑭᓂᐧᐃᒡ ᐊᓂᒌ ᐋ ᐧᐃ ᒥᓈᒋᐦᑖᑭᓂᐧᐃᔨᒡ ᒥᓐ ᒑ ᒌ ᐅᓯᐦᐧᐃᑦ ᐊᓐ ᐊᑎᐦᒄ ᐅᑦ ᑯᐸᑭᐦᒡ᙮

ᒫᐧᑳᒡ ᒪᒃ ᐊᓐ ᑳ ᒫᒧᐧᐃᓈᓂᐧᐃᒡ, ᓯᑎᕐᒃ ᐸᐃᑌᕐ ᐊᓂᑦ ᐊᐱᑎᓯᔅᑎᒽ ᑖᓐ ᐋ ᐃᔑ ᓈᑭᑎᐧᐋᔨᐦᑕᑭᓂᐧᐃᔨᒡ 
ᓂᑑᐦᐆᐧᐃᓂᔨᐤ ᒌ ᐱᒋᔅᑎᓂᒽ ᒋᐦᒋᓂᐧᐋᐱᐦᒋᑭᓐ ᒥᓯᓂᐦᐄᑭᓂᔨᐤ ᐊᓂᔮᔨᐤ ᒑ ᐃᔑ ᓈᓈᑭᒋᐦᐊᑭᓂᐧᐃᒡ ᒥᓈᔅᐧᑳᐤ 
ᐊᑎᐦᒄ᙮ ᐋᐅᒄ ᐧᐋᐦᒡ ᒌ ᑎᑕᑭᓂᐧᐃᒡ ᒑ ᒌ ᐧᐃᒋᐦᐃᑯᒡ ᐅᑦ ᐆ ᑳᓈᑕ ᐊᔅᒌᐦ ᐊᐦᑎᑯᒡ ᒑ ᐃᔑ ᑭᓂᐧᐋᐱᐦᑎᒡ 
ᐋ ᐧᐃᒥᓈᒋᐦᑕᑭᓂᐧᐃᔨᒡ ᐊᓂᑦ ᐊᑎᐦᒄ ᐋᐦᑖᔨᒡ ᑭᔮᐦᐦ ᒫᒃ ᒑ ᒌ ᒥᓈᒋᐦᑖᑭᓂᐧᐃᒡ ᐊᓐᑦ ᐋᐦᑖᔨᒡ ᒪᓐ ᒑ ᐋᑳ 
ᐅᓈᒋᐦᐃᒥᐦᒡ᙮ 

ᐊᓂᒌ ᒫᒃ JBACE ᒌ ᑯᐧᑳᒋᒫᐧᐃᒡ ᐋᐧᐋᔨᐤ ᐋ ᒦᔪᒋᔅᒑᔨᒫᐃᒡ ᐊᑎᐦᒄ ᒑ ᒌ ᓂᑐᒋᔅᒑᔨᐦᑎᒥᔨᒡ ᑭᔮᐦᐦ ᒑ ᒌ 
ᐧᐃᐦᑎᒥᔨᒡ ᑖᓐ ᐋ ᐃᔑ ᐧᐋᐦᐱᐦᑎᒥᔨᒡ ᐅᑖᐦ ᐧᐄ ᐄᔨᔨᐤ ᐊᔅᒌᐦᒡ ᐃᑖᐦᒑ ᒋᒥᔅ ᐹᐃ ᒥᓈᔅᐧᑳᐤ ᐊᑎᐦᒄ ᐊᓂᔮᔨᐤ 
ᐊᐦᑎᓯᒡ ᑭᔮᐦᐦ ᑖᓂᔮᔨᐤ ᐋ ᐃᔑ ᐧᐋᐱᐦᑎᒥᔨᒡ ᒑ ᒌ ᑎᓈᓂᐧᐃᒡ ᒑ ᒌ ᑐᑕᑭᓂᐧᐃᔨᒡ ᐊᓂᔮᔨᐤ ᒑ ᐃᔑ 
ᒥᓇᒋᐦᐃᒥᐦᒡ᙮ ᐊᓐ ᒫᒃ ᑳ ᐃᑖᑭᓂᐧᐃᑦ ᐅᔮᔨᐤ ᒑ ᑐᑎᐦᒃ, ᒑ ᐱᒋᔅᑎᓂᒧᐧᐋᑦ ᐊᓂᔮᔨᐤ ᐅᒥᓯᓂᐦᐄᑭᓐ JBACE ᐅᔮᔨᐤ 
ᐊᐱᐳᓂᔨᒡ 2017-2018᙮

ᐊᓐ ᑳ
ᐱᒋᔅᑎᓂᐦᒃ ᑳᐦᑐᒋᓯᐦᐧᑳᓯᑦ ᒑᐧᑳᓐ ᑳ ᐃᔑ ᐧᐋᐱᐦᑖᑭᓂᐧᐃᒡ/ᑳ

ᐃᔑ ᓂᑐᒋᔅᒑᔨᐦᑕᑭᓂᐧᐃᒡ
· ᐊᓐ ᒫᒃ ᒑ ᒌ ᒋᐦᒋᐱᑯᐱᓈ ᒌ ᓂᑳᐱᔨᐤ ᐅᐦᒡ ᐊᓐ ᒥᓐ 
ᐋ ᒌ ᑭᓂᐧᐋᐱᐦᑕᑭᓂᐧᐃᒡ ᐊᓐ ᒑ ᐊᑏᐦᓇᓂᐧᐃᒡ ᐅᑖᐦ 
ᐊᑎᒫᐱᓯᒽ ᑭᔮᐦ ᒑ ᐊᑎ ᐆ ᐧᐋᑎᔅᑖᑭᓂᐧᐃᒡ ᐊᓐ MTMDET
· ᐊᓐ ᒋᒥᔅ ᐸᐄ ᒫᔅᑭᓂᐤ, ᐊᓐ ᐊᓂᑦ ᑦᕌᓂᔅ-ᑖᔩᑳᐦ ᒫᔅᑭᓂᐤ, 
ᐱᔅᒡ ᐊᓐ ᒫᔅᑭᓂᐤ ᐊᑎᒫᐲᓯᒽ ᐊᑎᒧᒡ, ᑭᔭ ᒫᒃ ᐊᓐ ᓅᑖᐦᑎᐧᑳᐤ 
ᒫᔅᑭᓂᐤ ᓂᒧᐃ ᐊᔅᑎᒋᐦᑖᑭᐧᐃᓐ ᐊᓐᑦ MTMDET

· ᐊᓂᒌ MTMDET ᐧᐃᓂᑑᒋᔅᒑᔨᐦᑎᒧᒡ ᐊᓂᔭᔨᐤ 
ᓇᑎᐧᐋᔨᐦᑕᑭᓂᐧᐃᒡ ᐊᐱᐸᒨᑖᓱᓇᓂᐧᐃᒡ ᒑ ᑖᑭᐦᐄᒐᐱᔨᒡ 
ᐅᑖᐦ ᐃᔑ ᓂᔅᑖᒥᐦᒡ ᒥᑖᐦᑐᐱᐳᓐᐦ ᐃᔥᐱᔥ
· ᐊᑎᑎᐤ ᐋ ᐧᐄ ᓄᔅᒌᐦᑖᑭᓂᐧᐃᒡ ᒑᐦᑎᒡ ᒫᔅᑭᓂᐤ ᓂᒧᐃ ᐋᐅᒄ 
ᐋ ᐃᔑ ᓂᑐᐧᐋᔨᐦᑕᑯᐦᒡ ᐊᓂᑦ ᐊᓐ ᐋ ᑭᓂᐧᐋᐱᐦᑖᑭᓂᐧᐃᒡ ᒑ 
ᐊᑏᐦᑎᓇᓂᐧᐃᒡ ᐋ ᐧᐄ ᐅ ᐧᐋᑎᔅᑖᑭᓂᐧᐃᒡ ᒑ ᒌ ᓄᔅᒋᓂᒑᓂᐧᐃᒡ
· ᓈᔥᒡ ᒋᔅᑎᒫᐧᐃᓐ ᐹᓱᒡ ᒑ ᒌ ᐧᐃᒑᐱᑎᓯᒪᑭᓂᐧᐃᒡ ᐊᓂᒌ 
ᐃᐦᑖᐧᐃᓂᐦ ᒑ ᒌ ᒋᔅᒑᔨᐦᑖᑭᓂᐧᐃᒡ ᑖᓐ ᐊᓐ ᒑ ᐧᐄ ᐃᔑ 
ᐱᑯᐦᑖᑭᓂᐧᐃᒡ ᐊᔅᒌ ᐋ ᐧᐃ ᓈᑭᑎᐧᐋᔨᐦᑖᑭᓂᐧᐃᒡ ᑭᔮᐦ ᒫᒃ ᒑ ᒋ 
ᐃᔑ ᑖᑭᐦᐃᒑᐱᔨᒡ 
· ᐋᐅᒄ ᐧᐋᐦᒋ ᑭᓂᐧᐋᐱᐦᑕᑭᓂᐧᐃᒡ ᐋ ᐧᐃᓂᑐᒋᔅᒑᔨᐦᑕᑭᓂᐧᐃᒡ ᐊᓐ ᐊᔩᐦᒡ 
ᐋ ᒌ ᐃᑎᓯᓂᐦᐄᑭᓂᐧᐃᒡ ᐊᓐ ᐧᐃᓲᐧᐋᒥᓯᓂᐦᐃᑭᓐ 2012 ᑳ ᐃᑎᔅᑖᒡ 
ᐊᔅᒌᐤ ᐊᒋᐦᑖᓱᐧᐃᓐ, ᒦᓐ ᒑ ᒌ ᑎᑕᑭᓂᐧᐃᒡ ᐊᓂᐦᐄ ᑳ ᒥᓂᑭᓂᐧᐃᒡ ᑭᔮᐦ 
ᒑ ᒌ ᑎᑕᑭᓂᐧᐃᒡ ᐊᓐ ᒑ ᒌ ᓂᓂᑳᐦᐃᒑᐱᔨᒡ ᔫᔅᑭᐦᐃᑭᓐ
· ᐊᓂᒌ ᒫᒃ ᑳ ᒫᒧᐧᐃᔅᑎᐦᒡ ᑎᐹᔨᒋᐦᒑᓯᐅᑭᒥᑯᐦᒡ ᐋ ᓄᑎᒫᓵᓂᐧᐃᒡ 
ᑭᔮᐦ ᒋᓵᐧᐃᓂᐸᒄᐦ ᒌ ᑭᓂᐧᐋᐱᐦᑎᒧᒡ ᐊᓂᔮᔨᐤ ᐋ ᓄᑎᒫᓯᓂᐧᐃᒡ 
ᐧᐄᓲᐧᐋᐧᐃᓐᐦ ᐊᑎᐧᑳᒋᓂᔨᐅᒡ 2016᙮ ᐊᓂᒌ ᒫᒃ JBACE 
ᓂᑐᒫᑭᓂᐧᐃᒡ ᒑ ᒌ ᐱᒋᔅᑎᓂᐦᒡ ᐅᑎ ᐊᔨᒧᐧᐃᓂᐧᐋᐤ 
· ᐊᓐ ᒫᒃ ᑳᓈᑖ ᑎᐸᔨᐦᒋᒐᓯᐤ ᐧᐄᐦᐹᐦᑎᐧᒫᐤ ᑖᓐ ᐊᔨᑖᔨᐦᑎᒥᔨᒡ 
ᐊᓂᔮᔨᐤ ᐅᑦ ᑳᓈᑖᐦ ᐋᐦᑖᔨᒡ ᐊᓂᔮᔨᐤ ᐊᔩᐦᒡ ᐊᑎ ᐄᑖᔨᐦᑕᑯᓂᔨᒡ 
ᒋᔑᑯᔨᐤ᙮ ᐊᔫᒄ ᑭᔮᐦ ᐧᐋᐦᐹᐦᑎᐧᐋᑦ ᐊᓂᔮᔨᐤ ᐄᔨᔨᐤ ᑭᔮᐦ ᒫᒃ 
ᐄᔅᒋᒫᐤ ᐊᓂᔮᔨᐤ ᐊᑎᒫᐱᓯᒽ ᐧᐋᐦᒋᔨᒡ
· ᐊᓂᔮᔨᐤ ᐊᔩᐦᒡ ᐊᑎ ᐄᑖᔨᐦᑕᑯᓂᔨᒡ ᒋᔑᑯᔨᐤ, ᐃᔨᔨᐅᒡ ᓂᒥ 
ᒌ ᐃᔥᐱᔥ ᓂᑑᐦᐅᒡ ᑭᔮᐦ ᐄᔭᐱᒡ ᑖᑯᐦᐅᑯᐧᐃᒡ ᐊᓂᔮᔨᐤ ᐋ ᐃᔑ 
ᑕᑭᐦᐄᒑᐱᔨᒡ ᐊᓂᔮᔨᐤ ᐊ ᐃᔑ ᐄᔭᐱᑎᓯᓈᓂᐧᐃᒡ ᑭᔮᐦ ᒫᒃ ᒦᓐ 
ᒑ ᑭᓂᐧᐋᐱᐦᑕᑭᓂᐧᐃᒡ 

· ᒫᐧᑳᒡ 6000 ᐱᐦᔨᒻ 9000 ᑎᐦᐧᑖᐤ ᒋᓵᒥᑖᐦᑐᒥᑎᓂᐤ 
ᐊᐦᑎᓱᐧᐃᒡ ᒦᓈᔅᐧᑳᐤ ᐊᑎᐦᑯᒡ ᐅᑦ ᑯᐸᑭᐦᒡ
· ᐊᓐ ᒫᒃ ᐋᐦᑐᑕᑭᓂᐧᐃᒡ ᒦᓐ ᒑ ᒌ ᐊᑎᓯᒡ 11000 ᑎᐦᐧᑖ 
ᒋᓴᒥᑖᐦᑐᒥᑎᓂᐤ ᐊᑎᐦᑯᒡ ᑭᔮᐦ ᒫᒃ 1.7 ᒑ ᒌ ᑖᑦ ᐊᑎᐦᒄ ᐋᓯᑯᒻ 
ᑳᑎᐦᐧᑳᒡ ᐊᔅᒌᐤ ᑎᐱᐦᐃᑭᓐ
· ᒑ ᒌ ᑭᓂᐧᐋᐱᐦᑕᑭᓂᐧᐃᒡ ᐊᓂᑦ ᐊᑎᐦᒄ ᓈᔥᒡ ᐊᓰᔮᑭᒥᔅᑭᐦᒃ
· ᒑ ᒌ ᑎᐹᓂᔅᑕᑭᓂᐧᐃᒡ ᐋ ᒥᓵᒡ ᐋ ᒥᓈᔅᐧᑳᒡ ᒑ ᒌ 
ᐅᓯᐦᑖᑭᓂᐧᐃᒡ ᓈᔥᒡ ᐋ ᐧᐃᑭᓂᐧᐋᔨᐦᑖᑭᓂᐧᐃᒡ ᐊᓂᑦ ᒑ ᒌ ᐅᐦᒡ 
ᑎᑕᑭᓂᐧᐃᒡ ᐊᓂᑦ ᒐ ᒌ ᐅᐦᒡ ᐱᑳᔅᒋᐦᐧᐃᓇᓂᐧᐃᒡ
· ᐊᓐ ᒫᒃ ᓈᐧᐃᔥ ᒑ ᐱᒥᐱᔩᒡ ᐋ ᐧᐄ ᐅᐧᐋᑎᔅᑕᑭᓂᐧᐃᒡ ᒑ 
ᐧᐃᒦᔪᐲᐦᑖᑭᓂᐧᐃᒡ ᐊᓐ ᐋ ᐧᐃ ᓈᑭᑎᐧᐋᔨᐦᑕᑭᓂᐧᐃᒡ ᐋ ᐧᐃ 
ᒥᓈᒋᐦᑕᑭᓂᐧᐃᒡ ᐊᓐ ᐋᐦᐋᑳ ᐧᐋ ᐊᑎᑯᐦᒡ ᑭᔮᐦ ᒦᓐ ᐋ 
ᐅᓯᐦᑖᑭᓂᐧᐃᒡ ᒦᓐ ᒑ ᒌ ᐱᑳᔅᒋᐦᐅᒥᑭᐦᒡ

ᒋᓐᕕᔨᕝ ᐸᐃᒣᓐᑦ-ᐸᕌᑎᔅ ᑭᔮᐦ 
ᐱᓕᑉ ᓓᒥᕃ, ᐊᓂᑦ ᐧᐋᐦᒋᐦᒡ ᐧᐋᐦᒡ 
ᐱᒥᐱᐦᑖᑭᓂᐧᐃᒡ ᒥᓯᓂᐦᐃᒑᐅᑭᒥᑯᐦᒡ 
ᐊᑎᒫᐲᓯᒽ ᑯᐸᑭᐦᒡᑎᐸᔨᐦᒋᒐᓯᐤ 
ᐊᐱᒋᐦᐊᑭᓐ ᑳ ᐊᐱᔅᑎᐦᒃ 
ᐊᐱᐸᒧᐄᐧᐋᔨᒡ ᒑᐧᑳᔨᐤ ᑭᔮᐦᐦ ᒫᒃ 
ᐊᓂᔮᔨᐤ ᐄᔅᑯᑖᐧᐋᔮᐲ ᐋ ᐃᔭᐲᐦᑎᐦᒡ 
ᒑᐧᑳᓐ ᐊᐱᐹᒨᐄᐧᐋᒡ

ᕝᕋᓂᓯᔅ ᕗᕐᓰᕐ, ᒑᓵᐅᒋᒫᑭᐦᑎᐦᒃ 
ᑎᐹᔨᐦᒋᒐᓯᐤ ᐊᐱᒋᐦᐊᑭᓐ ᑳ ᐊᐱᔅᑎᐦᒃ 
ᒥᔅᑎᑯᒡ ᑭᔮᐦᐦ ᐊᐅᐦᑲᓂᐦᒡ ᑭᔮᐦᐦ ᒫᒃ 
ᐊᓐ ᐊᔅᒌ ᐋᐧᐃᒥᓈᒋᐦᑕᑭᓂᐧᐃᒡ

ᒥᑯᓵᒋᓯᑭᓐ ᐱᓯᒽ
1, 2016

ᒑᐧᑳᓐ ᐊᓐ ᒑ ᑎᑕᑭᓂᐧᐃᒡ 
ᐧᐋ ᐃᔑ ᐃᔮᔅᑯᔅᑕᑭᓂᐧᒡ 
ᐋ ᐧᐃᒥᓈᒋᐦᐊᑭᓂᐧᐃᒡ 
ᐊᓂᒌ ᒦᓈᔅᐧᑳᐤ ᐊᑎᐦᑯᒡ

· ECCC ᒋ ᑭ ᑭᓂᐧᐋᐱᐦᑎᒨᒡ ᐊᓂᔮᔨᐤ ᐋ ᐃᔑ 
ᐱᑯᓵᔨᐦᑕᑭᓂᐧᐃᒡ ᒑ ᒌ ᐃᔑ ᐆ ᐧᐋᑎᔅᑖᑭᓂᐧᐃᒡ ᐊᓐ ᐊᑦ 
ᐱᐹᔅᑎᓯᓈᔅᑖᒡ ᐆ ᑳᓈᑖᐦ ᐊᔅᒌ ᑳ ᐃᔑ ᐄᔮᔅᑰᔅᑖᒡ
· ᐊᓐ ᒫᒃ ᐋ ᐃᔑ ᐱᑯᓵᔨᐦᑖᑭᓂᐧᐃᒡ ᒑ ᐋᑳ ᐋᐃᒥᔅᑳᑭᓂᐧᐃᒡ ᓈᔥᒡ
· ᐊᓐ ᒫᒃ ᐊᑎ ᐱᐸᔅᑎᓯᓈᑖᒡ ᐊᔅᒌᐦ ᐅᑦ ᑳᓈᑖ, ᒦᔮᑭᓂᐧᐃᒡ 
ᐧᐄᔨᐧᐋᐤ ᒑ ᒌ ᐧᐃᔮᔨᐦᑎᐦᒡ ᐊᓂᔮᔨᐤ ᐧᐃᔩᐧᐋᐤ ᐋ ᐃᔑ ᐧᐋᐱᐦᑎᒡ 
ᒦᓐ ᐊᑎᑎᐤ ᒑ ᒌ ᐅᔑᐦᐧᐃᔨᒡ ᒦᓈᔅᐧᑳᐤ ᐊᑎᐦᒄ

ᓯᑎᕆᒃ ᐸᐃᑦᕇ, ᑳᓈᑖᐦ ᐋᐅᐦᒡ 
ᑭᓂᐧᐋᐱᐦᑖᑭᓂᐧᐃᒡ ᓂᑑᐦᐅᐧᐃᓐ,
ᐊᔅᒌ ᑭᔮᐦᐦ ᐊᓐ ᒋᓯᒄ ᐊᔩᐦᒡ 
ᐋ ᐃᑖᔨᐦᑕᑯᐦᒡ ᑳᓈᑖᐦᒡ

ᒥᑯᓵᒋᓯᑭᓐ ᐱᓯᒽ
1, 2016

ᑖᓐ ᐊᓐ ᒑ ᐃᔥᐱᔥ 
ᑭᓂᐧᐋᐱᐦᑖᑭᓂᐧᐃᒡ ᐊᓐ ᒑ 
ᐧᐃᔑ ᓈᓈᒋᐦᐋᑭᓂᐧᐃᒡ 
ᐊᓂᒌ ᒦᓈᔅᐧᑳᐤ ᐊᑎᐦᑯᒡ, 
ᐋᐃᔮᐦᑎᓯᒡ

ᒧᔖᐧᐋᐦᔮᐅᐲᓯᒽ
22, 2016

ᒑ ᐅᔑᐦᑖᑭᓂᐧᐃᒡ ᑳᒡ 
ᒑ ᒌ ᐱᒥᐱᔩᒡ ᐊᓐ ᒑ 
ᑭᓂᐧᐋᐱᐦᑕᑭᓂᐧᐃᒡ ᒑ 
ᐊᑏᐦᑎᓇᓂᐧᐃᒡ ᐅᑖᐦ 
ᑯᐸᒃ ᐊᑎᒫᐲᓯᒽ ᐊᔅᒌᐦᒡ 

ᒋᓐ-ᐃᕕᔅ ᓴᕙᕆᔮᐦ, ᓂᒪᓯᒡ ᐋ 
ᐧᐃᒥᓈᒋᐦᐋᑭᓂᐧᐃᒡ ᐋ 
ᐊᐱᑎᓰᔅᑎᐧᐊᑭᓂᐧᐃᒡ ᑯᐸᑭᐦᒡ
ᐋ ᓄᑎᒫᓱᓇᓂᐧᐃᒡ ᑭᔮᐦᐦ 
ᒋᓵᐦᐧᐃᓂᐹᒄ ᑳᓈᑖᐦᒡ 

ᐅᔅᑯᐦᐆᐱᓯᒽ
20, 2016

ᒥᓐ ᐊᑭᓂᐧᐋᐱᐦᑖᑭᓂᐧᐃᒡ 
ᐊᓐ ᐋ ᓄᑎᒫᓯᓂᐧᐃᒡ 
ᐧᐄᓲᐧᐋᐧᐃᓐᐦ 2012 

ᒥᕇ-ᑯᕆᔅᑎᔨᓐ ᑎᕋᒻᑉᓚᔨ, 
ᐊᐱᑎᓯᓯᐤ ᐧᐋᒋᒫᐅᑦ, 
ᐊᔅᒌ ᑭᔮᐦᐦ ᐊᓐ ᒋᓯᒄ ᐊᔩᐦᒡ 
ᐋ ᐃᑖᔨᐦᑕᑯᐦᒡ ᑳᓈᑖᐦᒡ 

ᐅᔅᑯᐦᐆᐱᓯᒽ
20, 2016

ᐋ ᐊᔨᒥᓈᓂᐧᐃᒡ ᐊᓐ ᐋ 
ᐧᐃ ᓂᔅᑯᔅᑕᑭᓂᐧᐃᒡ ᐊᓐ 
ᐊᔨᐦᒡ ᐋ ᐄᑖᔨᐦᑕᑯᐦᒡ 
ᒋᔑᑯ ᐋ ᐃᔑᒋᓯᑲᒡ

ᐹᔨᒄ ᐊᑎᓯᓈᑖᒡ ᑎᐹᒋᒧᒥᓯᓂᐦᐃᑭᓐ: ᒑᐧᑳᔨᐤ ᑳ ᐃᔑ ᐧᐋᐱᐦᑏᔮᑭᓂᐧᐃᒡ 
ᐊᓂᒌ ᑳ ᐧᐄᑎᐱᐦᑎᐦᒡ ᑳ ᐧᐃᔓᐦᒡ ᐊᔅᒌᔫ ᒋᒥᔅ ᐸᐃ

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ14



· ᐋ ᒥᒋᔅᑖᐧᐋᔮᒡ ᐊᑯᑦ ᐋᔅᑎᓯᓈᑖᒡ ᐊᓂᑦ ᐊᓐ ᐋ 
ᐧᐃᒥᓈᒋᐦᑖᑭᓂᐧᐃᒡ ᐱᓯᐳᔨᔅᑎᑯᐦᒡ-ᐱᒋᔅᑎᐦᐹᐲ᙮ ᐋ ᒌ 
ᑎᐹᓂᔅᑕᑭᓂᐧᐃᒡ ᐋᔅᒌ 
· ᐲᐧᔮᐱᔅᒄ ᒫᓃᔅᑳᐦᑎᒄ, 6000 ᑏᐦᐧᑖᐤ ᒋᓵᒥᑖᐦᑐᒥᑎᓂᐤ 
ᐃᔥᐱᔥ ᐋ ᐱᒥᐧᐃᒡ ᐊᔅᒌ ᐅᐦᒡ ᐊᓐ ᐋ ᒌ ᐃᔮᔨᐅᒡ ᑭᔮᐦ 
ᒫᒃ 2,400 ᐃᔥᐱᔥ ᐋ ᑎᑯᒡ ᒑᐧᑳᓐ ᐋ ᐱᐱᓂᔅᑖᒡ ᒑᐧᑳᓐ 
ᐅᐦᒡ ᐊᓐ ᓂᑐᐱᔨᐅᒡ ᐋᐦᒌᐦᑖᒡ
· ᐊᓐ ᒫᒃ ᐊᔅᒌ ᐋ ᒌ ᐃᔮᔨᐅᒡ ᐊᓂᑦ ᒑᐧᑳᓐ ᒋᑭ ᐊᐦᑑᑖᑭᓂᐤ 
ᒑ ᒌ ᒥᔫᐦᑳᑭᓂᐧᐃᒡ ᑭᔮᐦ ᒫᒃ ᐊᓂᑦ ᐊᐦᑎᑯᒡ ᒑ ᒌ ᒦᔫᐦᑳᑭᓂᐧᐃᒡ 
ᐊᓂᑦ ᓂᐦᐋᐤ
· ᐄᔨᔨᐅᒡ ᒫᒃ ᑭᔮᐦ ᐧᐃᔩᐧᐋᐤ ᒌᑭ ᓂᑏᐧᐋᔨᐦᑖᑯᓯᐧᐃᒡ ᒑ ᒌ 
ᐧᐃᒋᐦᐄᐧᐋᒡ ᒦᔫᐦᑳᑭᓂᐧᐃᔨᒐᐦ
· ᐊᓂᒌ ᒫᒃ ᐄᔨᔨᐤ ᐊᔨᒦᔅᑎᒫᒐᓯᐧᐃᒡ ᒌ ᐱᒋᔅᑎᓂᒧᒡ ᐋ 
ᐹᔨᑯᓴᐳᓂᔨᒡ ᐅ ᓂᑐᑎᒫᒐᐧᐃᓂᐧᐋᐤ ᐊᓂᑦ ᑳ ᐅᐦᒡ ᐅ 
ᐧᐋᑎᔅᑖᑭᓂᐧᐃᒡ ᒋᒥᔅ ᐸᔩ ᓂᔅᑯᒧᐧᐃᓐ
· ᐊᓐ ᒑ ᒌ ᑐᑕᑭᓂᐧᐃᒡ ᒋᒥᔅ ᐹᔨ ᓂᔅᑯᒧᐧᐃᓐ ᓂᒥ ᑯᔨᔅᒄ 
ᐅᐦᒡ ᑐᑖᑭᓂᐤ; ᐄᔨᔨᐅᒡ ᒪᒃ ᒥᓐ ᑳ ᐊᔨᒥᔅᑎᐦᒡ ᒑ ᒌ 
ᒥᓯᓂᐦᐅᓱᓈᓂᐧᐃᒡ ᑯᑎᒋᔨᐤ ᓂᔅᑯᒧᐧᐃᓂᔨᐤ (ᐸᔨ ᑌᔅ ᐱᕌᔨᕕᔅ 
2002 ᑳ ᐃᑎᔅᑖᒡ ᐊᔅᒋᐤ ᐊᒋᐦᑖᓱᐧᐃᓐ)
· ᐄᔨᔨᐅᒡ ᒫᒃ ᔕᔥ ᐧᐃᔨᐧᐋᐤ ᒌ ᓄᑯᐦᐄᓱᐧᐃᒡ ᒑ ᒌ ᑎᐸᔨᒥᓱᐧᐃᒡ 
ᒑ ᒌ ᐱᒥᐲᐦᑖᒡ ᐅᑦ ᐄᐦᑕᐧᐃᓂᐧᐋᐤ, ᐅ ᒋᔅᑯᑎᒫᑭᒥᑯᐧᐋᐤ ᑭᔭ ᒫᒃ 
ᓂᑐᐦᑯᔨᓐ ᐊᐱᑎᓯᓯᐧᐃᓂᔨᐤ, ᓂᑐᐦᑯᐦᐄᐧᐊᐧᐃᓂᔨᐤ
· ᓈᔥᑖᐦ ᒋᔅᑎᒫᐧᐃᓐ ᒑ ᒌ ᐊᔅᑎᓂᑭᓂᐧᐃᒡ ᐄᔨᔨᐤ ᒋᔅᒑᔨᐦᑎᒧᐧᐃᓐ 
ᐊᓂᑦ ᐊᓐ ᐊᓅᐦᒡ ᐋ ᐅᔅᑳᒡ ᐋ ᐃᔑ ᒋᔅᒑᔨᐦᑕᑭᓂᐧᐃᒡ

· ᐊᓂᒌ ᓂᔮᓂᑐᒋᔅᒑᔨᐦᑎᒡ ᒐᐧᑳᔨᐤ ᐱᔭᒋᑎᑯᓯᐦᒡ ᒋᓵᓯᐱᐦᒡ ᔮᔨᑕᐄ 
ᒌ ᑭ ᐧᐃᒋᐦᐋᐧᐃᒡ ᑭᔮᐦ ᑯᑖᒃᐦ ᐃᔨᔨᐤ ᐃᐦᑖᐧᐃᓐ ᒑ ᒌ ᑐᑎᒥᐦᒡ 
ᑭᔮᐦ ᒑ ᒌ ᒋᐦᒋᐲᐦᑖᔨᒡ ᐋ ᓈᓂᑐᒋᔅᒑᔨᐦᑕᑭᓂᐧᐃᔨᒡ ᒑᐧᑳᔨᐤ
· ᐊᑎᑎᐤ ᒑ ᒌ ᓂᔅᑐᐦᑕᑭᓂᐧᐃᒡ ᐊᓐ ᒑᐧᑳᓐ ᐧᐋᐦᒋ ᔮᔅᐱᔨᒡ ᐊᓐ 
ᐋ ᐃᔑ ᑎᑯᒡ ᐊᔅᒌᐦᒡ ᐊᓂᔮᔨᐤ ᐱᔭᓯᐧᐃᒡ ᐋ ᒥᒋᒡ ᓈᑎᐧᐋᔨᐦᑕᑯᐦᒡ 
ᐊᓂᔮᔨᐤ ᐧᐄ ᐋ ᐃᔑ ᑕᑯᐦᐅᑯᒡ ᐃᔨᔨᐅᒡ ᒑ ᒌ ᓂᑐᐦᐅᐧᐃᒡ 
ᐋᐦᐋᐱᒋᐦᑖᒡ ᐆ ᑭᔅᒋᐦᐅᐧᐃᓂᐧᐋᐤ
· ᐋ ᒋᐦᒋᓈᓂᐧᐃᒡ ᐋ ᐧᐄᓲᐧᐋᑖᑭᓂᐅᒡ ᐊᓄᑎᓯᓈᓂᐧᐃᒡ 
ᑳᓵᐳᓇᑯᓯᑦ ᐊᓯᓃᔅ ᐋ ᒧᓂᐦᐄᒑᓂᐧᐃᒡ
· ᐊᑐ ᒑ ᓄᔅᒋᓂᑲᓂᐧᐃᒡ ᓈᔥᒡ ᒑ ᐧᐃᑭᓂᐧᐋᔨᐦᑖᑭᓂᐧᐃᒡ ᐱᔅᒡ ᐊᓐ 
ᒑᐧᑳᓐ ᓈᔥᒡ ᐋ ᐋᐦᐧᑳᑎᐦᒡ ᐊᓐ ᒑᐧᑳᓐ ᐋᐦᑎᑯᐦᒡ ᐊᓂᑦ ᒥᒑᐴᐦᒡ
· ᒑ ᒌ ᑎᑕᑭᓂᐧᐃᒡ ᐊᑎᑎᐤ ᓈᔥᒡ ᔮᐧᑳᐦ ᐊ ᓈᓈᑭᒋᐦᑕᑭᓂᐧᐃᒡ

· ᒥᒄ ᐋ ᐃᔥᐱᔥ ᑭᔅᒋᐦᑖᒡ ᑐᑎᒧᒡ ᑕᐱᔅᑯᓐ ᒑ ᒌ ᐃᓯᓇᑲᑯᓂᔨᒡ 
ᐊᐆᔅᑳᔨᒡ ᒥᓯᐧᐋ ᐸᔨᑯᓂᐦᒡ ᒑ ᒌ ᐃᔑᓇᑰᒡ ᐅᑦ ᒥᓯᐧᐋ ᑳᓈᑖᐦ ᐊᔅᒌᐦᒡ
· ᐊᓃᐦᐄ ᒫᒃ ᓅᒻ ᔕᔥ ᐋ ᐃᔑᓇᑯᐦᒡ ᐧᐃᔨᓲᐧᐋᐧᐃᓂᔅ 
ᓂᑎᐧᐋᔨᐦᑖᑯᓐ ᒑ ᒌ ᒥᓯᓇᑖᒡ ᐊᓂᑦ ᑳᓈᑖᐦ ᑎᐸᒋᒧᒥᓯᓂᐦᐃᑭᓂᐦᒡ, 
ᐹᔨᒄ ᑳ ᐃᑎᓯᓈᑖᒡ, ᐊᓰᐧᒫᒄ ᐱᓯᒽ, 2017

· ᐊᓂᒌ EIJBRG ᒋ ᑭ ᐆ ᐧᐋᑎᐋᑭᓂᐧᐃᒡ ᐊᓂᒋ ᒑ ᒌ 
ᒪᒧᐧᐃᔅᑎᐦᒡ ᑭᔮᐦ ᒑ ᒌ ᐧᐃᒋᐦᐄᐧᐋᒡ ᐋ ᐄᔮᔅᑯᐧᐃᔅᑕᑭᓂᐧᐃᒡ ᐊᓐ 
ᐋ ᐧᐄ ᐆ ᐧᐋᑎᔅᑕᑭᓂᐧᐃᒡ ᐊᓐ ᒑ ᐊᔨᑎᓯᓈᑖᒡ ᐊᔅᒌ (PATP) 
ᑭᔮᐦ ᓅᒻ ᐋ ᒋ ᒥᓯᓂᐦᐃᑭᓂᐧᐃᒡ ᐊᓐ ᒑ ᐊᑎᑖᐱᑎᐦᒡ ᐊᓐ ᐊᔅᒌ 
ᐋᒫᒨᓯᓂᐦᐃᑭᓂᐧᐃᒡ ᑭᔮᐦ ᒫᒃ ᑯᑎᒡ ᐊᓂᑦ ᒑᐧᑳᓐ ᒑ ᒌ ᐅᐦᑎᓂᑭᓂᐧᐃᒡ
· ᐊᓂᒌ ᒫᒃ EIJBRG ᓂᑎᐧᐋᔨᒪᐧᐃᒡ ᐊᓂᔮᔨᐤ JBACE’s ᐅᑎ 
ᐃᑖᔨᐦᑎᒧᐧᐃᓂᔨᐤ ᑕᓂᑖᐦ ᒑ ᐊᔨᐦᑎᒡ ᐊᓂᒌ PATP ᑭᔮᐦ ᐊᓂᒌ 
PRDIRT ᐋ ᓂᑎᐧᐋᔨᐦᑕᑯᐦᒡ ᒑ ᒌ ᐊᔅᑎᓂᑭᓂᐧᐃᒡ ᐊᓂᑖᐦ ᒋᒥᔅ 
ᐸᔩ ᐃᔑ
· ᐋ ᐅᓯᐦᑕᑭᓂᐧᐃᒡ ᑭᔮᐦ ᐋ ᐧᐃᓲᐧᐋᑕᑭᓂᐧᐃᒡ ᐊᓐ ᓂᓈᐦᑯᐤ 
ᐊᓂᑦ ᐊᑦ ᐃᐦᑎᐦᑯᒡ ᐊᓐ ᐅᑖᐦᐆᓈᓂᔅ ᐅᔅᑯᑎᒽ
· ᐃᔅᑯᑖᐧᐋᔮᐲᐦᐅᑭᒥᑯᐦ ᐊᓂᑦ ᑳᑎᑯᐦᒡ ᕈᐯᕐᑦ-ᐳᕌᓵ 
ᐄᔅᑰᑖᐧᐋᔮᐱᐅᑭᒥᑯᐦᒡ
· ᐋ ᐃᔥᐱᔥ ᒋᔅᑎᒫᐧᐃᐦᒡ ᑰᐹᒃ ᐋ ᐅᔅᑖᒑᐱᔨᒡ ᐄᔅᑯᑖᐧᐋᔮᐲᐦ

ᐧᒑᐋᓐ ᓛᑳᔅ, ᒑᓵᐅᒋᒪᐧᐃᓐ, ᒋᒥᔅ ᐹᐃ 
ᐄᔨᔨᐤ ᐊᔅᒌᐦᒡ ᒋᓵᑎᐹᔨᐦᒋᒐᓯᓇᐦᒡ

ᕈᐱᕐᑦ ᑳᓈᐆᑏᐧᐋᑦ, 
ᑳ ᒥᓯᓂᐦᐅᓱᐧᐃᑦ ᒋᒥᔅ ᐸᐃ 
ᓂᔅᑯᒥᐧᐃᓂᔨᐤ ᐊᑎᒫᐱᓯᒽ ᑯᐸᑭᐦᒡ

ᒑᕐᒡ ᓚᔨᒻᐳᔩ ᑭᔮᐦ ᒋᓪᓰ ᕠᓯᓐ, 
ᐄᔨᔨᐤ ᐊᓂᑐᒋᔅᒑᔨᐦᑕᑭᓂᐧᐃᒡ 
ᒑᐧᑳᓐ ᐊᓂᑦ ᒋᓵᓯᐲ

ᓛᕇ ᑯᒥᓂᒃᔅ, ᐊᔅᒌ ᑭᔮᐦᐦ ᐊᓐ ᒋᓯᒄ 
ᐊᔩᐦᒡ ᐋ ᐃᑖᔨᐦᑕᑯᐦᒡ ᑳᓈᑖᐦᒡ

ᒋᓵᐱᓯᒽ
7, 2017

ᐋᔅᒌ ᒑ ᐃᔑ ᐊᐱᑎᐦᒡ 
ᐋ ᐆ ᐧᐋᑎᔅᑕᑭᓂᐧᐃᒡ

ᐊᔨᒥᔅᑎᒫᒑᓯᐤ, ᐦᐋᔨᑎᕉ ᑰᐹᒃ ᒋᓵᐱᓯᒽ
9, 2017

ᐅᑖᐦᐅᓈᓂᔥ 
ᐄᔅᑰᑖᐅᐧᐋᔮᐲᐦᒡ ᐋ 
ᐅᐦᒡ ᐆᓰᐦᑖᒑᐱᔨᒡ

ᒋᓵᐱᓯᒽ
7, 2017

ᐋ ᐃᔑ ᑎᑯᐦᒡ ᐊᓐ ᑳ 
ᒥᓯᓂᐦᐅᓱᓈᓂᐧᐃᒡ ᒋᒥᔅ 
ᐸᔨ ᓂᔅᑯᒧᐧᐃᓐ

ᒋᓵᐱᓯᒽ
7, 2017

ᐋ ᐅᓯᐦᑖᑭᓂᐧᐃᒡ ᒑ ᒋ 
ᓈᓂᑐᒋᔅᒑᔨᐦᑦᐊᑭᓂᐧᐃᒡ 
ᐊᓂᑦ ᐄᐦᑖᐧᐃᓂᐦᒡ

ᒋᓵᐱᓯᒽ
7, 2017

ᐋ ᑯᐧᑳᑎᐧᐋᓂᐧᐃᒡ ᒑ ᒌ 
ᓄᔅᑭᓯᓂᐦᐃᑭᓂᐧᐃᒡ ᐊᓐ 
ᐋ ᓄᑎᓯᓈᓂᐧᐃᒡ ᐲᐧᔮᐱᔅᑯ 
ᒑ ᐃᔑ ᐧᐋᐱᓂᒑᓂᐧᐃᒡ 
ᐋ ᐧᐄᔓᐧᐋᑖᑭᓂᐧᐃᒡ

ᒥᑯᓵᒋᓯᑭᓐ ᐱᓯᒽ
1, 2016

ᒑ ᐄᑎᓯᓂᐦᐃᑲᓂᐧᐃᒡ 
ᐊᓐ ᐋ ᒥᒋᔅᑖᐧᐋᔮᒡ 
(ᓂᑐᐱᔨᐅᒡ ᐋ ᒌ ᑖᒡ)

ᑕᓂᔨ ᒋᓂᑦᕈᓐ, ᐊᓂᑐᒋᔅᒑᔨᐦᑎᐦᒃ 
ᒑᐧᑳᔨᐤ ᑎᐹᔨᐦᒋᒐᓯᐤ ᐊᐱᒋᐦᐊᑭᓐ 
ᐊᐱᔅᑎᐦᒃ ᐊᓐ ᐊᔨᐦᒡ ᐊᑎ 
ᐃᑖᔨᐦᑕᑯᐦᒡ ᒋᔑᒄ

ᐊᓐ ᑳ
ᐱᒋᔅᑎᓂᐦᒃ ᑳᐦᑐᒋᓯᐦᐧᑳᓯᑦ ᒑᐧᑳᓐ ᑳ ᐃᔑ ᐧᐋᐱᐦᑖᑭᓂᐧᐃᒡ/ᑳ

ᐃᔑ ᓂᑐᒋᔅᒑᔨᐦᑕᑭᓂᐧᐃᒡ

ᐹᔨᒄ ᐊᑎᓯᓈᑖᒡ ᑎᐹᒋᒧᒥᓯᓂᐦᐃᑭᓐ: ᒑᐧᑳᔨᐤ ᑳ ᐃᔑ ᐧᐋᐱᐦᑏᔮᑭᓂᐧᐃᒡ 
ᐊᓂᒌ ᑳ ᐧᐄᑎᐱᐦᑎᐦᒡ ᑳ ᐧᐃᔓᐦᒡ ᐊᔅᒌᔫ ᒋᒥᔅ ᐸᐃ

ᐋ ᐊᑎ ᐄᔅᐧᑳᔮᒡ

ᐊᓂᒌ ᒫᒃ JBACE ᒧᔥ ᒌ ᑰᐧᑳᒋᒪᑭᓂᐧᐃᒡ ᐅᔮᔨᐤ ᑳ ᐱᐳᓂᔨᒡ 2016-2017 ᐋ ᐃᔑ ᑰᐧᑳᑐᐧᐋᓂᐧᐃᒡ ᓄᒻ 
ᐧᐃᔨᔓᐧᐋᐧᐃᓐᐦ, ᓂᓈᐦᑰ ᐋ ᐃᓯᓇᑯᓂᔨᒡ ᑭᔮᐦᐦ ᐅᐦᒡ ᐊᓂᔮᔨᐤ ᒑ ᐃᔑ ᐃᔮᐱᐦᒋᐦᑖᑭᓂᐧᐃᔨᒡ ᐊᔅᒋᔨᐤ ᒑ 
ᐃᔑ ᓈᓈᑭᒋᐦᑕᑭᓂᐧᐃᔨᒡ᙮ ᑯᔨᔅᒄ ᒫᒃ ᒌ ᐃᓯᓇᑯᓂᔨᐤ ᐧᐋᔅ ᐊᓂᒌ ᑎᐹᔨᐦᒋᒐᓯᐅᒡ, ᑳᓈᑖᐦ, ᑰᐸᒃ ᑭᔮᐦᐦ ᐊᓂᒌ 
ᑯᑎᑭᒡ ᒋᓴᑎᐹᔨᐦᒋᒐᓯᐤ ᐊᐱᒋᐦᐋᑭᓂᒡ ᒌ ᓂᔅᑐᐦᑎᒧᒡ ᐊᓂᔮᔨᐤ ᐅᑦ ᐊᐱᑎᓯᐧᐃᓂᔨᐤ ᐊᓂᔮᔨᐤ ᑳ ᒫᒧᐧᐃᔅᑎᒥᔨᒡ 
ᐊᓯᓈᑯᓂᔨᒡ ᐅᑦ ᐊᐱᑎᓯᐧᐃᓂᔨᐤ ᐅᐦᒡ ᐊᓂᑦ ᐋᐱᒥᐦᑭᒥᔨᒡ 22 ᑳ ᐃᑎᓯᓈᑖᔨᒡ ᒋᒥᔅ ᐸᐃ ᓂᔅᑰᒧᐧᐃᓂᐦᒡ᙮ ᐊᓂᒌ 
JBACE ᓂᔮᓂᑯᑐᓐ ᐧᐃᔨᐧᐋᐤ ᐧᐋᔥ ᐱᒋᔅᑎᓂᒧᒡ ᐅᑦ ᐊᔨᒧᐧᐃᓂᐧᐋᐤ ᓈᑎᐧᐋᔨᐦᑕᑯᓂᔨᒡ ᐊᓂᑖᐦ ᑎᐹᔨᐦᒋᒐᓯᓈᐦᒡ 
ᐊᓂᔮᔨᐤ ᐋ ᐃᔑ ᐧᐋᐱᐦᑎᐦᒡ ᒑ ᐃᔑ ᑖᑭᐦᐃᒑᐱᔨᒡ ᒑ ᐅᓈᒋᐦᑖᒥᑭᓃᐧᑳᐤ ᐊᔅᒌᐦᒡ ᑭᔮᐦᐦ ᒫᒃ ᐊᓂᑦ ᐧᐋᔅᑳᐦ᙮ 

ᐆ ᒫᒃ ᐊ ᐃᔑ ᐊᐱᑎᓰᔅᑕᑭᓂᐧᐃᒡ ᐧᐄ ᐋᔩᒦᑯᒡ ᐊᓂᒌ ᐊᐱᑎᓰᓯᐅᒡ ᐋ ᓂᑎᐧᐋᔨᐦᑕᑯᐦᒡ ᐧᐃᐱᒡ ᒑ ᒌ ᑐᑕᑭᓂᐧᐃᒡ 
ᒑᐧᑳᓐ ᐊᓐ ᑭᔮᐦᐦ ᐋ ᐃᔑ ᐱᑯᓵᔨᐦᑖᑭᓂᐧᐃᒡ ᒋᔅᑖᔨᐦᑎᒧᐧᐃᓂᐦᒡ ᒑ ᒌ ᐃᔑ ᑭᓂᐧᐋᐱᒥᐦᑦ ᑎᐹᔨᐦᒋᒑᓯᐤ ᐋ 
ᐋᔅᑎᓂᑭᓂᐧᐃᒡ᙮ ᐊᓂᒌ ᒫᒃ ᒥᓯᓂᐦᐄᒑᓯᐅᐊᐱᑎᓰᓯᐅᒡ ᓈᔥᒡ ᐊᒦᓵᔨᒡ ᐅᑎᐋᐱᑎᓯᐧᐃᓂᐧᐋᐤ ᑭᔮᐦᐦ ᐧᐃᔨᐧᐋᐤ᙮ ᐆ 
ᒫᒃ ᒑ ᐊᑎ ᐱᐳᐦᒡ, ᐊᓂᒌ JBACE ᓈᓂᑎᐧᐋᔨᐦᑎᒧᒡ ᑖᓂᑖᐦ ᐊᑎᑎᐤ ᒑ ᒌ ᐅᐦᒡ ᒦᔫᐱᐦᑖᒡ ᐊᓂᔮᔨᐤ ᐋ ᐃᔑ 
ᐊᐱᑎᓰᔅᑎᐦᒡ ᑭᔮᐦᐦ ᒫᒃ ᐊᓂᑦ ᐋ ᐅᐦᒡ ᐆᒋᒫᐦᑭᑖᑭᓂᐧᐃᔨᒡ᙮

ᐋ ᐋᑎ ᒫᒃ ᐋᑳ ᑎᑯᐦᒡ ᒑ ᒌ ᒫᒥᓄᓯᓂᐦᐄᑭᓂᐧᐃᒡ ᐊᓂᑦ 22 ᑳ ᐄᑎᓯᓈᑖᒡ ᐊᓂᑦ ᒋᒥᔅ ᐸᐃ ᓂᔅᑯᒧᐧᐃᓂᐦᒡ ᑳ 
ᒥᓯᓂᐦᐅᓱᓈᓂᐧᐃᒡ 1975, ᐊᓐ ᑳ ᐃᔑ ᑖᑭᐦᐄᒑᐱᒡ ᐋ ᑭᓂᐧᐋᐱᐦᑖᑭᓂᐧᐃᒡ ᑳᒡ ᒌ ᐱᒥᐱᔨᐤ ᑳ ᐃᔥᐱᔥ ᒋᐦᒋᐱᔨᒡ 
ᐊᓐ ᒥᓯᐧᐋ ᐋᐧᐋᓐ ᒑ ᒌ ᐊᔅᑎᓈᑭᓂᐧᐃᒡ ᐊᓐ ᐧᐋ ᐃᔑ ᑐᑕᑭᓂᐧᐃᒡ᙮ ᐊᓂᒌ JBACE ᑳᒡ ᒨᔥ ᑭᑦ ᐧᐃᒋᐦᐄᐧᐋᐧᐃᒡ 
ᐊᓂᔮᔨᐤ ᐧᐋ ᐃᔑ ᒦᔫᐱᐦᑖᑭᓂᐧᐃᔨᒡ ᐋ ᐋᑖᑲ ᐊᐦᑎᓯᓃᐦᐃᑭᓂᐧᐃᒡ ᑭᔮᐦᐦ ᐋᐦᐋᑳ ᓄᔅᑭᓯᓂᐦᐃᑭᓂᐧᐃᒡ ᐊᓐ 22 ᑳ 
ᐃᑎᓯᓈᑖᒡ᙮ 

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ16



ᐊᓂᑦ ᐋᐦᑖᒡ ᒥᓯᓂᐦᐄᒑᐆᑭᒥᒄ ᐊᐱᑎᓰᓯᐅᒡ
ᐅᔥᑭᒡ ᒎᓛᐄ 17, 2017, ᐊᔨᐦᒡ ᑭᑎ ᐃᑎᔅᑖᔨᐤ ᐊᓂᑦ ᒑ ᑎᑯᓂᔨᒡ

1080, Côte du Beaver Hall 
Suite 1420
Montréal (Québec) H2Z 1S8 
Phone: 514-286-4400
Email: information@ccebj-jbace.ca

ᐊᓂᒌ ᒫᒃ JBACE, ᐃᔮᐱᒡ ᐊᔅᑯ ᒋᑭ ᐧᐄᒑᐱᑎᓯᒫᐧᐃᒡ 
ᐊᓂᔮᔨᐤ ᐊᓃᑐᐦᐅᓈᓂᐧᐃᔨᒡ, ᐊᓅᑎᒫᓵᓂᐧᐃᔨᒡ 
ᑭᔮᐦᐦ ᐋ ᐧᐃᓂᐦᐄᒐᓂᐧᐃᔨᒡ ᐋ ᐆ ᐧᐋᓯᐲᐦᑖᔨᒡ 
ᑳ ᐃᔑ ᒫᒧᐧᐃᔨᒡ᙮

ᑳ ᑭᒑᔅᒋᒫᒑᒡ ᒑ ᐃᔑ ᓈᑭᑎᐧᐋᔨᐦᑖᑭᓂᐧᐃᔨᒡ ᐊᔅᒌᔨᐤ ᐊᓂᑖᐦ ᒉᐃᒥᔅ ᐯᐃ

ᓃᔥᑎᒻ ᐋ ᐊᓂᔅᑭᐧᐃᒧᒡ
ᐋ ᐃᑎᐱᒡ ᑭᔮᐦ ᐋ ᒫᐧᒧᐧᐃᒡ ᐊᓂᒌ
1.1 ᑳ ᐃᔑ ᐆ ᐧᐋᑎᐦᐄᒡ ᐊᓂᒌ ᒦᔮᒧᐧᐃᔅᑎᐦᒡ

ᐊᓂᒌ ᑳ ᐧᐃᔮᔨᒥᐦᒡ ᒑ ᐊᔅᑎᐱᒡ ᐊᓂᑦ ᐅᐦᒡ ᐄᔨᔨᐤ ᑎᐹᔨᐦᒋᒑᓰᓈᐦᒡ

ᒥᓕᓵᐦ ᓵᑭᓈᔥ, ᑖᐦᑎᐳᐧᐃᓐ ᐅᒋᒫᐤ ᐄᔅᑯ ᐅᔥᑯᐦᐆᐲᓯᒽ 2016
ᓴᓐᑕᔨᓪ ᐋᑎᕐ ᑌᑦᕃᐊᐅᓪᑦ
ᐋᓂᑏ ᐹᐊᕆᐴ
ᒋᓂᑦ ᓛᔖᐤ

ᐊᓂᒌ ᑳ ᐧᐃᔮᔨᒥᐦᒡ ᒑ ᒌ ᐊᔅᑎᐱᒡ ᑯᐹᒃ ᑎᐹᔨᐦᒋᒐᓯᓈᐦᒡ ᐅᐦᒡ

ᐹᔅᑲᓪ ᓛᐹᔩ, ᑎᐹᔨᐦᒋᒐᓯᐤ ᐊᐱᒋᐦᐊᑭᓐ ᐊᐱᔅᑎᐦᒃ ᐊᓐ ᐊᔨᐦᒡ ᐊᑎ ᐃᑖᔨᐦᑕᑯᐦᒡ ᒋᔑᒄ,  
ᑖᐦᑎᐱᐧᐃᓐ ᐅᒋᒫᐤ ᐧᐃᔅᑭᒡ ᐅᔅᑭᐦᐅᐲᓯᒽ 2016
ᒪᓅ ᓯᕐ, ᓯᐱᑯᒨ ᐄᐦᑖᐧᐃᓐ
ᐧᒑᓐ ᐱᔨᕐ ᓚᓂᐁᓪ, ᑎᐹᔨᐦᒋᒐᓯᐤ ᐊᐱᒋᐦᐊᑭᓐ ᐊᐱᔅᑎᐦᒃ ᐊᓐ ᐊᔨᐦᒡ ᐊᑎ ᐃᑖᔨᐦᑕᑯᐦᒡ ᒋᔑᒄ  
(ᑳ ᐄᔅᐧᑳᔨᒡ ᐅᔅᑭᐦᐅᐲᓯᒽ 2016)
ᒥᓕᓃ ᕓᐃᓕᔨᐤ-ᓄᓚᓐ, ᑎᐹᔨᐦᒋᒐᓯᐤ ᐊᐱᒋᐦᐊᑭᓐ ᐊᐱᔅᑎᐦᒃ ᐊᓐ ᐊᔨᐦᒡ ᐊᑎ ᐃᑖᔨᐦᑕᑯᐦᒡ ᒋᔑᒄ,  
(ᐧᐃᔅᑭᒡ ᐅᔅᑭᐦᐅᐲᓯᒽ 2016)
ᕝᕋᓐᓯᐧᐋ ᑉᕈᕗᔅᑦ, ᑎᐹᔨᐦᒋᒐᓯᐤ ᐊᐱᒋᐦᐊᑭᓐ ᑳ ᐊᐱᔅᑎᐦᒃ ᒥᔅᑎᑯᒡ ᑭᔮᐦᐦ ᐊᐧᐃᐦᑲᓂᐦᒡ ᑭᔮᐦᐦ ᒫᒃ  
ᐊᓐ ᐊᔅᒌ ᐋᐧᐃᒥᓈᒋᐦᑕᑭᓂᐧᐃᒡ

ᐊᓂᒌ ᑳ ᐧᐃᔮᔨᒥᐦᒡ ᒑ ᒌ ᐊᔅᑎᐱᒡ ᑳᓈᑖ ᑎᐹᔨᐦᒋᒐᓯᓈᐦᒡ ᐅᐦᒡ

ᐧᓵᓐ ᐱᑲᕐᑦ, ᑎᔮᒋᔅᑭᐧᐋᑦ ᑖᐦᑎᐱᐧᐃᓐ ᐅᒋᒫᐤ
ᐋᓃ ᑎᓯᓪ, ᐊᔅᒌ ᒑ ᐃᔑ ᑭᓂᐧᐋᔨᐦᑖᑭᓂᐧᐃᒡ ᐧᐃᔨᓲᐧᐋᐧᐃᓐ ᐅᑦ ᑳᓈᑖᐦᒡ
ᐧᓵᓐ-ᐃᕓᔅ ᓵᕙᕆᐊ, ᐋ ᓄᑎᒫᓱᓇᓂᐧᐃᒡ ᑭᔮᐦᐦ ᒋᓵᐦᐧᐃᓂᐹᒄ ᑳᓈᑖᐦᒡ
ᐧᒫᓂᒃ ᓘᓰ ᓴᐅᕆᐅᓪ, ᐄᔨᔨᐅᒡ ᑭᔮᐦᐦ ᐄᔅᒋᒪᐅᒡ ᐋ ᐅᐦᒡ ᐧᐃᒋᐦᐊᑭᓂᐧᐃᒡ ᑳᓈᑖ

1.2 ᒥᓯᓂᐦᐄᒑᓯᐧᐃᒡ

ᐊᒥᕌᐦ ᐁᓕᒋᐦᐁᓃ, ᒥᓯᓃᐦᐃᒑᓯᐆᐤ ᐊᐱᒋᐦᐋᑭᓐ
ᒫᕐᒃ ᒉᑎᓐ, ᒥᓯᓃᐦᐃᒑᐅᑭᒥᒄ ᐊᐱᑎᓰᓯᐤ
ᑯᕋᐁᒥᓐ ᒧᕆᓐ᙮, ᐊᔅᒌᐦᒡ ᐊᐱᑎᓰᓯᐤ

1.3 ᐋ ᐃᑎᐱᒡ ᐊᓂᒌ ᒦᔮᒧᐧᐃᔅᑎᐦᒡ 

ᐊᓂᒌ ᒫᒃ ᐋ ᒥᓯᓈᓱᐧᐃᒡ ᑭᔮᐦᐦ ᒫᒃ ᐊᓂᒌ ᒦᔮᒧᐧᐃᔅᑎᒡ ᑳ ᐧᐄᑎᐱᐦᑎᐦᒡ ᑳ ᐧᐃᔓᐧᐋᐦᒡ  
ᐊᔅᒌᔫ ᒋᒥᔅ ᐸᐃ ᒌ ᑭ ᒌ ᐅᑎᐦᐊᐧᒫᓈᐧᐋᐤ ᐊᓂᑦ ᑰᓵᐱᐦᒋᑭᓈᔮᐲᐦᒡ: 
http://www.ccebj-jbace.ca/en/about-us

1.3 ᑳ ᐧᐄᑎᐱᐦᑎᐦᒡ ᑳ ᐧᐃᔓᐧᐋᒡ ᐊᔅᒌᔫ ᒋᒥᔅ ᐸᐃ ᑳ ᐃᔥᐱᔥ ᒫᒨᐧᐃᒡ

ᐆᒌ ᐅᔮᔨᐤ ᑳ ᐃᔑ ᒫᒧᐧᐃᒡ ᓈᐧᐋᐤ ᒌ ᒫᒧᐧᐃᐅᒡ 2016-2017:

197 ᑳᐦ ᒫᒧᐧᐃᓇᓂᐧᐃᒡ ᐃᓯᒪᓂᐦᒡ ᒎᓐ ᐲᓯᒽ 22, 2016
198 ᑳᐦ ᒫᒧᐧᐃᓇᓂᐧᐃᒡ ᐧᒫᓂᑎᕇᐊᓪ - ᐅᔅᑯᐦᐅᐱᓯᒽ 20, 2016
199 ᑳᐦ ᒫᒧᐧᐃᓇᓂᐧᐃᒡ ᑯᐸᒃ, ᒥᑯᓵᒋᓯᑭᓐ ᐲᓯᒽ 1, 2016
200 ᑳᐦ ᒫᒧᐧᐃᓇᓂᐧᐃᒡ ᒌᓵᓰᐲ, ᒋᓵᐱᓯᒽ 7 ᑭᔮᐦᐦ 8, 2017

ᓃᔓ ᐋ ᐊᓂᔅᑭᐧᐃᒧᒡ
ᐋ ᐧᐃᐦᑖᑯᐦᒡ ᑳ ᐃᔅᐱᔨᑦ ᓲᔮᓐ
ᐆ ᑳᐱᐳᐦᒡ ᐋ ᐄᔅᐧᑳᔮᒡ ᒥᒋᓯᐅᐲᓯᒽ 31, 2017
(ᐋᔅᒄ ᐋ ᐋᑳ ᐅᐦᒡ ᑎᐱᓯᓂᐦᐃᑭᓂᐧᐃᒡ-ᐊᔨᒥᐦᑖᑦ ᐧᐃ ᒋᔅᒑᔨᐦᑎᒧᐋᑭᓂᐤ*)

 
ᔓᐧᐃᔭᓐ

ᐊᓂᑦ ᐋ ᐅᐦᒡ ᐱᒋᔅᑎᓇᑭᓂᐧᐃᑦ ᔓᔭᓐ MDDELCC, CEAA ᑭᔮᐦ ᐄᔨᔨᐤ ᑎᐹᔨᐦᒋᒐᓯᐤ  
 JBACE ᒥᓯᓂᐦᐄᒑᓯᐧᐃᒡ 301,000
 COMEV ᒥᓯᓂᐦᐄᒑᓯᐧᐃᒡ 30,000
ᒑᐧᑳᓐ ᒫᒧ ᐊᓐ ᐋ ᐃᔥᐱᔥ ᐱᒋᔅᑎᓇᑭᓂᐧᐃᑦ  $331,000
ᐋ ᐅᐦᒡ ᐱᒋᔅᑎᓇᑭᓂᐧᐃᒡ ᔓᐧᐃᔮᓐ ECC 20,000 

 
ᒫᒨ ᐊᔅᑎᑎᒃ ᔓᐧᐃᔭᓐ $351,000

ᐋ ᐃᔑ ᑎᐱᐦᐄᒐᓂᐧᐃᒡ ᐊᓐ ᒑᐧᑳᓐ ᐋ ᐃᔑ ᐄᔭᐱᑎᐦᒡ

 ᐋᐱᑎᓰᓯᐧᐃᒡ ᐋ ᑎᐱᐦᐅᒪᑭᓂᐧᐃᒡ $162,795
 ᐋ ᐅᐳᐦᐅᓈᓂᒡ ᐊ ᐃᔑ ᑎᐱᐦᐄᒐᓂᐧᐃᒡ 12,567
 ᒑ ᒌ ᒋᐧᐋᒥᔨᑯᐧᐃᓐ ᐃᔮᔫᐦᒑ ᐊᔅᒑᐧᑳᓂᒻ ᐊᑎᐱᐦᐄᒑᔨᓐ 321
 ᐋ ᑎᐱᐦᐃᑭᓂᐧᐃᒡ ᒥᓯᓂᐦᐄᒑᐆᑭᒥᒄ ᐊᐦᑎᑯᐦᒡ ᐋ ᐊᐅᐦᐋᓲᓈᓂᐧᐃᒡ 36,217
 ᐋ ᐆ ᐧᐋᓯᐦᑕᑭᓂᐧᐃᒡ  303
 ᐋ ᐊᔨᒥᓈᓂᐧᐃᒡ 6,208
 ᒥᓯᓂᐦᐃᑭᓂᔥ ᐊᑎᐱᐦᐄᒐᓂᐧᐃᒡ ᑭᔮᐦᐦ ᐋᒫᒧᐧᐃᓈᓂᐧᐃᒡ 4,815
 ᐋ ᐄᐧᑖᔅᑎᒫᒑᓂᐧᐃᒡ 16,953
 ᐋ ᓰᐹᐱᐦᑕᑭᓂᐧᐃᒡ ᒥᓯᓂᐦᐃᑭᓐ 11,531
 ᒥᓯᓂᐦᐄᑭᓐ ᐋ ᐱᐹᒥᑎᓯᓂᐦᐃᑭᓂᐧᐃᒡ 423
 ᒥᓯᓂᐦᐄᒑᐅᑭᒥᑯᐦᒡ, ᐋ ᐃᔑ ᐄᔮᐱᑎᐦᒡ ᒑᐧᑳᓐ ᑭᔮᐦ ᑯᓵᐱᐦᒋᑭᓐ 5,771
 ᐋ ᒋᔅᑯᑎᒫᓱᓈᓂᐧᐃᒡ  638
 ᑰᓵᐱᐦᒋᑭᓐ 427
 ᐄᑖᐱᑎᓰᓯᐧᐃᒡ ᑭᔮᐦᐦ ᑎᐸᔅᑯᓂᒐᐧᐃᓈᐦᒡ ᐊ ᐃᔑ ᑎᑎᐱᐦᐄᒐᓂᐧᐃᒡ 1,392
 ᐊ ᒋᔅᒐᔨᐦᑎᐦᒡ ᐅᑦ ᐃᑖᔨᐦᑎᒧᐧᐃᓂᐧᐋᐤ ᑭᔮᐦᐦ ᐊᔨᒥᔅᑎᒫᒑᓯᐧᐃᒡ ᐊᑎᐱᐦᐊᒧᐧᐋᑭᓂᐧᐃᒡ 2,083
 ᐋᐦᑐᑕᑭᓂᐧᐃᒡ ᐊᓐ ᑳ ᐃᔑ ᐆ ᐧᐋᑎᔅᑕᑭᓂᐧᐃᒡ 73,460
 ᐊᔩᐧᐋᒡ ᑭᔮᐦᐦ ᒫᒃ ᔓᔮᓂᑭᒥᑯᐦᒡ ᐊᑎᐱᐦᐄᒐᓂᐧᐃᒡ 462
 ᐋ ᔮᓯᒋᐦᑖᑯᐦᒡ, ᐋ ᒋᐧᐋᑎᐱᐦᐄᒑᓂᐧᐃᒡ 2,488 

 ᐋ ᒫᒧᒋᔅᐧᑳᓂᐧᐃᒡ $338,854
 COMEV ᒥᓯᓂᐦᐄᒑᓯᐧᐃᒡ  30,000

ᒫᒨ ᑳ ᐃᔥᐱᔥ ᐃᔅᐱᔨᒡ ᐋ ᑎᑎᐱᐦᐄᒐᓂᐧᐃᒡ 368 854 $

ᑯᑎᒡ ᒑᐧᑳᓐ

 ᐋ ᐅᔑᐦᐧᐃᑦ ᑯᑎᒃ ᔓᔮᓐ $1,673

* ᐊᓂᐦᐄ ᒫᒃ ᒥᓯᓂᐦᐄᑭᓐ ᐋ ᒥᓯᓈᓯᐅᑦ ᔓᔮᓐ ᑳ ᐃᔅᐱᔨᒡ ᒌᔨᐧᐋᐤ ᐊᔨᒥᐦᑖᔮᒄ ᐆ ᒋᐧᐃᐦᑎᒪᑯᐧᐃᓈᐧᐋᐤ 
ᒑ ᒌ ᓂᑐᐧᐋᔨᐦᑎᒨᐧᐋᑰᒡ ᐊᓂᒌ ᑎᐱᓯᓂᐦᐄᒑᓯᐧᐃᒡ by RUEL GARNEAU, Chartered Professional 
Accountants ᐧᐃ ᐧᐋᐱᐦᑎᒫᐧᑳᐤ, ᐧᐄᔨᐧᐋᐤ ᐧᐋᔥ ᒌ ᐅᓰᐦᑖᐧᐃᒡ᙮ 

